
BOMOI NA YO ELONGOBANI

NA NSANGO-MALAMU?

 Tótikala ya kotelemamwamoke, wana togumbimitó sikawa
mpo na kotala epai na Nkolo. Soki bosenga ya kotalisa epai

na Nzambe ezali, okoki bobele na ngonga oyo kotombola loboko
epai naYe, boye, pe kosimba namotema na yo eloko oyo olingi.
2 Tata na biso na Likolo, tozongisi matondi mpo na mokolo ya
sika. Pe sikawa ebandi kokomama; ekokóma histoire. Liyangani
ya ntongo oyo esili koleka. Maloba oyo elobamaki ezali kati na
mopepe, etiami na bande, pe tokosengela kokutana na Yango
mokolo moko. Ekosengela kozala solo to lokuta. Pe to—tondimi
ete Ezali solo, mpamba te Ezali Liloba na Yo.
3 Sikawa, tobondeli ete Ópesa biso, na mpokwa oyo, malombo
oyo tozali kosenga. Ná maboko na biso totomboli, kotalisa
bosenga. Yo osili koyeba oyo tozalaki na yango bosenga, pe oyo
tozali kosenga. Na bongo tobondeli ete Óyanola biso, Nkolo, pe
ópesa biso bamposa yamotema na biso, elingi koloba, soki tokoki
kosalela yangompo na kokumisa Yo. Kokisa yango, Nkolo.
4 Bikisa bokono na katikati na biso. Longola lisumu pe
kozanga kondima nyonso. Pesa biso lisusu ya Yo…eteni ya
mapamboli na Yo, na mpokwa oyo, Nkolo, wana tozali kokanisa
na ntina na Liloba, pe na eleko oyo tozali kobika. Tosangani
elongo, Tata, na ntina mosusu te bobele ya koluka koyekola
ndenge ya kobika malamu koleka, pe kobika pembeni na Yo
koleka. Mpo tozali komonamokolo yango kobelema, pe tosengeli
kosangana elongo mbala na mbala, mpo na koyoka malako uta
na Yo. Kokisa yango, Tata, naNkombo na Yesu. Amen.

Matondi. Bokoki kofanda.
5 Nayebi ete molunge ezali makasi, pe bisika nyonso etondi
meké mpenza. Na bongo bólimbisa biso mpo tozangi…
climatiseur. Pe ngai…Ntango mosusu ekozala…Nazali na
makambo mibale oyo nalingi kosala mpo na losambo, bobele na
ntango oyo nakoki kozongela makambo na ndenge nalingaka,
soki nazongi na mayangani na ndenge esengeli. Nalingi kotia
pia—piano, étala boye, na lolenge ete mobeti-piano átalaka
eyanganelo. Nalingi kotia órgue na ngámbo oyo; ná climatiseur
moko. Wana nakomiyoka ete ekoki. Na bongo tozali…
Tokotálela Nkolo, pe toyebi ete Akopesa biso yango.
6 Nabanzi, bayebisaki ngai, Ndeko Hickerson moto azuaki
likambo oyo na zulunále. Atiaki yango kuna na mesa na ngai.
Ezali eyoto ya Banje oyo balobelaki na zulunále. Bomoni lolenge
yango ya pyramide? Bótala Oyo azali na ngámbo oyo, ná lipapú

ya sónge, azali koya pe Avimbisi tólo ndenge wana, na ngámbo
na ngai ya mobali. Ndenge nalobaki uta na eteyelo oyo, eleki
basanza na basanza pe basanza, bomoni, tala Yango wana. Pe
zulun- Look…To zulunále Life nde ekomi Yango, oyo ya sanza
ya—ya mitano, mokolo ya 17 na sanza ya mitano, nabanzi ezali
bongo. Ezali solo? Oyo ya mokolo ya 17 na sanza ya mitano.
Madame Wood moto azalaki koyebisa ngai lelo ete bato mingi
babengaki ye mpo na kotuna. Ezali na oyo ya sanza ya mitano,
mokolo ya 17 na sanza ya mitano.
7 Ezali lipata ya kokamwa. Lipata yango ezali na kilomètre
ntuku minei na mibale na likolo pe molai na yango ezalaki
kilomètre ntuku minei na mwambe. Pe yango nde likambo oyo
tozalaki kolobela awa. Nde esika Mwanje na Nkolo akitaki
pe aningisaki esika yango. Pe nyonso…Lokito ezalaki makasi
koleka…
8 Nayebi ete moto moko azali, soki…Nakanisi, Ndeko
Sothmann, namonaki ye na esikamoko boye, kalamingi te. Azali
awa. Azalaki…Iyo. Na suka awa. Azalaki pembeni ntango
esalemaki. Nabanzi ete nazalaki mpenza mosika na ye te.
Nautaki komona ye, namekaki kopepa ye loboko. Kasi ngai nde,
nazalaki na ba-jumelle na ye. Oyo, ba—banyama, oyo tozalaki
koluka na bokila, bazalaki na…Bazalaki na ngomba oyo te.
Na bongo, bakendeki na ngomba mosusu. Nakutanaki na bango,
liboso na mokolo yango, pe nayebisaki bango bisika basengelaki
kokende. Nakendeki ngambo oyo, epai, soki bayei na ngámbo
oyo, nalingaki bobele kobeta masasi na likolo mpo na kozongisa
bango kuna, mpo bango bákoka kozua nyama na—na—na bango.
Boye, ezalaki nde ba-nsombo.
9 Na bongo, nakendeki kuna, na ngámbo oyo, kasi bazalaki
te. Na ngámbo nyonso mibale, bazalaki te. Namonaki Ndeko
Fred kobima kuna, kasi bazalaki kuna te. Azongaki, pe Ndeko
Norman amataki likolo na ngomba. Pe ngai nabalukaki, nakitaki
na mwa lobwákú pe namataki, kaka ngai moko, na ntaka
ya kilomètre pene na mibale na ndambo na kati ya etúká
moko ya mobulumobulu mpenza. Nafandaki pe nazalaki bobele
kotambwisamiso bipai na bipai.Mokolo ebandaki kopusana.

Pe nazalaki kolongola, oyo tobengaka kuna, mwa ba-nzúbe
ya ntaba. Ezali lokola fololo ya bardane. Nazalaki kolongola
yango na lokolo ya pantalon na ngai, kaka ndenge mpenza
namimonaki ete nazalaki kosala, ntango nazalaki awa pe
nayebisaki bino emononeli yango, pene na sanza motoba, liboso
yango ékokisama. Namilobelaki: “Ezali ndenge. Tala ndenge
nazuami mpenza na nord ya Tucson, lokola mwa na nord-est.
Esali…”

“Tucson,” bobosani te, nalobaki, “mwamoke na sud-est.”
Pe nalobaki: “Ezali ndenge.” Nazalaki kotala ba-nzúbe

yango, boye, nazalaki kolongola yango na…ezalaki mingi,

nazalaki kolongola yango na makolo ya pantalon na ngai. Soki
otikálá kokóma kuna te, etúká yango ezali lisobe. Ezali te lokola
awa, atamoke te. Pole na yango ezali makasi kolekambala ntuku
mibale; pe ezali na ba-nzete te ná biloko lokola oyo ezalaka awa.
Ezali bobele ba-cactus ná zelo.
10 Boye na—nazalaki kaka kotala yango, boye. Natombolaki
miso na likolo. Pe pene na, náloba, na mètre nkama mwambe
longwa epai nazalaki, namonaki motó mobimba ya…etónga
mobimba ya ba-nsombo, bazalaki, kobimela kuna na suka,
epai bazalaki kolia ba-felele oyo balingaka. Pe namilobelaki:
“Sikawa, soki nakoki komema Ndeko Fred ná Ndeko Norman
kino kuna, ezali mpenza esika yango.”
11 Pe na mpokwa oyo eutaki koleka, Molimo Mosantu asalaki
makambo ya minene mpenza na moláko, na lolenge ete Azalaki
koyebisa ngai makambo oyo esilaki kosalema ná oyo ezosalema.
Nasengelaki kolamuka pe kokende mosika ya moláko oyo
ya ngai.

Bongo, na ntongo oyo elandaki, nakendeki likolo kuna. Pe
nabandaki…Nalobaki: “Sikawa, soki nakoki kokóma esika
Ndeko Fred azali, nakomema ye na ngomba oyo,” ezali na
kilomètre pene na mo—moko na ndambo na ngámbo oyo.
Esengelaki nátambola pene na—pene na kilomètre misato, to
koleka, mpo na kozua ye, ntango mosusu minei na ndambo.
Kozongela ngambo oyo, kokita na oyo tobengaka “mokongo ya
nsombo,” komata boye, likolo na ba-ngomba ebúkánábúkáná pe
ya mabúlú oyo, pe kokitela boye, kokatisa mpo na kokóma na
ngámbo, pe kokende boyempo na kozua ye. Na sima, asengelaki
kokita sémba kino na nse ya ngomba, mpo na kozua Ndeko
Norman, oyo akokaki kozala na ntaka ya kilomètre pene na
motoba na ndambo to mwambe, bongo bázonga. Pe nalingaki
kokanga mwa—mwa eteni ya Kleenex, nalingaki kokanga yango
na etape ya—ya mwa nzete ya prosopis, mpo nákoka koyeba
ngomba oyo nasengeli kolanda ntango nakozonga.
12 Nautaki kokóma na likolo ya mwa ngomba oyo ezali na
mabanga epasuka-pasuka, pe matámbe ya—ya ba-mbuli ezalaki
wana, ekitá na ngámbo mosusu, na ntaka ya mètre pene na,
oh, ntuku misato na ndambo to ntuku minei na ndambo, na
nse na lobwákú. Ezalaki pene, oh, ezalaki na ntongo, náloba
na ngonga ya mwambe to libwa. Okanisi ete ezalaki na ba-
ngonga wana, Ndeko Fred, ntango mosusu na ngonga ya libwa,
to na ba-ngonga wana? Napotaki mbangu kino na ngámbo oyo,
mbangu mpenza, mpo ba-nsombo yango bámona ngai te. Bazali
ba-nsombo ya zamba, boyebi, pe babángakamingi.
13 Boye na—namataki likolo na ngomba na ngámbo oyo,
pe nakatelaki, nabandaki, kopota mbangu kino na likolo ya
ngomba. Nazalaki kokende mbangu-mbangu, na mwa, oyo
tobengaka, mbangu ya mbwa. Pe na mbala moko, lokito makasi

eyokanaki na etúka mobimba. Nayóká naino lokito makasi ya
ndenge wana te! Eningisaki mpenza, pe mabanga ekweyaki-
kweyaki. Pe namiyokaki lokola na—napumbwaki kino na mètre
moko na ndambo likolo na mabelé, emonanaki bongo. E—
ebangisaki ngai makasi. Nakanisaki: “Oh! la la!” Nakanisaki
ete babetaki ngai masasi. Ete moto moko…Nalataki ekoti
ya moindo. Namilobelaki ete mbala mosusu bakanisaki ete
ezalaki nsombo moko azokima likolo na ngomba, nde moto
moko abetaki ngai masasi. Elelaki mpenza makasi, pembeni na
ngai, ndenge wana. Bongo, na mbala moko, Eloko moko elobaki:
“Tombola miso.” Ezalaki wana. Na sima Alobaki na ngai: “Ezali
bofungwami ya BilemboNsambowana. Zonga epai na yo.” Boye,
ngai oyo.
14 Nakutanaki na Ndeko Fred ná Ndeko Norman, pene na
ngongamoko na sima, ntango namonaki bango. Bazalakimitema
likolo pe bazalaki kosolola na ntina na yango. Yango mpenza.
Pe science elobi ete ekoki kosalema te ete—ete lo—londendé
moko boye to eloko mosusu nyonso émata na mosánda wana,
londendé, to mbóngi. Bomoni? Emataka bobele…Nayebi te.
Ngai—ngai…
15 Biso, ntango tokendeke na bikólomosusu, tosalakamibembo
na mosanda ya koleka mètre nkóto mibale na nkama nsambo.
Ezali likolo na mipepe makasi. Ezali pene na kilomètre motoba
na ndambo. Pe koloba, tóloba, ntango mosusu mbóngi esukaka
na kilomètre ntuku mibale na minei. Kasi oyo ezali na kilomètre
ntuku minei na mibale, pe ekangamaki wana mói mobimba.
Bomoni? Bayebi te soki Ezali nini. Kasi, matondi na Nkolo,
biso toyebi.

Matondi, NdekoHickerson. Nakobatela yango likolo yamesa
na ngai kuna na kati. Pe ntango tokokoma buku, ee, bongo
tótia yango.
16 Nazali na mwa nkomá moko awa oyo bapesi ngai. Nabanzi
motángo na biso ebakisami kobanda nayaki awa mbala eleki.
Nakanisi ete nkombo na ye ezali—ezali…tóloba, nkombo ya
tata na ye, David West. Azali na mwana moko awa oyo balingi
kobulisa epai na Nkolo. Ezali solo? Ezalaki mpo na mpokwa oyo,
to ezalaki mpo nampokwa yamokolo yamisato? Nayebi te. Ezali
na…Na mpokwa oyo? Malamu. Ee, bongo mpo na…Yo nde
David, boye te? Yango nde nakanisaki ete ozali. Malamu. Okoki
koya na mwana yango awa?

Soki ndeko na biso ya mwasi akoki koya awa na piano
oyo, kobetela biso loyembo oyo Bómema Bango. Mokengeli, soki
alingi, pusana awa, mpo tóbulisa mwana mobali oyo epai na
Nkolo. Sikawa, tomekaka kotika yango ndengeMakomi elobi.
17 Oyo azali nkoko na yo, Ndeko West. Emonani lokola ekoki
kosalema te, boye te? Ndeko mwasi West, olobi nini mpo na

yango? Ezomonana te…Ata bongo, boyebi oyo nazali kokanisa?
Boyebi, ngai pe nazali nkoko.

Epesi ngai likanisi mpo na Ndeko Demas Shakarian.
Atelemaki liboso na bato mingi mpenza. Abúlunganisaka
makambo nyonso lokola ngai, boyebi. Atelemaki wana. Alobaki:
“Boyebi,” alobaki, “na—nayebisaki Rose ete namiyokaki,” ezali
mwasi na ye, alobaki, “namiyokaki ete nanuní mingi banda
nakómi nkoko ya mwasi.” Alobaki: “Te. Nalingaki koloba nkoko
ya…” Boyebi, ngai…
18 Ozali yo moko te, Ndeko West. Bazali mingi awa. Pe ezali
malamu. Nakanisi ete tokoki mpenza kosepela na ba-nkoko na
biso. Oyo ezali te…Nabanzi ete nalobi mabe te. Kasi tokoki
kolekisa ntango mingi elongo na bango, nabanzi, koleka oyo
tolekisaki elongo na bana na—na biso. Natunaki mwasi na ngai
na ntina na yango, mokolo mosusu. Alobaki: “Ya solo. Opesi
bango bolingo mwa ngonga moke, ozongisi bango epai ya mama
na bango, pe okobi na yo.”
19 Ee, nazali na nkoko moko ya mobali kuna na sima. Alobaki:
“Papa, teya. Papa, teya.” Pe bakongolaki makabo mokolo ya
lomingo na mpokwa, pe batiaki yango na mesa. Bakotaki na ye,
kuna, pe—pe ayokaki ngai na nzela na micro. Alobaki: “Papa,
teya. Papa, teya.”

Pe Billy alobaki: “Iyo, liboso kuna.”
Alobaki: “Te.” Pe makabo epanzanaki na nse. A—azalaki na

mposa ya koya awa, boyebi. Agangaka ntango nyonso soki amoni
ngai, boyebi, soki amoni ngai na likita moko. Agangaka: “Papa,
teya.” Agangaki makasi mpenza. Boye, nayebi ete bazalaka na
boboto.

Tala, nazomituna soki nakokaki kodefa ndambo ya suki
wana? Asengeli na yango te na ngonga oyo. Ngai nde. Nkombo na
ye nani? [Ndeko mwasi West alobi: “David Jonathan.”—N.D.E.]
David Jonathan. Ezali nkombo kitoko, boye te? Ee, nabanzi ete
bomoi na ye ekolanda mokolo ya nkombo oyo bapesi ye. David,
mokonzi, David; oyo Klisto asengeli kofanda na ngwende na
ye; ná Jonathan, moninga malamu. Na—nalobi na bino, bazali
bana kitoko mpenza. Tosepeli na bango, mingi mpenza. Ngai…
Azali kolamuka. Pe akoki—akoki koganga “amen” lokola bango
nyonso, boyebi, na bongo tokotika te ete étungisa biso. Tozali
kobulisa ye epai na Nkolo.

Nakanisi ete ezali malamu mpenza, komona bilenge
babálani, oyoNzambe apesi bangomosala ya kobatelamwana ya
boye, pe koya kopesa ye epai na Nkolo. Pe ntango bosali bongo,
elakisi ete bozali te…ete bozali kozongisa epai na Nzambe, oyo
Nzambe apesi bino. Nzambe ápambola ye.

Sikawa, soki bolingi komema ye, namoni ete ntango mosusu
mama na ye akokaki komema ye mwa malamu koleka ngai.
Bongo soki totieli ye bobele maboko? Okosepela mingi kosala

bongo? Mpo, nazali kobanga ete nákweisa ye to, nákweisa ye te,
nábuka ye to elokomosusu, boyebi. Pe nabangaka ntango nyonso
ete nábuka bango, boyebi. Ya—ya ngai…

Meda alobaki, kuna na sima…Nakanisi ete oyo nde moko
na misala, na etumbelo, oyo ayokelaka ngai mwa zua, boyebi. Ye
alingaka komema ba…

Ee, bótala awa, azali kotala ngai. Azali mwana kitoko. Iyo,
misie. Ntango mosusu nakokaki komema ye. Nazali komituna.
Oh, ndeko mwasi, ezali te…Nazolikya ete akokweya te. Tala,
azali kitoko, boye te? Azali kitoko? Sango boni? Ee, sikawa,
boboto.

Tógumba mitó.
Nkolo Yesu, eleki mibu ebele, ntango Boklisto ebotamaki na

lolenge ya Moto oyo abengami Klisto, Masiya oyo apakolami,
Nkombo na Ye ezalaki Yesu. Bato bamemelaki Ye bana na bango
ya mike, mpo Átiela bango maboko pe Ápambola bango. Pe
Alobaki: “Bótika bana mike báya epai na Ngai, bópekisa bango
te, mpo Bokonzi ya Likolo ezali ya bato lokola bango.” Mwa
babálani kitoko oyo, bankoko na bango ná bango moko bazali
bandimi ya sembo ya Liloba.

Nkolo Yesu, namemi, pe namemeli Yo, na mpokwa oyo, ngai
ná mokengeli, mwa mwana kitoko oyo David Jonathan West.
Napesi ye epai na Yo, uta na mama ná papa na ye. Nakabi ye
epai na Yo, Nkolo, mpo na bokólongono, makasi, bomoi molai ya
mosala,mpo na kokumisaNzambe naNguya-nyonso, Oyo amemi
ye na mokili oyo. Tika ete mapamboli ya Nzambe ézala likolo
na ye. Tika ete Molimo Mosantu ázala likolo na mwana oyo.
Soki lobi ekozala, tika ete ámemaNsango-malamu oyo baboti pe
bankoko na ye balingi mingi lelo. Kokisa yango, Nkolo. Sikawa,
na Nkombo na Yesu Klisto, napesi Yomwana oyo, na kobulisama
ya bomoi na ye. Amen.

Nabanzi balingi kokanga fotó ya mwana oyo. [Ekangeli ya
fotó eleli—N.D.E.] Ngai pe nasutukaki.

Nzambe ápambola yo, ndeko mwasi. Kóba kolinga pe
kolinga makasi Nkolo Yesu, pe tika ete mwana oyo ákola
na kobanga Nzambe, pe ózala na mwana mobali ya malamu
mpenza. Nandimi solompenza. Nzambe ázala na yo.

Nabanzi akweisaki mwa sucette na ye? Bazui yango?
Oh! la la!

Sikawa tóyemba mwa loyembo wana, Bómema Bango.
Biso nyonso, elongo sikawa, mpo na mwana oyo. Malamu,
ndeko mwasi.

Bomema bango, bomema bango,
Bomema bana mike epai na Yesu.

20 Nayebi maboko yamalamu koleka te, oyo tokoki kotia bango
kati na yango. Boye te? Maboko ya Nkolo Yesu!

21 Sikawa, nayebi ete molunge ezali kuna. Nalingi koyebisa
sínzili, ndeko na ngai, Doc, to moto mosusu, baoyo batalaka
likambo yango. Bandeko basi mosusu bazali kobebisa ba-jupe
na bango na—na mafuta oyo bapakoli na bakiti. Bato boni mwa
ndambo ezui bango? Nayebi, ezali mwasi na ngai, bana na
ngai mibale ya basi, elenge Betty Collins, Madame Beeler, ná
bamosusu. Ezali na eloko moko, mafuta likolo na yango. Soki
bokoki kotala yango, Doc, soki bozui ntango. Ezali, nabanzi,
ezali esika oyo bango…Ezali mafuta to lángi, to eloko moko,
na esika oyo bazali kosala mosala, ya bakiti. Pe ezali te? [Ndeko
Edgar “Doc” Branham alobi: “Bapakoli yango mafuta te, mpo
na kolongola yango.”—N.D.E.] Ee, boye, na—nayebi te soki ezali
nini. Elokomoko oyo ngai…Bayebisaki ngai yango, pe nalobaki
ete nakoyebisa yango na—na Doc. Malamu.

Sikawa, liyangani ya mabondeli ya mokolo ya misato
na mpokwa. Mosusu ezali? Opesaki liyebisi yango? Opesaki
mayebisi na yo, NdekoNeville?Mayebisi nyonso epesami.
22 Sikawa, soki Nkolo alingi, mokolo ya lomingo na ntongo,
nalingi koteya likolo na kofunda ekeke oyo mpo na kobáka
Klisto na ekulusu. Bokoloba: “Ekeke oyo ekoki kosala yango te.”
Tokomona soki basali yango, to te, kokokana na Liloba. Sikawa,
mokolo ya lomingo ekoya, na ntongo, soki Nkolo alingi. Soki,
sikawa, soki—soki—soki likambomoko esalemi…
23 Nasengeli pe kozala na Houston na mposo oyo, na likita
moko, ekokamata ngai kino mokolo ya lomingo, boye nayebi te
soki nakokoka to te. Kasi, ata bongo, totikali namwaba-lomingo
mibale to misato oyo tokoki kotalela, liboso na yango. Na sima
tokokende na Chicago mpo na likita, to na liyangani na Chicago,
na mposo ya suka ya sanza oyo. Na sima nasengeli kozongisa
libota naArizona, mpo—mpo lói na bango ekómi na suka pe bana
basengeli kozonga na kelasi.
24 Sikawa, bato boni basepelaki na litángi ya Liloba, pe
mapamboli ya Nkolo? [Losambo balobi: “Amen.”—N.D.E.] Biso
nyonso, tosepeli mingi mpenza.
25 Sikawa, molunge ezali, pe nayebi ete bamosusu kati na bino
bakozonga epai na bango na mpokwa oyo. Nayebi ete Ndeko
Rodney ná Charlie, ná bamosusu, basengeli kokumba motuka
ba-nzela molai. Kasi bózela naino, bozali na lói, boye te? Ee,
nayoki ete bozokende kolóba mbisi.

“Nkolo atángelaka moto ntango te na ntango azali kolóba
mbisi. Moto anunaka te wana azali kolóba mbisi.” Na bongo,
sikawa, bino bana basi bókende elongo na bango. Bomoni? Pe
ngai nakoya kolanda bino, soki nakokoka. Pe boyebi, “Nkolo na
boboto,” balobaki, “atángelaka moto ntango te na ntango akei
kolóba mbisi.” Bósalaka yango mingi na ntango bo—na ntango
bokomi komitungisa-tungisa. Ezali eloko ya malamu koleka

ya kopemisela makanisi, oyo namóná na bomoi na ngai, ezali
kokende kolóba mbisi.
26 Nazalaki na mwa kálati moko, kala, eutaki epai ya Mr.
Troutman. Moto moko ayebi lisusu Mr. Troutman, ya kompaní
ya glace na New Albanie? Azalaki na mwa kálati moko kuna,
bakomá: “Na esika ya kolóba mbisi.” Pe ekobaki, koloba: “Moto
oyo azali na…Moto nyonso, bandeko na ye, na esika ya kolóba
mbisi. Oyo asungaka, akopesa ntango nyonso lisungi, na esika ya
kolóba mbisi.” Elobaki makambo pene na mwambe to zomi ya
ndenge na ndenge. Na sima, ntango akómaki na nse, bakomaki:
“Moto akómaka pene na Nzambe koleka, na ntango azali na
esika ya kolóba mbisi.” Boye, nakanisi ete ekoki kozala solo.
“Mozui ná mobóla, bango nyonso bazalaka ndenge moko, na
esika ya kolóbo mbisi.” Bomoni? “Loboko ya lisungi, akodefisa
ntango nyonso, na esika ya kolóba mbisi.” Pe mobimba na yango
elobelaki: “Na esika ya kolóba mbisi.”
27 Ee, nakoyebisa bino kolóba mbisi mosusu oyo nasalaka
ekokisi mibu pene na ntuku misato na misato, ezali nde kolóba
milimo ya bato. Tika ete Nkolo ásunga biso na kolónga molimo
nyonso oyo tokoki komona.
28 Sikawa, na mpokwa oyo, bazali kotia oyo na bande. Sikawa,
na ntongo oyo, (soki Jim azali awa, to azali na mosala ya bande),
na—nakanisi, na bande, moto moko abendaki bokebi na ngai
likolo na yango, nalobaki: “Esode ya mibale.” Nakánaki koloba
ya mibale te. Ezali nde: “Esode ya misato.”

Molimo Mosantu na lolenge ya Likonzi na Móto, Nzambe
akitaki na komitalisa, epesaki esode ya liboso, pe—pe kuna na…
abimisaki Yisraele na Ezipito.

Esode ya mibale ezalaki ete Klisto abimisaki Lingomba na
Boyuda.

Pe, Esode Ya Misato, ezali ntango bobele Likonzi na Móto
yango ebimisi Mwasi-na-libala na lingomba. Bomoni? Kobima
na oyo yamokili; kobima na oyo yamolimo; pe yaMolimo kobima
na oyo ya molimo. Misato, bomoni, kutu, ya Molimo kobima na
oyo ya lingomba. Nde tozuimisato, bilekomisato na yango.
29 Sikawa, na mpokwa oyo, nalingaki kosala bande mosusu,
oyo ebengami: Bomoi Na Yo Elongobani Na Nsango-malamu?
Ntangomosusu ekoumelampenza te. Ee, bobelemwaMakomi ná
makambo oyo nakomaki awa, kasi tolingi liboso kotánga Liloba
na Nzambe. Yambo ete tósala yango, tógumba mitema na biso
liboso na Ye mwa moke.
30 Nkolo Yesu, mobali nyonso, na nzoto, to mwasi, to mwana
moke, akoki kobalola nkasa ya Biblia oyo, kasi moto ata moko te
akoki komonisa Yango bobele Yo. Nabondeli, Nkolo, nákamata
liteya oyo ndenge etiami na motema na ngai, pe kotinda yango
na bikólo nyonso, mpo na bato, ete bákoka koyeba lolenge ya
bomoi nini esengeli na bango kobika. Mpamba te, bato mingi

batunaki ngai: “Bomoi ya Moklisto ezali nde bomoi ya mosala
na losambo? Ezali nde kosunga babóla, bato na bosenga? To
ezali nde kozala mondimi ya losambo ntango nyonso? Ezali nde
likambo ya kozala sembo na lingomba?” pe mituna ya ndenge
wana. Tata, tika ete eyano ya solo éya na mpokwa oyo, na nzela
na maloba oyo, wana tozali kosala makasi mpo na—mpo na
kopesa yango epai na bato. Na Nkombo na Yesu Klisto, tosengi
bongo. Amen.
31 Sikawa bófungola ba-Biblia na bino, na Buku ya Santu
Luka, tokobanda na mokapo ya 14 pe molongo ya 16, mpo
na kotánga mwa Makomi lokola efandelo, lokola moboko, ya
likambo oyo tokomeka kolobela na miníti pene na ntuku misato
to ntuku minei. Sikawa, molongo ya 16 ya mokapo ya 14 ya
Santu Luka.

Yesu alobaki na ye ete,Motomoko asalaki feti monene,
pe abengisaki bato mingi:
Pe atindaki baombo na ye na ngonga ya feti koloba

na bato oyo babengisamaki ete, Boya; mpo—mpo basili
kolengela biloko.
Kasi bango nyonso babandaki kosenga bolimbisi

ndenge moko. Ya liboso alobaki na ye ete, Na…sombi
elanga pe esengeli nákende kotala yango: nasengi yo
ólimbisa ngai.
Pe mosusu alobaki, Nasombi ngombe zomi oyo

ekangisami mibale-mibale, pe nazali kokende komeka
yango: nasengi yo ólimbisa ngai.
…mosusu alobaki, Nauti kobala mwasi,…yango

wana nakoki koya te.
Bongo moombo yango ayaki, ayebisaki nkolo na ye

likambo nyonso oyo. Na sima nkolo ndako ayokaki
nkanda pe alobaki na moombo na ye,…
Bótala malamu, ezali baombo te. “Moombo.”
…Bima noki na babalabala pe na nzela moke, pe

na bingumba, pe yaka na babola, ná bibosono, ná
batengumi, ná bakufi miso.
Pe moombo alobaki, Nkolo, oyo otindaki esili

kosalema, kasi esika ezali naino.
…nkolo alobaki na moombo, Bima na babalabala ya

minene pe na mapángo, pe kotisa bango na makasi, mpo
ndako na ngai étonda.
Mpo nazali koloba na bino ete, Moko te na kati ya bato

oyo babengisamaki akomeka elengi ya bilei ya feti na
ngai.

32 Sikawa, botali malamu, ete ba-pull yango ezalaki misato,
to ba-mbala misato? Ntango bakendeki, mbala ya liboso,

babengaki bato oyo bazalaki, to, baoyo babengisamaki, kasi
bayaki te. Boye, mayangani ya kobondela mpo na babeli
esalemaki, bakendeki kozua bakufi-miso ná batengumi. Kasi
esika ezalaki naino, na bongo akendeki kondimisa na makasi
batomalamu, batomabe, ná batioli; basengelaki kokota.
33 Sikawa, bótánga lisese mosusu ya boye, eloko moko oyo
ekokani na yango, naMatai 22:1 kino 10, soki bokolinga kotánga
yango, sima. Kasi uta na yango nde, na—nabendi liteya oyo:
Bomoi Na Yo Elongobani Na Nsango-malamu?
34 Sikawa, awa, Yesu azali koloba…Moto alukaka ntango
nyonso komilongisa, áboya koyamba bobiángami ya Liloba na
Nzambe na Ye. Atako etalisami polele mpenza epai na bango, ete
ezali—ete ezali Feti na Ye pembela naYe, kasimoto amilongisaka
ntango nyonso. Pe soki botángi Santu Matai 22, bokomona ete,
kuna pe, bato bamilongisaki. Pe—pe bamekaka…
35 Esalemaki na bileko nyonso. Esalemaki na eleko yango, pe
alobaki ete moto moko abengisaki bango, pe—pe azalaki na
elanga ya víno. Pe tomoni lisese yango. Pe ndenge atindaki basali
na ye mpo bábuka mbuma ya elanga yango. Mosali ya liboso
ayaki, basalaki nini? Babenganaki ye. Mosali ya mibale ayaki,
babetaki pe ye mabanga. Pe babenganaki mosali moko sima na
mosusu; bato na nkanza. Sukasuka, mokonzi atindaki mwana na
ye. Pe ntango mwana na ye ayaki, tomoni ete: “Balobaki: ‘Tala
mosangoli libula. Tokoboma ye, bongo tokozua biloko nyonso.’”
Bongo Yesu alobaki na bango: “Mokonzi atindaki ete báboma
babomi wana, pe azikisaki bingumba na bango.”
36 Sikawa, tomoni ete, na ntango Nzambe apesi moto mbela,
mpo na kosala eloko moko, to mpo na koyamba mbela oyo Apesi
ye, pe aboyi yango, na ntango wana eloko mosusu etikalaka
te, sima na mawa koboyama, bobele kosambisama. Soki okatisi
ndelo ya mawa, na ntango wana eloko bobele moko nde etikali,
ezali kosambisama. Pe tomoni ete moto asalaki yango na bileko
nyonso. Esalemaki, na bileko nyonsompenza, kati na Biblia.
37 Ntango Nzambe atindaki Nowa, mosali na Ye, abongisaki
ekimelo mpo na bato nyonso oyo balingaki ko—kobikisama.
Kasi bato basekaki pe batiolaki bobele Nowa. Kasi Nzambe
abongisaki nzela, kasi bango bamilongisaki. Elongobanaki te
na makanisi na bango—na bango ya makambo ya mikolo wana.
Ezalaki te…Ezalaki lolenge oyo bango balingelaki yango te,
boye, na mikolo ya Nowa, bamilongisaki.
38 Na mikolo ya Mose bamilongisaki. Na mikolo ya Eliya,
bamilongisaki. Na mikolo ya Klisto, bamilongisaki. Pe bazali
komilongisa lelo.
39 Sikawa, Azalaki koloba mbala moko na Yisraele, baoyo
babengamaki na feti, nakokokanisa yango pe lelo na bato,
lingomba, oyo babengisami ete báya na feti, kasi baboyi na bango
koya, na feti ya molimo ya Nkolo. Kasi baboyi kosala yango.

Balingi na bango kosala yango te. Bazali na makambo mosusu
ya kosala. Bamizueli elónga.
40 Sikawa, eleki mibu nkoto mibale, soki Yisraele bándimaka
mbela oyo epesamelaki bango, balingaki kozala ndenge bazali
lelo te. Eleki mibu nkoto mibale, Yisraele baboyaki mbela ya
koya na feti ya libala, baboyaki yango pe bakotaki kati na
kosambisama. Kasi, ndenge Yesu alobaki, babambaki mabanga
pe babomaki basakoli oyo batindamaki epai na bango, na
komilongisa, sikawa, bazalaki ntango nyonso komilongisa.
41 Tomoni, na mikolo na Yesu, ete Asanganaki te—Asanganaki
na moko na bango te. Balobaki: “Moto oyo azui mayele oyo
ntango nini? Atángi na eteyelo nini? Oyo azali Mwana ya mosali-
mabaya te? Nkombo ya mama na Ye Maria te? Bandeko na
Ye ya mibali ezali José, Yakobo, ná bamosusu te? Pe bandeko
na Ye ya basi bazali elongo na biso te? Bongo Moto oyo azui
nguya ya kosala makambo oyo wapi?” Bomoni? Na elobeli
mosusu, Asanganaki ná bango te. Na bongo balobaki: “Azali
Belezebula. Azali Mosamalia. Azali na molimo mabe, pe Azali
liboma. Azali—Azali…Azali Moto oyo azali na molimo mabe,
na makambo ya losambo, pe ekomisi Ye liboma. Pe yango wana
nde. Akómi lokola mosénzi. Bólanda makambo na Ye ata moke
te.” Pe toyebi makambo oyo ekómelaki Yisraele. Pe bagangaki.
Bandimisamaki mpenza ete Moto yango azalaki na libunga, na
lolenge ete, oh, ntango bakweisaki Ye, alobaki—alobaki: “Tika
ete Makila na Ye ézala likolo na biso pe likolo na bana na biso.”
Pe Ezalá bongo kobanda ntango wana.
42 Yesu azalaki koluka koyebisa bango ete komilongisa na
bango nde ebomaki basakoli, pe ebomaki bayengebene oyo
bazalaki koya. Bandimaki bindimeli na bango oyo bato bapesaki
bango, na esika ya kozua Liloba na Nzambe. Pe, na kosaláká
bongo, yango esalaki ete Liloba naNzambe élonga te.
43 Sikawa, na yango, osengeli koloba ete Oyo ezali mokano
ya Nzambe pe mposa ya Nzambe, to eloko mosusu oyo okoki
kotalisa, oyo ezali malamu koleka Oyo. Sikawa, osengeli kozua
moko to mosusu. Okoki kosalela Nzambe pe mosolo te. Pe
osengeli koloba: “Oyo ezali Solo,” to “Wana ezali eteni ya Solo,”
to “Ezali nyonso Solo te,” to “Etiami nyonso malamu te,” to
“Elimbolami malamu te.”

Pe Biblia elobi ete: “Liloba na Nzambe ezali ndimbola ya
moto te.” Moto moko te atindami kobakisa ndimbola likolo na
Yango, Ekomámi bobele ndenge Nzambe alingi ete Élimbolama.
Kaka oyo Elobi, Yango, wana nde oyo esengeli kozala. Zua Yango
bobele ndenge Elobami, ndenge Ekomami Awa.
44 Sikawa, bazondima bindimeli na bango. Bazosala ete bilaka
yaNzambe ézanga nguya likolo na bango. Bazungulukaki Yango.
Bakotangwa mosika na Yango.

45 Sikawa, soki Russie éyambaka Mapamboli ya pantekote,
eleki mibu ntuku nsambo na mitano, ntango Molimo Mosantu
akitaki na Russie, lelo, balingaki kozala ba-communiste te.
Sikawa, eleki mibu ntuku nsambo na mitano, bazalaki na
kolamuka monene na Russie. Nzambe ayaki epai na bango,
pe bazuaki kolamuka monene, kino na Siberie. Pe basalaki
nini? Baboyaki Yango. Pe lelo, ekólo yango esili kobeba,
mangomba ekoki koyangana te, bobele soki bazui ndingisa. Pe
bakweisami na kosambisama. Bamemami na kokosomonene oyo
ya communisme; bamikabi na zabolo.
46 Eleki mibu ntuku mitano, Molimo Mosantu ekitaki na
Angleterre. Bobele sima na yango George Jeffreys, F.F. Bosworth,
Charles Price, pe Smith Wigglesworth bayaki, babundi minene
wana ya kondima, eleki mibu ntuku mitano, pe bamemaki
kolamuka yaMolimoMosantu na Angleterre. Kasi basalaki nini?
Basekaki bango, babwakaki bango na bolóko, babengaki bango
bato ya maboma, bakanisaki ete babelaki liboma. Mangomba
eboyaki ete bato bákende koyoka bango. Babikisaki babeli,
babenganaki milimo mabe, pe basalaki misala minene. Pe lokola
Angleterre, lokola ekólo, eboyaki Nsango-malamu, masumu na—
na ye eyebani na mokili mobimba. Ezali na e—ekólo moko te
oyo epengwi mpenza na mokili mobimba, kutu kobakisa Roma
ná France, koleka Angleterre. Ye azali mama ya bapengwi. Na
esika mpenza oyo Finney ná bato minene mingi bateyaki, na—na
Haymarket, Charles G. Finney, ná Wesley, pe bongo na bongo,
kasi aboyaki Yango.
47 Pe sikawa, kutu mposo eleki, to mposo mibale, na
bazulunále, okomona esika oyo ekomami ete bato minene na
bango basili makasi liboso na—na mposa ya nzoto ya basi,
na lolenge ete banóngi bakoteli bango. Pe mokonzi na bango
amoni lisusu bamosusu. Bazulunále elobeli yango. Ndakisa
mabe ya lisumu na bango, na kati ya letá na bango mpenza,
esambwisi nkombo na bango na mokili mobimba. Mpo na nini?
Aboyaki Solo. Amilóngisaki, pe esili mpo na ye. Angleterre
asilánámpenza, náNzambe, eleki ntangomolai. Soki…
48 Amerika, eleki mibu ntuku mitano, ntango kolamuka
monene ya kobondela mpo na babeli ezalaki kokóba longwa
na pantekote, epanzanaki na ekólo mobimba, pe mayangani ya
kolamuka ezalaki kosalema na engumba mokonzi, Washington,
DC. Ba-president, ba-vice-president, bato minene, bayangeli;
makambo minene ezalaki kosalema, bayangeli pe—pe bato
bazalaki kobikisama. Ndakisa, Senateur Upshaw azaláká
ebósono mi—mibu ntuku motoba na motoba, pe bakokaki
kobalola elongi te mpo na koloba ete esalemaki te. Esalemaki
mpenza liboso na bango, kasi baboyaki Yango.
49 Pe, na mpokwa oyo, yango nde ntina ete ekólo oyo ekangami.
Ekweisami. Elikya etikali ata moke te, mpo na yango. Ekatisi
ndelo oyo ekaboli kosambisama ná mawa. Pe asili kopona bato

oyo azali na bango awa, mpo na kokonza ekólo. Pe apoli, téé
na mosisá. Politiki na ye esili kopola. Bomoto ya ekólo oyo ekiti
na nse koleka nyonso oyo nakoki kokanisa. Pe mimesano na ye
ya mangomba esili kopola koleka bomoto na ye. Akómi, lokola
asali bongo, amikotisi sikawa, mangomba nyonso ya ekólo oyo,
akoti kati na lisanga ya mangomba, pe azui elembo ya nyama.
Oyo nde likambo! Mpo na nini? Klisto apesaki bango libaku
malamu: “Bóya na feti na Ngai,” feti ya pantekote, oyo elingi
koloba “ntuku mitano.”
50 Ntango Molimo Mosantu esopanaki na Russie, babengamaki
na feti ya pantekote, feti ya molimo, kasi baboyaki Yango.
Angleterre, Molimo Mosantu esopanaki likolo na bango, kasi
baboyaki Yango. Amerika, Molimo Mosantu esopanaki likolo na
bango, kasi baboyaki Yango.
51 Abengisaki bango mbala misato. Mbala misato, Atindaki
moto, kasi baboyaki koyoka likambo ya feti. Bongo Atindaki
ye lisusu, pe Alobaki: “Kende kondimisa bango na makasi
ete báya. Mesa esengeli kobongisama. Mesa elengelami. Esika
ezali naino.” Pe nandimi ete, ntango mosusu, ntango mosusu na
basanza moke oyo ekolanda, to na ntango moko, to na mobu, to
nini, Nzambe akotinda koningana mosusu na ekólo mobimba,
mpo moto moko azali naino kuna na libanda, esika moko boye,
oyo azali Momboto oyo ebongisámá liboso, oyo Pole esengeli
kokita likolo na ye, esika moko, esika moko na mokili. Ekólo,
yango moko, ekómi na suka.
52 Nazalaki kotánga zulunále Life ya mposo oyo; kuna na, ee,
na Little Rock, mokolo mosusu wana, to, kútu, na Hot Springs
nde. Pe kuna namonaki, nabanzi ezalaki moyangeli ya etúka ya
NewYork, námwasi ya ndumbamoko kuna naHonolulu, azalaki
kobina ná ye. Sikawa…Pe awa, na nse na yango, batiaki mobali
mosusu ayebaná mingi. Oh, nsoni mpenza! Bótala ekólo na biso
lelo. Bótala lolenge ekólo na—na biso ekómi. Bótala epai ekómi,
ndenge ekwei mpenza na nse.
53 Bótala lolenge ya kosala makambo na mangomba na biso
lelo. Ndenge nini ekoki kosalema ete mangomba ékóma na
lolenge oyo ekómi na yango sikawa? Ezali mpo basili kobwaka pe
koboyaNsango naNzambe,mbela ya koya na feti. Bokoki koloba
ete bomoi ya ndenge wana elongobani na Nsango-malamu?
Bokoki koloba ete bomoi, oyo ekoki kotia pe kopesa ndingisa
na ba—bato na bango ete básala makambo yango, ete bámela
makaya?
54 Mokolo mosusu wana, awa, losambo moko, mwa ekipe ya
ndembó moko ezalaki kobeta lisano awa na park, pe mwana
ya semeki na ngai ya mobali azali mobwáki-ndembó mpo na
moko na ba-ekípe ya ndembo yango. Na bongo azalaki kobwáka-
ndembó kuna, ekípe ya ndembó ya losambo moko nde ezalaki
kobeta. Mokengeli pe azalaki, elongo ná bana mike yango kuna

na esika ya lisano yango, bazalaki kobeta lisano. Pe mokengeli
yango, ya losambo moko ezalaka pembeni na biso awa, azalaki
komela likaya moko sima na mosusu. Pe bokoki kobanza ete
moto…Pe ata bato oyo bazalaki kotala lisano yango bamonaki
yango. Kasi ebandi kokóma na lolenge ete bazali ata kokipé
yango te.
55 Losambo moko ya monene, ya lingomba Batiste, oyo ngai
nayebi, babimisaka losambo na eteyelo ya lomingo, ba-miníti
zomi na mitano liboso ya ngonga, mpo mokengeli ná bango
nyonso bákoka kobima libanda mpo na komela makaya, liboso
ete bázonga lisusu mpo na kosala mosala ya Nkolo. John
Smith, mobandisi ya lingomba yango, abondelaki mingi mpenza,
mpo Nzambe átinda kolamuka, kino miso na ye evimbaki pe
ekangamaki na butu, pe mwasi na ye nde asengelaki kokamba
ye kino na mesa mpo na koléisa ye na lutu. Soki…Mobali
yango akoki kobaluka na kati ya nkunda na ye soki ayebi ete
lingomba yango ekómi ndenge wana. Ezali nini? Babengisaki
bango báya, kasi baboyaki yango. Yango nde ntina bobele moko.
Pe bómikanisela, Yesu alobaki, awa, ete baoyo babengisamaki,
kasi baboyaki yango, bakomeka elengi ya lípati na Ye te.
56 NtangoNzambe atindiMolimoMosantu pe abeti na ekuke ya
moto, kasi aboyi Yango na nko, na ntango moko boye akoboya
Yango mpo na mbala na ye ya suka, na ntango wana okozala
lisusu ndakisa ya litomba te. Okoki kofanda na kati ya losambo
moko, koyokaNsango-malamu, pe kosepela naNsango-malamu.
Okoki kokóma kino na koloba: “Nayebi ete Ezali ya solo,” kasi
otikálá kotombolela Yango mosapi ata moke te, yo moko, mpo
na kosunga Yango. Bomoni? Osukaka bobele na koyoka Yango,
mpo olobaka: “Nandimi ete Ezali ya solo.” Oyowana ezali bobele
kosepela na Yango.

Nakoki koloba: “Nandimi ete oyowana ezali ba-dollar nkoto
zomi.” Elingi koloba te ete nazali na yango. Bomoni? Nakoki
koloba: “Oyo wana ezali mai malamu ya mpio,” kasi naboyi
komela yango. Bomoni oyo nalingi koloba?

Pe oyo ezali Bomoi na Seko. Pe koboya kosala yango, mokolo
moko okokatisa ndelo oyo ekaboli kosambisama ná mawa, pe na
ntangowana okozua lisusu litómba ya koya koyambaYango te.
57 Mpo na bino bato oyo boyaka awa. Ezali na mokumba
na ngai te mpo na baoyo…to—to baoyo bateyamaka na batei
mosusu. Kasi, soki Ezali ya solo, botindami kopesa bomoi na
bino na Yango. Eloko nini lisusu okoki koluka, oyo ekoki kozala
na litomba monene mpo na yo, koleka koyeba ete okoki kozua
Bomoi na Seko?
58 Bongo soki nazalaki kokabola ba-nkisi awa, oyo, etalisami
polele na science, etalisami polele na science ete nkisi yango
ekoki kobatela yo na bomoi mibu nkoto? Ee, e—ekosengela nátia
basodá awa, mpo na kobatela bato nyonso wana mosika na esika

yango. Okozala na ntina ya kobengisa bato na etumbelo te mpo
na yango. Ekosengela óbeta bango mpo na kobengana bango,
mpo na kobika mibu nkoto.

Nzokande, etalisami polele na science ete Nzambe ya Seko,
na nguya na Ye mobimba ya lisekwa na Ye, nde alaki bino Bomoi
na Seko, pe Satana akotia ebolo yamilimo na yewanampo bózua
Yango te. Bomoni?Nzokande, bokoki kotala, pe bozali namakoki
oyo esengeli mpo na kotala Yango na miso pe komona ete Ezali
ya solo, kasi na sima boboyi Yango. Bomoni?
59 Eloko moko, lolenge moko boye ya komilongisa. “Molunge
eleki makasi. Nalembi mingi. Nakosala yango lobi.” Bobele
lolenge moko boye ya komilongisa, yango nde nyonso oyo
basalaka. Koboya mokolo oyo bayei kotala yo, ekabolaka yo na
Nzambe.
60 Sikawa, tomoni. Pe, na Kondimana ya Kala, bazalaki na
oyo bazalaki kobenga mobu ya yubilé. Ezalaki ntango oyo
bato nyonso, oyo bazalaki baombo, bakokaki kozua bonsomi
na ntango bayuli yubilé. Na sima, soki moto moko abimaki
te, soki amilongisaki na lolenge moko boye, ete alingaki na ye
kozonga na mabelé na ye te, na ntango wana basengelaki kotia
ye elembo na litói, ná motongá ya ebende, na likonzi ya tempelo.
Na bongo, ekipe te ba-yubilé boni eyei na sima, moto yango
asilaki kotekama mpo na libela. Akokaki lisusu ata mokolo
moko te, kozonga na Yisraele lokola mwana-mboka. Asalaki
nini? Aboyaki mbela na ye. Azalaki na ntina ya kofuta eloko
moko te. Nyongo ya boombo na ye esilaki. Libota na ye ekómaki
nsómi. Akokaki kozonga mbala moko na ekólo na ye mpo na
kozua libula na ye moko. Kasi soki aboyi kosala bongo, azalaki
lisusu kopesama libula moko te na Yisraele, pe bazalaki kopesa
biloko na ye na moto mosusu.
61 Sikawa, likambo moko oyo esalemaka na nzoto, esalemaka
pe na molimo. Mpamba te, soki biso, lokola basangoli ya Bomoi
na Seko, soki toyoki Nsango-malamu pe toyebi ete Ezali solo,
kasi toboyi Yango, toboyi kosala yango to koyoka Yango, tozui
elembo na nyama.
62 Sikawa, moto moko alobaki: “Sikawa, e—elembo na nyama
ekozala, ekoya mokolo moko.” Bótika náyebisa bino. Esílí koya.
Bomoni? Kaka na ntango oyo Molimo Mosantu ebandi kokita,
elembo na nyama pe ebandi kotiama. Bomoni?
63 Bozali bobele na biloko mibale. Moko na yango, ezali,
koyamba Yango, kozua Elembo na Nzambe. Koboya Yango,
ezali kozua elembo na nyama. Koboya Elembo na Nzambe
ezali kozua elembo na nyama. Moto nyonso asosoli? [Losambo
balobi: “Amen.”—N.D.E.] Koboya Elembo na Nzambe ezali
kozua elembo na nyama.Mpamba te, Biblia elobi: “Baoyo nyonso
batiamaki Elembo naNzambe te bazuaki elembo na nyama.”

64 Ntango kelelo ezalaki koyula, baoyo nyonso balingaki
kokende nsomi bakokaki kokende. Baoyo balingaki te, bazalaki
kotiama elembo.

Sikawa, bomoni, elembo na nyama, soki tolobeli yango mpo
na ntango oyo ekoya, ezali nde ntango ekotalisama, ntango
bokososola ete yango nde eloko oyo bosílá kosala. Bomoni?
Ezali pe bongo mpo na Molimo Mosantu, Esengeli kotalisama.
Ntango tokomona Nkolo Yesu koya na nkembo, tokoyoka nguya
ya kobongolama wana, pe tokomona bakúfi kosekwa pe kobima
na nkunda, tokoyeba ete, sima na mwa ntango moke mpenza,
tokobongwana pe tokozua nzoto lokola oyo ya Ye. Ekotalisama.
Na bongo, tokomona baoyo baboyaki Yango, bakotikala na nse,
na libanda.
65 Yesu alobaki te ete bangondo babimaki mpo na kokutana na
Klisto? Bamosusu kati na bango balalaki mpongi, na kokengela
ya liboso, ya mibale, ya misato, ya minei, ya mitano, ya
motoba, kino na kokengela ya nsambo. Kasi, na kokengela ya
nsambo, ndemongongo eyokanaki: “Tala,Mobali-na-libala ayei.
Bóbima mpo na kokutana na Ye.” Pe baoyo bazalaki kolala
mpongi balamukaki. Bileko nyonso oyo eleká, kino na Pantekote,
balamukaki. Bomoni? Kobanda na eleko ya nsambo, na eleko
ya lingomba ya nsambo, kino na oyo ya liboso, balamukaki. Pe
baoyo bazalaki kati na eleko ya lingomba oyo, oyo bazalaki na
bomoi, babongwanaki. Pe bakotaki.

Kaka na ntango bakotaki, bangondo oyo balalaki mpongi
bayaki pe balobaki: “Tolingi kosomba ndambo ya Mafuta
na bino.”
66 Kasi balobaki: “Tozali bobele na oyo ekoki mpo na biso
moko. Bókende epai na baoyo batekaka Yango.”

“Pe wana bazalaki koluka kozua Mafuta yango, Mobali-na-
libala ayaki.” Etikálá kosalama naino te na histoire yamokili, ete
ba-Episcopalien, ba-Batiste, ba-Metodiste, ba-Presbiterien…
Bazulunale etóndi meke. Bazulunale ya mangomba ezali
kokumisa Nzambe, ndenge bangondo oyo balalaki mpongi
bakómi sikawa koluka kozua pantekote, bakómi koluka kozua
Molimo Mosantu. Pe bato bazali kososola te ete ekosalema
te, kokokana na Liloba na Nzambe, boye te? “Wana bazalaki
koluka kozonga, Mobali-na-libala ayaki pe amemaki Mwasi-na-
libala. Pe bango babwakamaki na molili ya libanda, mpo na
kosambisama,” mpo baboyaki mbela na bango.
67 Bato nyonso babengami ete báya. Nzambe, na bileko nyonso,
atindaki Pole na Ye, kasi bazalaki koboya Yango.
68 Pe, sikawa, lelo ekeseni na mikolo nyonso mosusu te, mpo na
koboya mokolo ya bobiangami. Na ntango Nzambe azali koya
kotala Lingomba pe bato, yámbá Yango mbala moko. Kozela te
kino na mobu oyo ekolanda, na kolamuka oyo ekolanda. Oyo nde
ngonga yango: “Lelo nde mokolo ya lobiko.”

69 Pe bómikanisela, Nzambe atikálá kotínda Nsango moko
te, na eleko moko, kozanga ete Átatola Yango ná oyo eleki
kokamwa. Yesu Ye moko alobaki: “Soki Nasali misala ya Tata
na Ngai te, bóndima Ngai te. Kasi soki Nasali misala yango,
bóndima misala yango soki bokoki kondima Ngai te,” na ntango
bomoni yango kolakisama polele pe—pe kotalisama.
70 Sikawa ngonga esili kokóma oyo aboyi Yango, boye
atobolami litói ná motongá ya ebende, na boye akoyoka Yango
lisusu te. Sikawa amimemi ye moko na lisanga ya mangomba,
akoti kuna mpo na kozua elembo na nyama.
71 “Moko na miángo ya minene,” moto moko auti kopesa ngai
zulunale yango sikawa, pápa oyo ya sika alobi, “ezali mpo
na kosangisa mangomba elongo.” Bakosala yango na ntembe
te kaka ndenge natelemi awa. Pe ba-Protestant bakwei na
motámbo yango. Bomoni? Mpo, lingomba…Biblia elobi, Polo,
mosakoli ya Nkolo, alobaki: “Mokolo yango ekoya te soki
lipengwi eyei naino te, liboso, pe na sima…soki mobúki mibeko
amonisami te. Ye oyo afandi na tempelo na Nzambe, azali
komitombola likolo na nyonso oyo ebengami Nzambe; ye, lokola
Nzambe,” azali kolimbisamasumunamokili, pe bongo na bongo.
Ndenge mpenza likambo oyo esalemaki! Kasi ekokaki kosalema
te liboso na lipengwi, kino lingomba ébanda kotangwa mosika
na feti ya molimo, komibenda pe komikómisa ebongiseli. Na
bongo emoniseli etikalaki lisusu na lingomba te.
72 Bómikanisela, Yisraele atamboláki, butu ná mói, na nzela ya
Likonzi naMóto. Soki Likonzi naMóto yango etamboli, bazalaki
kotambola elongo na Yango. Pe bómikanisela, Ezalaki Móto na
butu, pe Lipatá na mói. Boye Ekokaki koya na mói to na butu, na
ntango nyonso. Kasi, ata Ezalaki soko wapi, bolimbisi masumu
ezalaki kosalema, na lolenge ete bakokaki kozanga komona
Yango te. Ezalaki Pole na butu, pe Lipatá na mói, pe bazalaki
kolanda Yango. Iyo, misie. Ndenge moko!
73 Martin Luther amonaki Yango. Asalaki nini? Abimaki na
Bokatoliko. Kasi bango basalaki nini? Batongaki mwa lopango
nzinga-nzinga, balobaki: “Tozali ba-Lutherien. Yango nde.”
74 Na sima Wesley amonaki Yango kobima kuna. Akendeki na
ye. Bango basalaki nini? Batongaki mwa lopango nzinga-nzinga
na yango, balobaki: “Yango nde.” Pole esalaki nini? Ekobaki
lisusu kokende liboso.
75 Ba-Pantekotiste bamonaki Yango. Basalaki nini? Babimaki
epai ya ba-Wesleyen ná ba-Nazareen, pe bongo na bongo.
Basalaki nini? Batongaki mwa lopango nzinga-nzinga na yango,
bamibengaki: “Tozali ba-unitaire,” pe “Tozali ba-trinitaire,” pe
“Tozali baoyo Basangani,” pe nyonso wana. Ye asalaki nini?
Nzambe abimaki kati na yangombalamoko. Bomoni?
76 Biso tokoki kosala bongo te. Tosengeli kolanda, mikolo
nyonso, ngonga nyonso ya mokolo, litambe moko na moko ya

nzela. Tosengeli kokambama na Nkolo Yesu Klisto. Soki te,
tokokamata bomoi ya ebongiseli. Pe bomoi oyo elandaka Klisto
te, mokolo na mokolo, elongobani te.
77 Moto oyo azalakaMoklistomokolo ya lomingo, oyo akendeke
na losambo, afandaka kuna pe akanisaka ete losambo yango
ezali ya yempo asalaka oyo, oyo kuna to oyomosusu, kasimokolo
ya mosala moko ayibaka pe akosaka. Pe basi oyo bakendeke
kosukola na ba-plage ya bato nyonso, pe—pe batambolaka na
babalabala, ná bilamba ya nsoni!
78 Nakanisaki na ntina na mwasi ya—ya prezidá, oyo alingaki
ata kopakola-pakola te, mpo na kokutana na pápa; kasi ntango
azongaki awa, asalisaki emekoli moko ya suki oyo basi ya ekólo
bazolanda. Ná ba-robe oyo alataki, ntango abotaki, basi nyonso
namboka balingi sikawa kolata ba-robe lokola yamama oyo auti
kobota. Ya solo. Ezali ba-ndakisa. Pe bayebaka ete bato wana
bakosala yango. Balataka molimo ya mokili. Kasi yango ezali na
esika te na kati ya Lingomba naNzambe na bomoi.
79 Basi basengelaki kotala nde Yesu Klisto. Bosengelaki kotala
nde Sara ná basi mosusu ya Kondimana naKala.
80 Sikawa, bakómi mpenza na lolenge ete…Na mpokwa
mosusu wana, nazalaki koteya na esika moko boye, ete basi
basengeli kotosa mibali na bango. Kotosa? Iyo. Yango esílá
kolongwa na molúlú ya libala, banda kala. Kasi bakosala na
bango yango te. Te, misie. Bafandaka na Amerika, pe bakoyebisa
yo yango. Bakotosa na bango te. Kasi, na ntango nyonso oyo
ozosala yango te, komeka pe komibenga Moklisto ata moke te,
mpo ozali yango te. Etali ngai te ndenge nini obinaka pe olobaka
minoko na sika, soki otosaka mobali na yo te, ozali libanda na
mokano na Nzambe.
81 Mwasi oyo alataka ba-kupe pe asalaka makambo oyo
asalaka na balabala, komibenga na yo Moklisto te. Olingi kozua
mokili pe kokoba kobatela litatoli na yo. Okoki kosala yango
Liboso na Nzambe te, na ntango oyo oyebi ete kosala bongo
ezali mabe.
82 Bótala, “batoboli yo litói,” otiami elembo libela, na bongo
okotikala koyoka lisusu te. Bómikanisela, wana ezali elembo
ya kokangama matói. Okoyoka Yango lisusu te. Okoyoka te.
Okozala lisusu na makoki yango ata moke te, ya kosala
yango lisusu.
83 Oh! “Mwasi wana andimaka Yango te.” Oh! la la! “Koyebisa
ye te. Andimaka yango.” Te. “Akoyebisa yo mpenza…” Ayebi
Yango te. Ndenge ninimwa—mwasi akoki…Nazali kotuna bino,
ndenge nini mwasi akoki…

Ndenge nalobaki mokolo ya lomingo, mokolo ya lomingo oyo
eleki na mpokwa, eleki mposo moko na mpokwa oyo, likolo na
“mwinda motane oyo ezali kopela-pela,” ndenge ba—ba—basi
bakómi kitoko mingi koleka ndenge ezaláká Sikawa, ezali mpo

na—mpo na kotelemela mwasi te, sikawa, ezali bobele…kasi
ndenge alandelaka yango. Bomoni? Ki…Akómi ndenge wana,
mpo na kotia ye na komekama, ndenge Eva atiamaki liboso
na nzete.
84 Moto nyonso, mwana nyonso oyo ayaka epai na Nzambe,
asengeli koleka na ngonga wana ya komekama. Oyo ezali eleko
ya basi, ekólo oyo ezali, esika oyo asengeli koleka na komekama
wana. Soki akoki kozala mwasi kitoko, pe kobika lokola ndeko
mwasi, mapamboli ya Nkolo ezali likolo na ye. Kasi soki akoki
kokóma na esika ya—ya koyeba likambo oyo, pe kolakisa nzoto
na ye, wana etalisi mpenza ete azali na—na molimo mabe likolo
na ye. Akanaka kozala bongo te, nandimi te, mingi kati na bango
bazalaka namposawana te. Kasi basósolaka yango te.
85 Bokoki koyebisa ngai ete mwasi malamu moko, na lisosoli
malamu akoki kolata mwa bilamba oyo babimaka na yango na
balabala?
86 Nazali na bilenge basi mibale oyo bafandi awa. Nayebi te
suka ya bana yango ekozala ndenge nini. Nabondelaka bobele
mpo na bango. Bana, lelo, nayebi te…Okoki koyeba na yo te.
Nayebi te. Bakátámá mangwele na likambo yango te. Basengeli
kotelema ngwi bango moko, liboso na Yesu Klisto, mpo na
kosámba. Bakoki kokota te mpo na oyo…mpo na—mpo na oyo
ngai nandimi, pe oyo mama na bango andimi. Nayebi oyo bango
basalaka te. Kasi nandimi mpenza, na ngonga oyo, ete soki bana
basi yango babimi na balabala, ná bilamba ya ndenge wana, pe
mobali moko afingi bango, ná bilamba ya ndenge wana, nandimi
te, soki nazui libaku yango, ete nakokoka ata kopamela mobali
yango. Ya solo. Nakopamela nde bana basi. Bazalaki na ntina ya
kosala bongo te.
87 Bóyoka. Soki moto akanisi, pe batangisaka ete, “Moto azali
bobele nyama. Aútá na nyama.” Pe bótala, na bongo, soki botii
ye kuna lokola…
88 Memá mbwa ya mobali epai na oyo ya mwasi na ba-ntango
moko boye, akokatisa na ngambo namapango pe nyonsomosusu,
mpo mbwa ya mwasi azali na eleko wana; ézala ba-ngulu, ba-
ngombe, nyama nyonso mosusu. Pe soki biso na bomoi ya nyama;
kútu, yango nde tozali, na nzoto. Na bongo soki mwasi amitalisi
ndenge wana, azolakisa polele ete azali ndenge moko na mbwa,
to bakokani, ya solo mpenza, mpamba te akokaki kosala bongo
te. Ayebi yango. Ndenge ya makambo eteyaka ye ete mobali
akotala ye. Pe Biblia elobi: “Ye nani akotala mwasi na mposa
mabe na ye, asílí kosala na ye ekobo namotema na ye.”
89 Wana epesi ntango ya momekano. Pe zabolo azali kokómisa
basi yango kitoko, kolongola bango bilamba, pe kobimisa bango
kuna libanda, mpo na komeka bino. Mibali, bóbalola mito.
Bózala bana ya Nzambe. Basi, bólata lokola bana na Nzambe.
Kosambampo na ekóbo te kuna naMokolo wana.

90 Soki mwasi yango, ézala ata ayebi likambo te…Ntango
mosusu atikálá kosala eloko mokomabe te, atikálá ata kozala na
likanisi ya kosala mabe te. Kasi ntango mosumuki wana atalaki
lolenge ya nzoto sembe-sembe ya mwasi wana (koyeba ete azali
mobali, pe sex ya mwasi ezalaka kati na moko…ba-glande
ezalaka kati na moko, pe ya mobali kati na oyo mosusu), pe
mosumuki wana akosengela kosamba mpo na yango na Mokolo
ya Kosambisama: Nani asalaki yango? Nani akwei na likambo?
Mobali te. Yo. Yango mpenza, ezali bosoto.
91 Bótala ekólo oyo. Kalakala ezaláká, ntango ba—bazalaki na
ba-robe oyo ezalaki kosuka na mabólóngó, oyo basi bazalaki
kolata, tosengelaki kokende na Paris mpo na kozua yango. Lelo,
Paris ekómi koya awa mpo na kozua yango. Ekómi na mbindo
mpenza na lolenge ete Paris ezokoka kokóma na mosanda na
yango te. Ya solo. Mobimba ya…Mpo na nini? Koboya Nsango-
malamu. Mpo na nini?

Paris ezalaki na Yango te. Ezali Bokatoliko mokama
likolo na mokama. Ba-Protestant bakoki ata kokende kuna
te. Bótala Billy Graham. Nakanisi ete Baklisto bazali bobele
nkama motoba na Paris mobimba, likolo na bamilió, Baklisto
nkamamotoba, ba-Protestant. Wana ezali baoyo batondisami na
Molimo Mosantu te. Wana ezali mpenza mpenza ba-Protestant,
nkama motoba kati na bango, likolo na bamilió na bamilió.
Bango bazuaki libaku ya koboya Yango te.
92 Kasi bato oyo bazali na Nsango-malamu. Pe ntango bazali
kotangwa mosika na Nsango pe Nsango-malamu oyo bango
bazali komona yango kotalisama, bazali kotiola Yango mpo
mateyo ya mobange mwasi ya ndumba moko boye ekangi bango
na monyama; pe mokengeli moko boye atelemi na eteyelo,
azokanisa mingi dollar ná tiké ya bilei koleka molimo, bato oyo
ye azali koteya, ya solo, yango nde likambo. Sikawa ye mwasi
akómi kokamba mokili.
93 Bozoyeba lisusu, eleki ntango molai te, na tabernacle oyo.
Nateyaki liteya moko, eleki pene na mibu ntuku mibale:
“Nakolakisa bino nzambe-mwasi ya Amerika,” pe mwasi moko
ya bomoi mabe azalaki awa, afandaki wana ná yango. Ezali
mpenza bongo. Sikawa bakómi ata, bazui yango. Bakomi kozua
eloko oyo basengaki. Pe bakozua yango. Esili.
94 Te. Bakondima yango te. Te, misie. Bakoyebisa yo ete bazali
bana-mboka ya Amerika, pe bazali na makoki ya—ya kosala
ndenge balingi. Nakosepela mpenza…
95 Bótika náyebisa bino. Nakoyebisa bino sikawa. Te, misie,
politiki ekosimba ata moke te. Te, misie, democratie ekosimba
ata moke te. Democratie esili kopola, kino na mokuwa. Soki
ekokaki kotambwisama na kati ya etonga moko ya Baklisto,
elingaki kozalamalamu.Kasi ntango botii yango kuna namokili,

ekómi masuwa ezángá lóngo, ezángá elamba ya mopepe. Ya solo
mpenza.
96 Bóyoka, lelo. Nyonso ekoki kosalema, pe bakokóma
bobele…Ata eloko nini, kosala kaka mwa politiki, bakoki
koboma pe eloko moko ekosalema te.
97 Ntango nateyaki kuna, na mpokwa wana mpo na komeka
kobikisa bomoi ya bana mibale wana. Na ntembe te, bakweyaki
mpenza na likambo. Ata avoká wana atelemaki sima na ngai
kuna, pe alobaki: “Ezali ya solo.” Alobaki: “Nandimaka likambo
ya koboma bato te.” Pe alobaki: “Soki botali malamu na ba-
buku na bino ya babomi bato, banani oyo babomamaka na
ba-kíti electrik pe nyonso wana? Ezali mozui te. Ye akoki
komizuela avoká pe komibimisa na likambo na mwa mayele
mabe, mwa mayúya awa, pe mwa mayúya kuna, pe kofuta
kaniáka.” Alobaki: “Ezali bana-mike babola ya ndenge wana,
oyo bazangi mbongo ya komisombela bilei ya malamu, baoyo ya
ndenge wana nde bazuaka etumbu yango. Bato ya ndenge wana
nde babomaka bango na kiti electrik, baoyo babengaka bango
etonga ya bayínga, pe bango nde bakotanga kombo na bango
mpo na etumbu ya kobomama.”
98 Nalobaki: “Koboma ya libosompenza oyo esalemá namokili,
ndeko moko nde abomaki ndeko na ye, kasi Nzambe alongolaki
bomoi na ye te mpo na likambo yango. Atiaki elembo likolo na
ye, ete moto moko te áboma ye. Ya solo. Ye nde Mosambisi ya
Monene koleka.”

Namoni ete balongoli etumbu yango likolo na bango. Sikawa
bakosambisama lisusu.Na ntembe te, bakozua etumbu ya bolóko
ya libela, oyo ekozala mibu zomi na moko, pe ntango mosusu
bakopesa bango bonsomi soki batosi mibeko. Bakweisami. Na
ntembe te. Bakweisami. Basengelaki kobwakama na bolóko,
bomoi na bango mobimba, kasi kolongola bango bomoi te. Moto
moko te apesami makoki ya kolongola bomoi ya moto mosusu.
Te, misie. Nandimaka yango te. Ata moke te.
99 Oh! Balobaka…Ee, bandimaka te ete bazali libanda na
mokano na Nkolo, mpo yango nde nyonso oyo bango bayebi,
nyonso oyo balingaka koyoka. Baboyaki koyoka Solo, kuna
na kati.
100 Ezipito pe balingaki koyoka te ete etonga ya batúntuki
wana bazalaki mokano na Yawe. Ndenge nini balingaki koyeba
ete moto moko ya liboma oyo ayaki kuna, kouta na bilíki, ná
mandefu milai ekitá boye, pe alobaki: “Falo, nayei na Nkombo
na Nkolo. Tika bana wana bákende”?

Falo akokaki koloba: “Nani? Ngai? Bóbwaka ye libanda.”
Bomoni? “Ngai?”

“Soki osali yango te, YaweNzambe akobeta ekólo oyo.”

101 Akobaki: “Mobange ya liboma oyo, bóbimisa ye libanda, na
esika moko boye. Bótika ye ákende. Mói nde eyiti bongó na ye.”
Bomoni? Kasi likambo yango ememaki kosambisama, mpo moto
yango azalaki mosakoli pe azalaki na YANGO ELOBI NKOLO.
Ya solompenza. Bango balingaki kondima yango te.

Roma pe alingaki kondima yango te, kasi esalemaki kaka
ndenge moko.
102 Yisraele alingaki kondima te ete wana ezalaki Masiya.
“Ndenge nini bakokaki, etónga ya—etónga ya Bagalilai oyo?”
Balobaki: “Bango nyonso bazali bato ya Galilai te? Bauti wapi?
Atambolaka elongo na bato ya lolenge nini? Suka na babóla oyo
bakoki kozala elongo, bango nde baoyo Ye asanganaka ná bango.
Baoyowana nde bayaka koyoka Ye, ezali babóla, bato oyo bayebi
eloko moko te. Baponámá te. Bazali—bazali bato ya mayele
mingi te ya lolenge oyo biso tozali. Bazali lisanga ya babóla.”
Boyokaka ndenge balobaka mpo na kolamuka ya mokolo oyo.
“Bato ya ndenge nini bayokaka bango? Bato ya ndenge nini
bakendeke namayangani oyo? Bazali bato ya ndenge nini?”
103 Nayokaki moto moko koloba, eleki kala mingi te…Ee,
azalaki lokola…Azalaki tata mobokoli ya Hope. Nazalaki
kosolola na ye na ntina na libatisi ya Molimo Mosantu. Alobaki:
“Sikawa, nani akondima eloko ya ndenge wana, libanda na
lolenge ya etonga ya bato oyo ozali na bango kuna?” Alobaki:
“Sala ete Songolo-pakala, moto ya mombongo ya engumba oyo,
moto na nkanza mpenza, áloba ete azui Molimo Mosantu, bongo
ngai nakondima yango.”
104 Nalobaki: “Komitungisa te. Akoloba yango ata moke te.”
Moto yango akufaki nambalakaka, kozangaNzambe. Bomoni?

Bókebaka na makambo oyo bozali kosala. Bókebaka
na makambo oyo bozali koloba. Bólingaka nde bomoi oyo
elongobani na Nsango-malamu. Ya solo.
105 Yisraele andimaki yango te, etonga ya bato wana. “Moto ya
liboma wana, na Nkombo Yesu ya Nazarete, abotamaki,” ndenge
bazalaki kokanisa, “mwana makango.” Pe bato bandimaki
likambo yango. Mpo, bazalaki koloba: “Ezalaki ya ye te. Ee, tata
na Ye ezali Yosefe, peMaria asengelaki kozala na zemi yaMwana
oyo liboso kútu bázala…Abotámá, ee, ezali libanda na mobeko.
Pe Ye azali nini? Bobele moto moko ya liboma. Azali moko na
bato wana ya ndenge. Bókende koyoka Ye te.” Basalaki nini?
Bazalaki kotindamilimo na bango na lifelo. Bazuaki…
106 Yesu alobaki: “Bótika bango. Soki mokufi-miso akambi
mokufi-miso, bango mibale bakokweya na libulu, boye te?” Ya
solo. Bayebaki yango te. Balingaki na bango kondima Yango te.
Bakokaki te.
107 Bakokaki kososola te ndenge nini bato mpamba ná Nsango
moko ya mpamba, koboya bango, ekokaki kokweisa nye ekólo
monene. Sikawa bóyoka. Bakokaki kososola yango te: bato

mpamba, bato lokola bato nyonso, oyo bazángá lokumu. Boyebi,
Biblia elobi ete: “Bato bazángá lokumu bazalaki koyoka Yesu na
esengo.”
108 Nazalaki na mwa likambo moko oyo ekómelaki ngai na
Mexique, eleki ntango molai te. General Valdena, moponami ya
Nzambe, Pole engengaki liboso na ye mokolo moko, na moko
na mayangani. Mobundi monene ya Katoliko wana, moko na
ba-general ya likolo koleka na Mexique, ayaki na komikitisa
na etumbelo pe azuaki libatisi ya Molimo Mosantu. Azongaki
na Mexique. Azalaki ntango nyonso kolelela ngai, mpo nákende
kuna. Sukasuka, nazuaki mokano ya kokende kuna. Nkolo nde
akambaki ngai; nazuaki emononeli. Nayebisaki mwasi na ngai.
Nakendeki kuna.

Sima na yango, lokola azalaki moko na ba-general bakonzi
na bango, general ya minzoto minei, akendeki na quartier
general, na gouvernement. Pe, bango, batelemelaka ba-
Protestant makasi kuna, boyebi. Boye, bayebaki ete ekozala
liyangani moko ya matata, na bongo akendeki kuna pe azuaki
basínzili ya basodá. Na bongo, bazuaki stade oyo ya monene.
Pe balingaki komema ngai ndenge wana. Gouvernement nde
elingaki komema ngai.

Boye, ntango basalaki bongo, e—epískópo, moko na ba-
epískópo ya minene ya lingomba Katoliko, akendeki epai na ye,
epai yamoyangeli engumba, pe alobaki: “Mesie, nayoki ete olingi
komemamoto moko azali Katoliko te.”

Alobaki: “Iyo. Likambo nini?”

“Ee,” alobaki, “okoki kokotisa moto ya ndenge wana awa te.
Gouvernement oyo esálá naino likambo ya ndengewana te.”
109 “Kasi,” alobaki, “tosali yango sikawa.” Alobaki: “Ee,”
alobaki, “moto yango azali na lokumu malamu. Nayoki ete
bato nkoto na nkoto bakoya koyoka ye. General Valdena, azali
moninga na ngai ya motema.” Alobaki…Pe azalaki na…
President ye moko azali Protestant, boyebi, Metodiste. Boye
alobaki—alobaki: “Moto yango azali na lokumu malamu, na
ndenge ngai nayebi.” Alobaki: “General Valdena awa, abongoli
motema mpo na moto yango.” Alobaki: “Ee, azali, na ndenge
ngai nayebi, moto ya lokumu malamu.” Alobaki: “Bato nkoto na
nkoto, ndenge bazali koloba, bakoya koyoka ye.”

Pe epískópo yango alobaki: “Bango bazali bato ya lolenge
nini, misie? Bobele bayínga. Bango nde bakokende koyoka moto
ya ndenge wana.”
110 President alobaki: “Misie, bozali na bango mibu nkama
mitano, mpo na nini bazali bayínga?” Wana ekokaki. Ekataki
likambo. Oh! la la! Yango ekangaki bango monoko. Iyo,
misie. Iyo.

111 Bongo ntango bebé wana asekwaki longwa na bakufi,
natindaki moto moko álanda mobali yango. Mwasi wana azalaki
koloba, na Espagnol: “Bebé oyo akufaki, na ntongo ya lelo na
ngonga ya libwa.” Pe mbula makasi ezalaki kobeta. Pene na bato
nkoto zomi bazalaki kondimelaKlisto,mpokwamoko namoko.

Na mpokwa oyo eutaki koleka, mobange mokufi-miso moko
autaki komona na etumbelo. Oh, monene ya losambo oyo mbala
misato tominei, bilambá ná bikoti emataki kino awa. Pe ngai…
112 Bakitisaki ngai na ba-nsinga, na esika yango, mpo na
kokotisa ngai. Napusanaki wana mbala moko pe nabandaki
koteya, na kondima.

Billy ayaki, alobaki: “Papa, ekosengela ósala likambo moko
mpo na mwasi wana.” Alobaki: “Nazali na ba-huissier nkama
misato oyo batelemi wana. Bazali kokoka kopekisa mwa mwasi
moko ya nzoto moke te, ya kilo pene na ntuku minei na mitano.”
Mwa elenge mwasi kitoko, pene na molai boye, oh, ntango
mosusu wana bebe na ye ya liboso. Nakoki koloba ete azali na
mibu ntukumibale namisato to ntukumibale namitano.
113 Pe atelemaki wana, ná suki na ye ya milai elálá, pe amemaki
bebé moko. Pe azalaki kobunda mpo ákota na molongo. Mibali
yango bazalaki kotindika ye na sima. Azalaki komata likolo na
bango, ná bebé yango na lokéto, na lolenge nyonso, kokota na
nse ya makolo na bango, na ndenge nyonso. Bazalaki kokanga ye
likolo kuna, pe esengelaki bábengana ye na etumbelo.
114 Pe bazalaki na kalati ya mabondeli ya kopesa ye te. Alobaki:
“Soki natiki ye ákota kuna, Papa, ná ebembe ya bebé wana,
azalaki na kalati ya mabondeli te, pe…” Alobaki: “Baoyo
mosusu batelemi wana, bazali awa mikolo mibale to misato, na
nse ya mbula ná mói. Bongo kotika ye áleka liboso na bango,”
alobaki, “ekotia mo—mobulu kuna.”
115 Nalobaki: “Likambo te.” Ndeko Moore azalaki wana,
pe azali na mwa libandi lokola ngai. Pe nalobaki: “Mwasi
yango ayebi te nani azali nani, bato baleki mingi.” Nalobaki:
“Tinda…” Pe—pe bandeko mibale to misato, ndeko moko kati
na bango ya awa na tabernacle, asílí kokende na Nkembo
sikawa, nabosani nkombo na ye kaka sikawa, kasi, atelemaki
na sima kuna. Bongo nalobaki: “Ndeko Moore, kende kobondela
mpo na bebé yango. Akoyeba ata moke te nani, soki ezali ngai to
yo. Kende kuna. Pe ayebi koloba Anglais te.”

BongoNdekoMoore alobaki: “Malamu,NdekoBranham.”
116 Abandaki kokende kuna. Nalobaki: “Ndenge nauti koloba,
ko-…” Pe namonaki bebé moko, bebé Mexicain moko afandi
liboso na ngai, azali koseka. Nalobaki: “Zela naino.” Pe
nalobaki: “Bólekisa mwasi yango.”

Billy alobaki: “Nakoki kosala yango te, Papa. Ye…”
Nalobaki: “Namoni emononeli, Billy.”

Alobaki: “Oh, wana ekomi likambomosusu.”
117 Bongo tofungolaki nzela kati na bato ebele ndenge wana pe
tolekisaki ye. Ayakiwana, akweyaki namabólóngó na ye, azalaki
na chapelé na loboko. Nalobaki: “Telema.”

Bongo nalobaki: “Tata na Likolo, sikawa nayebi te soki
Okosala nini. Nayebi te soki Olingi bobele ete násepelisa mwasi
oyo na kobondeláká mpo na bebé yango, to nini. Kasi,” nalobaki,
“natieli bebé yango maboko, na Nkombo na Nkolo Yesu.” Kaka
ndenge nasalaki mpo na Ndeko Way, ntango alalaki wana na
nse, ya kokufa, mokolo mosusu wana. Pe bulangéti eninganaki
na pwasa, pe bebé yango abandaki koganga. Azongaki na bomoi.
Ntango…
118 Natindaki moto moko ná nsango, Ndeko Espinosa, mpo
ákende elongo na mwasi yango epai ya monganga, mpo ázua
mokanda ya ndayi ya monganga ete: “Bebé yango akufaki.”
Ezalaki na bangonga ya zomi na butu wana. “Akufaki na ntongo
wana na ngonga ya libwa, na biró na ye, na bokono ya mpanzi.”
Azuaki mokanda ya ndayi ya monganga.

Ba-zulunale ekokaki kofanda kimia te, boyebi, na bongo
esengelaki báya wana. Batunaki ngai mituna. Boye balobaki na
ngai, alobaki: “Okanisi ete basantu na biso pe bakoki kosala
yango?”

Nalobaki: “Soki bazali na bomoi.”
“Oh,” alobaki, “moto akoki kozala mosantu te soki akufi

naino te.” Yango wana. Bomoni? Pe bato…
119 Bomoni, mokolo mosusu, ntango balobelaki mamélo oyo
bakumisaki, na zulunale? Boye, mosantu moko ya sika akufaki,
oh, eleki mibu mokama, to pene na yango, pe bakómisi…
balobwaki ye mosantu sikawa, bakómisi ye mosantu. Pe
balobaki ete—ete asekwaki na bakufi pe abondelaki mpo na
babeli oyo bazalaki na cancer ya makila. Boye te? Ekomamaki
na zulunale moko. Bókanisa naino ndenge balukaki kokumisa
yango, na ntango oyo makambo nkama na nkama ezali kosalema
namiso ya bato awa. Likambo yango ezali nini? Ezali elokomoko
ya kobenda lingomba Protestant mpenza na likambo yango,
bomoni, ésala ete bálandela yango.

Nzokande misala ya solosolo oyo ya Nkolo, oyo ezali mpenza
kotatolama pe kotalisama polele, bazomeka ata kolobela yango
na bazulunale te. Yango mpenza. Bazuaki mbela kasi baboyaki
yango. Iyo, misie.
120 Bazali kososola te ndenge nini Nsango moko ya pete, bato
moko ya mpamba, koboya eloko ya ndenge wana ekosala ete
bango bákota na kati ya mobúlungano.
121 Mwasi moko alobaki na ngai, na Grants Pass, na Oregon,
eleki mwa ntango, elenge mwasi moko Mokatoliko ayaki wana
mpo na kokweisa pe kokoma likambo moko. Azalaki journaliste

ya zulunale moko, ná paké ya mayaka na loboko. Pe alobaki:
“Nalingi kosolola na yo.”

Nalobaki: “Olingi kolobela likambo nini?”
Alobaki: “Nalingaki kotuna yo mwa mituna na ntina na

religion oyo ya yo.”
Pe nalobaki: “Olingi kotuna likambo nini?”
Pe alobaki: “Osalakamakambo oyo na nguya nini?”

122 Nalobaki: “Na Nkombo na Yesu Klisto, na nzela na mbela ya
Nzambe.” Pe akobaki na bilobela ya ndenge nyonso. Nalobaki:
“Zela naino.”

Alobaki: “Soki esengelaki násangana na etonga ya bayínga
wana kuna,” alobaki: “nakolinga ata kozala na mposa ya
kozala Moklisto te.” Alobaki: “Pe soki bango…Balobaka ete
bato yango nde bakokonza mokili mokolo moko.” Alobaki:
“Nazolikya ete ngai nakozala awa te.”

Nalobaki: “Komitungisa na yo te. Okozala te.” Nalobaki:
“Yo…ozali na ntina ya komitungisampo na yango te.”

“Ee,” alobaki, “loyenge pe koganga-ganga nyonsowana!”
Nalobaki: “Pe ozoloba ete ozali Mokatoliko?”
Alobaki: “Nazali yango.”

123 Nalobaki: “Oyebi ete mopambolami ngondo Maria
asengelaki koyamba Molimo Mosantu pe koloba minoko ya
sika, pe kobína na Molimo, ndenge moko bango basalaki, liboso
eteNzambe áyamba ye? Bobengaka yemamawaNzambe.”

Alobaki: “Wana ezali bolémá.”
Nalobaki: “Zela naino. Ngai…”
“Nasengami kotala Biblia te.”

124 Nalobaki: “Boye ndenge nini okoyeba nini ezali Solo to te?”
Alobaki: “Nalandaka liloba ya lingomba na ngai.”

125 Nalobaki: “Oyo ezali Liloba na Nzambe. Yango oyo awa.
Nabeti mondengé na yo ótala Yango. Pe Maria azalaki elongo
na bango kuna na chambre haute, pe azuaki libatisi ya Molimo
Mosantu lokola bamosusu bazuaki. Pe bobengaka ye mama
wa Nzambe.” Nalobaki: “Bongo obengi bango: ‘Bato mpamba;
bazángá ntina’?” Nalobaki: “Komitungisa na yo te. Okozala
Kuna te. Ozali mpenza na ntina ya komitungisa te, soki yango
nde nyonso oyo osengeli komitungisa na likambo yango. Malamu
ómitungisa mpo na molimo na yo moko ya masumu, elenge
mwasi.” Pe natikaki ye ákende.
126 Sikawa bókanisa nyonso oyo, ya pete. Nzambe asalaka ete
ézala mpenza pete.

Ndenge nini Akaba, ndenge nini Yezabele, ndenge nini bato
wana, oyo bakanisaki ete Eliya azalaki ndoki, bakanisaki ete

azalaki moto na solóka? Ata Akaba alobaki: “Moto oyo akotisi
mobulu nyonso oyo na Yisraele ye oyo.”

Alobaki: “Yo ndemoto okotisi mobulu na Yisraele.”
127 Ndenge nini ekólo wana ekokaki kokanisa, ete, koboya
nsango ya moto oyo atóndá mandefu na elongi ndenge wana,
alataki ata bilamba ya banganganzambe te, pe nyonso wana,
elingaki kozala kokweisama na yango?

Ndenge nini Ezipito, oyo ezalaki kokonza mokili, ba-fálo, ná
lokumu pe limemia na yango…? Mokili etikali kokóma lisusu
na esikawana atamoke te, na science pe bongo na bongo.Ndenge
nini bakokaki kokanisa yango, koboya mobange mosakoli ya
mibu ntukumwambe, námandefumilai, suki pembe, oyo azalaki
koya wana nampiko, mokimi? Pe abimaki kuna ná nsangomoko:
“To ótika bango bákende, to Nzambe akobebisa ekólo oyo.”
Ndenge nini Falo akokaki kokanisa yango? “Okotosa ngai, Falo.”
128 Falo alobaki: “Kotosa?” Oh, ye, Falo! “Pe mobange, mobange
elema moko boye,” ndenge bakanisaki, “koboya moto ya boye,
ekólo ébebisama?” Kasi esalemaki. Oh! la la!

Tótelema naino, tópema mwa moke, tóbondela pe tókanisa
naino. Mokolo nini tozali kobika kati na yango? Tokómi wapi?
Na eleko ya science ná makambomosusu ya mikolo oyo. Malamu
tókanisa. Ntango mosusu, bótelema, bótelema pe bóbondela
mwamoke, pe bókanisamwamoke, bokomiyokamalamu ntango
bokosilisa kosala bongo. Ya solo.
129 Moklisto azali esalelo te, to fungola moko ya mekaníki na
mimesano ya lolenge ya losambo moko ya monene boye. Ya solo.
Moklisto azali esalelo moko boye te oyo esalaka ete ebongiseli ya
lingomba étambola. Moklisto, wana ezali Moklisto te. Moklisto
asengeli kozala lokola Klisto. Pe Moklisto akoki kozala Moklisto
te soki Klisto akoti naino na kati ya moto yango te, Bomoi ya
Klisto kati na ye. Na ntango wana, ekobota Bomoi oyo Klisto
abikaki, pe okosala makambo oyo Klisto asalaki.
130 Likambo nini nazali kolobela? Boyokani ya moto ye moko ná
Klisto. Ezali nini? Bomoi na yo elongobani naNsango-malamu?

Sikawa nazali koluka kofandisa mobóko yango, mpo na
kotalisa bino yango, mibali pe basi oyo bazalaki basi pe mibali
ya lokumu.
131 Biblia elobaki yango. Bomonaki yango? Na mpokwa ya
lomingo oyo eleki, nabosanaki kolobela likambo moko, Genese
mokapo ya 6 pe molongo ya 4. “Mibali oyo bazuaki basi wana,
lokola basi na bango, bazalaki mibali ya lokumu mingi.” Mibali
ya lokumu, elakamaki ete ekosalema lisusu. “Ndenge ezalaki na
mikolo na Nowa, ekozala pe bongo na Boyei yaMwana namoto.”
“Mibali ya lokumu bazali kozua basi,” basi na libala te, “basi;
kolanda nzoto mosusu.”

132 Bótala na Angleterre, eleki mposo mibale to misato. Bótala
na Etats-Unis. Bótala bipai nyonso, etóndi na bondumba. Mibali
ya lokumu, bakonzi, bato ya misala minene, bazali koyokisa
ekólo nsoni, bazali kolanda basi. Mobali ya lokumu wana na
Angleterre, tóloba, lokola mokonzi ya mampinga, ee, bomonaki
yango, azalaki na mwasi ya kitoko. Fotó na ye pe ezalaki wana,
elongo. Bótala mwasi-ndumba wana ya Russie, kasi alataki
bilamba ya sexy, pe abimaki ndenge wana, mpo na kotalisa nzoto
na ye yamwasi. Pemobali yango akweyaki namotámbo yango.
133 Oyo tosengeli na yango lelo ezali bana mibali ya Nzambe.
Na gouvernement, tosengeli na mibali oyo bazali bana mibali
na Nzambe. Ya solo. Yango wana mokonzi malamu, ya bule,
akopekisa bolémá nyonso oyo. Makambo na polósó elingaki
kozala ata moke te. Ndenge Dawidi asalaki, asukisaki likambo
yango. Na ntembe te asalaki yango, mpo ye nde azalaki mokonzi.
Pe ezalaki bobele…
134 Lolenge ya solosolo, ezali, Nzambe ázala Mokonzi, pe
Nzambe átinda mosakoli. Samuele ayebisaki bango te, liboso
ete bázua mokonzi? Alobaki: “Nzambe nde Mokonzi na bino.
Nasílá koyebisa bino likambo na Nkombo na Nkolo kozanga ete
ékokisama?”

Balobaki: “Te. Ya solo.”
“Nasílá kolómba bino biloko na bino?”
“Te. Olómbá biso biloko atamokolomoko te.”
“Nayebisá bino eloko moko te bobele makambo ya solo,

liboso naNkolo.”Alobaki: “Nzambe nde azaliMokonzi na bino.”
135 “Oh, tososoli yango. Pe toyebi ete ozali moto malamu,
Samuele. Tondimi ete Liloba na Nkolo eyaka epai na yo, kasi
tolingimokonzimoko, ata bongo.” Bomoni? Yango nde bazuaki.
136 Pantekote balingaki ebongiseli, ata bongo. Bazui yango. Ya
solo. Balingaki kozala lokolamangombamosusu. Bokómi bongo.
Bókende liboso, yango, yango nde esengeli. Kasi Nzambe nde
Mokonzi na biso. Nzambe ndeMokonzi na biso. Iyo, misie.
137 Ezali nini? Ezali mpo ete bato, ndenge basalaki na mikolo ya
Klisto, ndenge basalá na bileko nyonso, balukaka komilongisa.
Bazali na bindimeli na bango moko. Ntango mosusu bokolinga
koloba te: “Na—nasombi ngombe, pe esengeli nákende kotala
soki e—ekosala mosala to te, to soki ekopesa miliki, to—to soki
ezali ya lolenge nini.”Ntangomosusu bokomilongisa bongo te.

Kasi bótala lolenge ya komilongisa oyo bato bakoki koloba:
“Nazali Presbiterien. Biso tondimaka Yango te. Nazali Batiste.
Biso tondimaka makambo ya ndenge Wana te. Ee, nazali
Lutherien.” Ee, oyo wana etali Yango na likambo moko te.
Yango elingi koloba te ete ozali Moklisto. Yango elingi koloba
ete ozali moto ya etonga oyo ekómi ebongiseli. Pe ozali moto
ya loge Lutherien, loge Batiste, loge Pantekotiste. Lingomba

Pantekotiste ezalaka te. Lingomba Batiste ezalaka te. Ezali nde
loge Batiste, loge Pantekotiste, loge Presbiterien.

Kasi Lingomba ezali bobele moko. Pe mpo na kokota
Kuna, nzela ezali bobele moko, ezali na nzela ya Mbotama.
Babotamaka kati na Lingomba na Yesu Klisto, mpo na kozala
enama ya Nzoto na Ye, ya batindami ya molimo ya oyo ya Lola.
Bongo nde bilembo yango, ete Klisto azali elongo na yo, ákobika
na nzela na yo.
138 Baklisto, oh, bosengeli kozala na boyokani ya bino moko
ná Nzambe. Mpo na kozala mwana na Nzambe, osengeli kozala
na boyokani ná Nzambe. Asengeli kozala Tata na yo, mpo yo
ózala mwana na Ye. Pe bobele bana na Ye ya mibali ná ya basi
nde babikisami, bandimi ya losambo te, kasi bana mibali pe
bana basi. Ezali na eloko bobele moko oyo ekobota likambo
yango, ezali Mbotama ya sika. Mbotama ya sika nde ezali eloko
bobele moko oyo ekobota boyokani ná Nzambe. Ezali solo?
[Losambo balobi: “Amen.”—N.D.E.] Bana mibali pe bana basi.
Bongo ntango likambo yango esalemi, na sima ndemibali…
139 Motuna nalingi kotuna bino yango oyo. Moto akoloba: “Na
bongo, tokosala nini sima na biso kobotama mbala ya mibale?”
Bato mingi batunaka ngai motuna yango. “Na sima nasengeli
kosala nini, Ndeko Branham?” Soki obotami mbala ya mibale,
lolenge na yo mobimba ebongwani. Okufi na makambo oyo
ozaláká kokanisa.
140 “Ee,” okoloba, “Ndeko Branham, ntango nakotaki na
lingomba, nazuaki yango.”

Ee, na bongo, ntango, Nzambe alobaki: “Yesu Klisto azali
ndenge moko lobi, lelo pe libela. Azali kokoba kobikisa babeli.
Azali kokoba kotalisa emononeli.”

“Kasi, Ndeko Branham, lingomba na ngai!” Tala, obotami
mbala ya mibale te. Bomoni? Okoki te; mpamba te, soki Nzambe
yango mpenza, soki Bomoi na Ye ezali kati na yo, lokola…
ozali kati na…bomoi ya tata na yo, pe, soki Bomoi ya Nzambe
mpenza ezali kati na yo, Molimo mpenza oyo ezalaki kati na
Klisto, ezali kati na yo, ndenge nini Molimo akoki kobika kati
na Yesu Klisto pe kokoma Oyo, pe na sima áya lisusu kati na
yo pe áboya Yango? Bomoni? Akoki kosala bongo te. Akondima
Liloba moko na moko ete ezali bongo.
141 Na bongo, soki olobi: “Ee, nazali mondimi malamu ya
lingomba,” etali Yango na likambomoko te.

Nayebi bapakano. Kuna na Afrika, kati na bandeko na ngai
ya moindo kuna, namonaka ete bomoto ya bato wana ezali
likolo koleka—koleka oyo ya ba-Americain ntuku libwa likolo
na mokama. Ee, kati na bikólo mosusu kuna, soki elenge mwasi
abali te kino na mibu moko boye, to soki akómi na molai moko
boye kasi mobali moko azui ye naino te, bayebi ete likambo
moko ezali kotambola malamu te. Bakobengana ye. Akolongola

lángi ya ekólo, pe akokende na engumba, na bongo akómi na
ye bobele motomboki. Pe soki abali, bakoluka koyeba soki azali
mongondo. Soki mwa ezipelo ya bongondo epasúká, na ntango
wana, asengeli koloba nani asalaki yango. Pe bakoboma bango
mibale, elongo. Bato mingi balingaki kobomama na Amerika
soki esalemi bongo, boye te? [Losambo balobi: “Amen.”—N.D.E.]
Bomoni? Bongo bozobenga bango bapakano? Oh! la la! Bakoki
koya koteya bato oyo bamibengaka bandimi ya lingomba,
ndenge nini kobika na bopeto. Ya solo.
142 Natikálá komona ata moto moko te na bokono ya kasénde na
mobembo mobimba oyo nasalaki na Afrika ya Sudi mobimba.
Bazali na eloko ya ndenge wana te. Yango mpenza.Bomoni?
Ezali bobele bizaleli na biso moko ya mbindo pe bosoto, lokola
mindéle. Ya solo. Tokendémosika na Nzambe.
143 Ntango likambo oyo ekosalema, eloko okosala na sima,
okomona ete Molimo oyo ekokota kati na yo, kobanda na
Mbotama ya sika, okondima pe okosala makambo nyonso oyo
Nzambe alobi na Liloba na Ye ete ósala. Pe makambo nyonso oyo
Biblia esengi ete ósala, okoyanola yango na “amen.” Pe okolemba
te, butu na moi, kino ózua yango. Ya solo. Ya solo. Pe na ntango
nyonso oyo, na ntembe te, likolo na nyonso, okobota mbuma ya
Molimo.
144 Okoloba: “Nakoloba minoko na sika?” Okoki kosala yango,
okoki pe te. “Nakogánga?”Okoki kosala yango. Okoki pe te.

Kasi eloko moko ezali oyo okosala, na ntembe te. Okobota
mbuma ya Molimo. Pe mbuma ya Molimo ezali bolingo, esengo,
kimia, kondima, kokanga motema, komikitisa, boboto, motema
molai. Nkanda na yo ekozala te: “Uuuh!”Kobosana te, na ntango
ozali na yango, yango ekokómambondó oyo ebenganakaMolimo
Mosantu mosika na yo. Bomoni? Soki okómi na esika oyo olingi
koswana ná moto nyonso oyo okutani na ye, eloko moko ezali
kotambola malamu te. Soki okómi na esika oyo…motei moko
atángi na Biblia ete kosala likambo moko boye ezali mabe, pe,
yo oko…Kobosana te, Boklisto ezali kuna ata moke te. Sikawa,
yango nde: “Bokoyeba bango na mbuma na bango.” Yango nde
Yesu alobaki. Bomoni?
145 Soki ezali Liloba, pe Nzambe alobi bongo, Molimo wana
oyo ezali kati na yo ekoyokana ná Liloba yango, ntango nyonso.
Mpamba te, Molimo Mosantu ya solosolo akoyokana ná Liloba,
mpo Liloba ezali Bomoi pe Molimo. Yesu alobaki: “Maloba na
Ngai mazali Bomoi.” Pe soki ozali na Bomoi ya Seko, pe Ye
azali Liloba, ndenge nini Liloba akoki koboya Liloba? Bomoni?
Okokómisa Nzambe moto ya ndenge nini? Yango nde eloko
bobele moko mpo na koyeba ete ozali Moklisto, soki okoki
koyokana namobimba ná Liloba naNzambe nyonso.
146 Pe okomimona ete okómi kolinga bayini na yo. Soki moto
moko alobi: “Ee, azali bobele motúntuki moko boye.” Pe obandi

kokóma…Ah! Keba. Um-hum. Keba. Kasi ntango omoni
mpenza, yo moko, ete olingi ye! Etali te likambo nini bango
basali, yo olingi bango kaka. Bomoni?
147 Na ntangowana nde obandi komona, etemotemamolai na yo
ezali lisusu mokuse boye te, na lolenge ete ezali lisusu na suka te.
Moto nyonso oyo alobaka ntango nyonso makambo na ntina na
yo: “Ee, etali ngai te oyo yo olobi!”Kotika te ete étungisa yo. Soki
otungisami, malamu ókende liboso kobondela, liboso ósolola na
ye lisusu. Iyo. Iyo.

Kobanda koswana te. Kolinga kobanda koswana te; soki
esepelisaka komona moto moko átelema na losambo, koloba:
“Oyebi nini? Nakoyebisa yo,Songolo asalaki boye ná boye.”

Yo lobá: “Sikawa, ndeko, nsoni na yo.”
148 Soki olobi: “Oh, ezali bongo nde?” Oyoki likambo ya nsoni
wana? Keba.

Molimo Mosantu azali libúlu ya zongo te. Bomoni? Te, te. Te,
te. Motema oyo Molimo Mosantu afandi kati na yango, etondi
na bosantu, na bopeto. “Ekanisaka mabe te, esalaka mabe te;
endimaka makambo nyonso; eyíkaka mpiko, ezalaka na motema
molai.” Bomoni?
149 Koswanaka te. Soki koswana ekoti na libota, yo koswana ná
bango te. Soki mama na yo alobi: “Nalingi lisusu komona yo
kokende kuna na losambo wana te. Ee, yo, nionso oyo ozokanisa
sikawa, ezali kaka kokólisa suki na yo. Okómi lokola mama-
nkóko moko boye.” Koswana ná ye te.

Loba: “Malamu,mama. Ezali malamu.Nalingi yo, ata bongo.
Nakobanda kobondelampo na yo na ntango nyonso oyo nakozala
na bomoi.” Bomoni?
150 Sikawa, koswanaka te. Bomoni? Nkanda ebótaka nkanda.
Eloko ya liboso ekosalema, okoyokisa MolimoMosantu mawa pe
okobengana Ye, okozongela koswana. Na ntango wana Molimo
Mosantu apumbwé na Ye. Nkanda ebótaka nkanda.

Pe bolingo ebótaka bolingo. Bótonda na bolingo. Yesu
alobaki: “Na yango nde bato nyonso bakoyeba ete bozali
bayekoli na Ngai, soki bozali na bolingo, bamoko na bamosusu.”
Yango ndembuma yaMolimoMosantu, bolingo.
151 Pe oyebaki ete ozali mokeli ya moke, yo moko? Oyebi yango?
Na ntembe te. Bosílá komona bato oyo bolingaka kaka kozala
nzinganzinga na bango. Boyebaka ntina te. Bobele lolenge
ya bolingo ya moto yango. Bosílá komona yango? [Losambo
balobi: “Amen.”—N.D.E.] Moto malamu mpenza, na lolenge
ete bolingaka kozala nzinganzinga na bango. Ezali…Bakelaka
lolenge yango, na bomoi oyo babikaka, na elobeli na bango, na
masolo na bango.

Bongo, bosílá komona baoyo, mbala nyonso, bo—bokímaka
bango. Ntango nyonso, balingaka koloba makambo ya mabe,

pe kotónga bato. Olobi: “Oh! la la! Tala bango wana bayei.
Bakobanda kotónga moto moko wana. Azali awa sikawa,
akobanda kotónga moto boye. Nyonso oyo bakosala ezali bobele
kobeta masolo ya mbindo, to masolo ya basi, to eloko moko ya
ndengewana.” Bosepelaka kozala pembeni na bango te. Bomoni?
Bakelaka lolenge yango. Na miso boye, bato malamu mpenza,
kasi bakelaka lolenge wana.

Pe makambo bokanisaka ntango nyonso, makambo
bosalaka, misala, makambo bolobelaka, ekelaka lolenge moko
boye.
152 Nakotaki na biró ya moto moko, awa na engumba oyo. Pe
moto yango azali moyangeli misolo, to azali nde mosungi, na
losambo moko ya kitoko. Nakotaki kuna mpo na kokutana na
moto yango mpo na likambo moko boye. Pe radio moko ezalaki
kuna, ezalaki kobeta makasi mpenza mizíki ya rock-and-roll to
ya twist, nayebi te soki ezalaki mpenza nini. Pe nabanzi ba-fotó
ntuku minei ezalaki na biró na ye, ya basi bolúmbu. Sikawa,
koyebisa ngai te boni boni ye azali mosungi, to soko nini lisusu
koleka. Tika námona makambo oyo yo otalaka, oyo otángaka, pe
lolenge ya mizíki oyokaka, bato oyo ozalaka elongo na bango,
pe ngai nakoyebisa yo lolenge ya molimo oyo ezali kati na yo.
Bomoni? Iyo.
153 Okoyoka moto koloba: “Ngai násala boye na boye? Etonga
wana…” Bómikanisela, oyo alobi etali ngai te. Maloba na ye
ezoloba makasi koleka. Misala na ye ezoloba makasi koleka
nyonso oyo akokaki koloba. Akoki kotatola, koloba ete azali
Moklisto, na ntembe te, pe ntango mosusu kosala makambo
ndenge na ndenge. Kasi bótala bobele lolenge ya bomoi oyo
abikaka. Yango nde ezotalisa oyo ye azali.
154 Sikawa, bokoki kokanisa ete moto oyo azali na bomoi ya
ndengewana áloba: “Kondima lobiko na nzoto kouta naNzambe
ezali makambo ya babololé. Wana ezaláká kala na mibu eleká.
Lelo, ezalaka lisusu te”? Oyo wana nde bomoi elongobani na
Nsango-malamu, ete, “Klisto azokisamaki mpo na masumu na
biso ya nko, pe na mapipí na Ye biso tosílá kobikisama”?
Bokoloba: “Kasi ngai nazali mosungi.” Etali ngai te. Okoki na
yo kozala epískópo.
155 Ntango nayokaki Epískópo Sheen koloba, eleki pene namibu
mibale, wana nazalaki koya; natikálá koyoka ye lisusu ata moke
te. Ntango alobaki: “Moto oyo akondima pe akoluka kobika
kokokana na Biblia wana, azali lokola moto oyo azali koluka
kotambola na kati yamai ya potopóto.” Epískópo Sheen, na sima
abakisaki, alobaki: “Ntango nakokóma na Lola, boyebi? Ntango
nakokutana na Yesu, nakoyebisa Ye: ‘Ngai nde Epískópo Sheen,’
pe Ye akoloba: ‘Oh, iyo, Nayokaki mama naNgai koloba na ntina
na yo.’” Bopakano, bato oyo bazali kotúka Liloba wana. Nzambe
áyoka mawa. Ngai nazali zúzi te. Bomoni?

Liloba wana ezali Solo. Ya solo. Pe Molimo ya Nzambe
ekoyeba Makomi na Ye Moko. Atalisamaka na nzela ya Makomi
na Ye. E—E—Elobaka na ntina na Ye. Pe bino botalisamaka na
nzela na kondimaYango, pe Epesaka binomikanda oyo etalisaka
oyo bozali.
156 Bóswanaka ná bamosusu te. Pe bó—pe bókotaka na
koswanaswana oyo ya libota te, ndenge nalobaki. Bolingo
ebótaka bolingo. Pe nkanda ebótaka nkanda.
157 Sikawa, sikawa tótala malamu. Bótala Yesu, mpo na miníti
moke. Ye azalaki ndakisa na bino. Nabanzi ete bozali kolemba
mingi te. Bótala. Tótala Yesu, miníti moke. Ye azalaki ndakisa
na biso. Alobaki bongo. “Mpamba te Nasili kopesa bino ndakisa,
ete bosengeli kosala epai na bamosusu ndenge Ngai nasali epai
na bino.”
158 Sikawa bótala malamu. Ntango Ayaki na mokili, ntango
kozanga kondima ezalaki ebele, ya kotonda mpenza na mokili
na eleko wana kaka ndenge ezálá, yango elembisaki Ye ata te.
Akobaki bobele koteya, kaka ndenge moko, pe kobikisa babeli
kaka ndenge moko. Etungisaki Ye ata moke te. Batóngi bazalaki.
Mobali yango batóngaki Ye longwa ntango Azalaki Bebé kino
ntango Akufaki na ekulusu. Yango epekisaki Ye? Te, misie.
Mwango na Ye ezalaki nini? “Kosala ntango nyonso oyo Tata
akomaki. Kosala ntango nyonso oyo ezalaki kosepelisa Ye.”
159 Bótala Yesu. Tokoloba ete biso tozali na komikitisa? Ntango
Nzambe Ye moko akómaki Bebé, na esika ya koya na—na mwa
mbeto ya ba-bebé esika moko boye, na ndako ya malamu,
Abótamaki kuna likolo namatíti, na ndako ya bibwele, elongo na
bana ngombe bazolela-lela. Bazingaki Ye na bilamba oyo eutaki
na nkingo ya ngombe. Mobóla ya babóla koleka, kasi, nzokande,
Mokeli ya likolo ná nsé.
160 Na butú moko ya malili pe ya mbula, balobaki: “Molakisi,
tokozonga na ndako elongo na Yo.”
161 Alobaki: “Ba-gambálá bazali na mabulu, pe ba-ndeke bazali
na ba-zála, kasi Ngai nazali na esika ya kotiamotó naNgai te.”

Nzambe, Jehovah, amikitisaki Ye moko pe akómaki Moto;
atalisamaki na nzoto ya masumu, mpo na kosikola ngai ná yo.
Boye, biso tozali banani? Ye azalaki ndakisa na biso. Ngai nazali
nani? Eloko te.
162 Nazalaki koyebisa moto moko, na sima na nzanga ya lelo,
na mwa liyangani moko. Nalobaki: “Mwana nyonso oyo abotami
na Nzambe asengeli liboso komekama, kosémbolama.” Nakanisi
lisusu ntango nazuaki oyo ya ngai, to ntango na ngai ya nkembo
koleka. Na ntango—na ntango moto abotami mbala ya mibale,
Nzambe atiaka kati na ye, na nzoto, litóno moko ya moke, lokola
linzáka ya mosapi na ye, pe ekitaka kino na motema na ye pe
ebwakaka lóngo kuna. Na sima Satana asalaka ete moto yango
átalisa yango polele. Pe soki ezali kuna te, esílí mpo na yo.

163 Nazoyeba lisusu kuna na lopitalo, nazalaki na mibu pene
na ntuku mibale na mibale, ntuku mibale na misato, ntango
mosusu, pene na yango, nazalaki elenge. Pe tata na ngai, azalaki
kobunda na liwa na maboko na ngai, pe ngai nazalaki kosolola
na Nzambe lokola mobikisi na nzoto. Pe tata na ngai moko, kati
na mpasi ya motema, atiaki motó na ye na loboko na ngai, pe
ngai nazalaki kobondela mpo na ye; pe namonaki ye kobalola
miso pe kotala ngai, pe akatswaki, mpo na kokende kokutana na
Nzambe. Namemaki ye pe nakundaki ye pembeni na ndeko na
ngai ya mobali, ba-felele ezalaki naino mobésu likolo na nkunda
na ye, wana ngai nazalaki koteya Nzambe oyo abikisaka babeli.
Nazalaki kosala na Kompaní ya Letá, na lifúti ya ba-cent ntuku
mibale na ngonga moko, pe mwasi na ngai azalaki kosala esika
batongaka ba-simísi; mpo na kosunga biso ete tóbókolo mwana
na biso ya mobali ya sanza zomi na mwambe, Billy Paul, ná
mwana ya sanzamwambe oyo azalaki komema.

Namoni Ndeko mwasi Wilson aningisi motó. Azomikanisela
yango lisusu; Roy Slaughter ná batomosusu ya kala.
164 Nasalaki nini? Nazalaki kotambola na ba-balabála, ná
sandwich na loboko, soki nakiti na likonzi moko, pe kotátóláká
epai na bato nyonso oyo bazalaki koleka wana, na ntina
na bolingo na Yesu Klisto. Nazalaki kokende na garage na
bango pe kotuna bango soki nakokaki kosalela yango, kosolola
na ba-mecanicien. Nakokota kuna, koloba: “Mibali, bosílá
kobikisama? Nasili kozua eloko moko na motema na ngai.”
Nazalaki kokota na ba-alimentation na butú. Kozonga na ndako
na ngonga ya mibale to misato ya butú, mpo nautaki kotala
babeli butú mobimba. Nazalaki kokoka te…Nazalaki bobele
kofanda, kolongola bilamba pe kolata bilamba ya mosala. Pe
kofanda na kiti pe kopema kino ntongo étána, kolamuka pe
kokende. Pe, nakóndakimingi, mpo na kokila bilei pe kobondela,
na lolenge ete nasengelaki kobondela mpo na kolata bibende
na ngai ya sapato, mpo na komata likolo na likonzi. Koteya, pe
koteya bato ete Nzambe azali monene, Nzambe azali na mawa,
Nzambe azali bolingo.

Pe, awa, papa na ngai azali kobunda na liwa na maboko
na ngai. Pe ndeko na ngai ya mobali autaki kokufa, babomaki
ye wana ngai nazalaki na eteyelo awa na mwa losambo ya
ba-Pantekotiste ya moindo, nazoteyáká. Bayaki koyebisa ngai:
“Babomi ndeko na yo kuna na balabala ya monene. Motuka
moko etuti ye pe ebomi ye.” Makila ya ndeko na ye moko ya
mobali ezalaki kotanga uta na simísi na ye, esika alokotaki ye
na balabala ya monene. Kaka sima na kokunda ye, papa na ngai
akufaki. Na sima, mwasi na ngai alalaki kuna.
165 Pe nakendeki, nayaki awa na tabernacle oyo. Longwa awa,
esika etumbelo oyo ezali, nayebisáká bato, sanza motoba liboso
ete ékokisama: “Mpela moko ekoya. Pe namonaki Mwanje moko

kozua lingenda, pe komeka bozindo: ‘Metre motoba na ndambo
likolo ya Balabala Spring.’”

Sandy Davis ná bato oyo bazalaki awa, basekaki, balobaki:
“Ezalaki bobele centimetre ntuku mibale to ntuku mibale na
ndambo na 1884,mwana oyo. Eloko nini yango ezolobisa yo?”
166 Nalobaki: “Ekosalema. Mpo, nazuaki mamono yango, pe
Eyebisaki ngai bongo. Pe ekokokisama wana.” Pe elembo moko
ezali na Balabala Spring, lelo, na metre motoba na ndambo ya
mai. Nalobaki: “Nalekaki likolo na tabernacle oyo na bwáto.” Pe
nasalaki yango.
167 Na ntango yango, mwasi na ngai akómaki kobela.
Nabondelaki mpo na ye. Pe nayaki na tabernacle, bato bazalaki
kozela komona ye. Nalobaki: “Azobunda na liwa.”

“Oh, olobi bongompo ezali mwasi na yo.”
168 Nalobaki: “Azobunda na liwa.”

Nakendeki kuna pe nabondelaki pe nabondelaki pe
nabondelaki. Nazalaki kosémbola maboko. Asimbaki loboko
na ngai. Alobaki: “Billy, nakokutana na yo na ntongo yango,
sala ete ózala Wana.” Alobaki: “Sangísá bana pe bókutana na
ngai na Ekuke yango.”
169 Nalobaki: “Bandá bobele kobélela: ‘Bill.’ Nakozala Wana.”
Bomoni? Pe akendeki na ye. Natiaki ye kuna na ndako ya
bibembe.

Nazongaki na ndako, mpo na kolala. Pe ntango nalalaki…
Bebé Billy Paul azalaki kofanda epai ya Madame Broy ná
bamosusu, azalaki kobela makasi. Monganga akanisaki ete
akokufa na ngonga moko to mosusu. Ngai nazalaki kobondela
mpo na Billy. Pe Ndeko Frank ayaki kozua ngai. Alobaki: “Bebé
na yo azali kobunda na liwa, bebé oyo yamwasi.”
170 Nakendeki na lopitalo. Docteur Adair alingaki kotika ngai
te nákota, alobaki: “Azali na meningite. Okomemela yango Billy
Paul.” Ayebisaki infirmièremoko ete ápesa ngai elokomoko boye
ya komela, ya motane, nkisi ya mpongi, eloko moko ya kokómisa
ngai kimia. Nayebisaki bango bábima na chambre, nabwakaki
yango na lininísa. Nabimakimalembe na ekuke ya sima, nakitaki
na eteni ya nse ya ndako yango.

Kuna nde esika bebé azalaki, liboso na lopitalo, na ndako ya
kobomba babeli, ba-nzinzi na kati ya mwa miso na ye ndenge
wana. Nazuaki moustiquaire moko ya kala, nabenganaki bango,
pe natiaki yango likolo na ye. Nafukamaki, nalobaki: “Nzambe,
papa pe ndeko na ngai ya mobali balali kuna, pe ba-fololo ezali
likolo ya nkunda na bango. Hope ye wana, alali kuna. Pe bebé na
ngai ye oyo, azali kobunda na liwa. Kozua ye te, Nkolo.”
171 Akitisaki bobele ridó, lokola mpo na koloba: “Kangá
monoko. Nalingi koyoka yo ata moke te.” Alingaki ata kosolola
na ngai te.

172 Boye, soki Ye alingaki kosolola na ngai te, ekómaki ntango
ya Satana. Alobaki: “Nakanisaki ete olobaki ete Azali Nzambe
malamu. Ntina ya kogángaganga nyonso oyo nini? Ozali na yo
naino elenge mobali. Tala nzinganzinga, na engumba. Bilenge
basi nyonso pe bilenge mibali nyonso oyo osílá kozala elongo
na bango bazokanisa ete obeli liboma. Obeli liboma.” Sikawa,
akokaki koyebisa ngai te ete Nzambe azalaka te, mpo nasíláká
komonaYango.Kasi ayebisaki ngai ete Azalaki kokipe ngai te.
173 Nafandaki wana butu mobimba, moi mobimba. Nalobaki
na Nzambe boye: “Nasali nini? Lakisa ngai, Nkolo. Kotika
te ete moto oyo asali mabe te ásengela konyokwama mpo na
ngai, soki ngai nde nasali mabe.” Nayebaki te ete Azalaki nde
komeka ngai. Kasi mwana nyonso oyo ayáka epai na Nzambe
asengeli komekama. Nalobaki: “Yebisa ngai likambo nini nasali.
Nakobongisa yango.Nasali nini libanda ya koteyamóimobimba,
butu mobimba, pe kopesa Ye bomoi na ngai, ntango nyonso?
Nasali nini?”

Satana alobaki: “Ya solo. Omoni, sikawa, ntango ekómeli
yo, pe oyebisi bango nyonso ete ondimaka ete Azali mobikisi
monene na bokono, pe bebé na yo alali kuna, azali kobunda na
liwa. Aboyi ata koyoka. Mwasi na yo akufi na pneumonie ya
tuberculose. Olobaki ete Akoki kobikisa ba-cancer, pe Ye wana.
Sikawa, olobaka ete Azali malamu, pe ndenge Azali malamu
mingi mpo na bato. Bongo mpo na yo?”
174 Na bongo nabandaki koyoka ye. Wana ezali mabanzo.
Namilobelaki: “Ya solo.”

Alobaki: “Ye akokaki koloba …ozali na ntina ya koloba
Liloba te, kotala kaka bebé na yo, pe akozala na bomoi.”

Nalobaki: “Ya solo.”
“Pe kotala nyonso oyo osálá mpo na Ye, ata bongo yango nde

Ye asali mpo na yo.”
175 Nalobaki: “Ya solo.” Nabandaki kokanisa. “Ee, nini
yango?” Bomoni? Nyonso ebandaki kobúkana, ntango mabanzo
ekómaki koya. Kasi, ntango ekómaki na likambo Wana, Yango
ekangamaki ngwi. Etelemaki wana. Etikalaki moke náloba:
“Boye, nakotika na ngai.”

Kasi ntango ekitaki kino nguya nyonso ya mabanzo
ebukanaki, na sima ekómaki likambo ya Bomoi na Sekowana, ya
Mbotama ya sika wana. Bongo soki Ezalaki wana te? Bongo soki
Ezalaki te? Tolingaki koyebana te, na ndenge toyebani sikawa.
Losambo oyo elingaki kozala awa boye te, bankóto pe bamilió
ya bato na mokili mobimba. Kasi, matondi na Nzambe, Yango
ezalaki wana.
176 Na bongo ntango nakanisaki: “Nini? Ngai nazali nani, ata
bongo? Ngai nazali nani, mpo na kotia ntembe na bokonzi
monene na Ye? Ngai nazali nani, mpo nátia ntembe na Mokeli

oyo apesi ngai bomoi oyo mpenza awa na mokili? Bebé yango
nazuaki ye wapi? Nani apesaki ngai ye? Azali ya ngai te, ata
bongo. Adefisaki ngai ye, mpo na ntangomoke.”

Nalobaki: “Satana, longwa mosika na ngai.” Napusanaki,
natielaki bebé loboko. Nalobaki: “Nzambe ápambola yo,
molingami. Sima na miniti moke, papa akomema yo, akotia yo
na maboko ya mama. Banje bakomema mwa molimo na yo. Pe
nakokutana na yo na ntongo wana.”

Nalobaki: “Nkolo, Yo nde opesaki ngai ye. Yo nde ozali
kokamata ye. Ata soko Obomi ngai, ndenge Yobo alobaki, ngai
nakolinga Yo kaka pe nakondimela Yo. Soki Otindi ngai na lifelo,
nakolinga Yo kaka. Nakoki kokabwana na yango te.” Yango
mpenza.

Soki ezalaki bobele na mayele ya bongó, elingaki kobúkana
mobimba. Kasi osengeli kozala na boyokani ya yo moko mpenza.
Osengeli kobótama mbala ya mibale.
177 Yango wana batei batangwaka, babundisaka yango makasi
pe nyonso wana. Balobaka: “Lobiko na nzoto kouta na Nzambe
ezalaka te. Makambo wana ezalaka te.” Batikálá kokómá na
mabelé ya bule wana te, ndenge nazalaki koloba na ntongo ya
lelo. Bayebi eloko moko te na ntina na Yango. Ndenge nini
bakoki koloba ete bazali bana na Nzambe, pe báboya Liloba
na Nzambe? Ndenge nini bokoki kosala yango, koboya Molimo
Mosantu mpenza oyo esikolaki bino?
178 Oh, bóbosana te, Yesu Amikitisaki, kino na liwa, mpo na
bino. Asalaki mindondo te. Ntango babwakelaki Ye nsói na
elongi, Ye azongisaki te. Ntango babendaki Ye mandefu, Ye
abendaki oyo ya bango te. Ntango babetaki Ye mbata na litama
ngambo moko, pe mosusu, Ye atikálá kobeta bango mbata
te. Abondelaki nde mpo na bango, Akobaki kotambola, na
komikitisa. Azalaki ndakisa ya komikitisa.
179 Atóndaki na kondima. Mpo na nini? Ayebaki ete Maloba na
Ye ekokaki kokweya te. Abikaki mpenza na nzela ya Liloba na
lolenge ete Akómaki Liloba.

E Nzambe! Tika ete násembola maboko na ngai nyonso
mibale epai na Nzambe, liboso na eyanganelo oyo. Tika ete
nábika ndenge wana. Tika ete Liloba oyo ékóma mpenza, ete
ngai ná Liloba oyo tókóma eloko moko: tika ete maloba na ngai
ézala Liloba oyo; tika ete makanisi ya motema na ngai; tika ete
Ye ázala kati na motema na ngai, na makanisi na ngai; nákanga
mibeko na Ye na likonzi ya lisosoli na ngai; nákanga yango na
likonzi ya motema na ngai; tika ete námonaka bobele Ye; ntango
lisenginya eyei, tika ete námona Klisto; soki makambo ebebi,
tika ete námona bobele Ye; soki nabelemi, pe mongúna azali
koluka kopesa ngai nkanda, tika ete námona Yesu, Ye alingaki
kosala nini?

180 Azalaki mpenza kati na Liloba, na lolenge ete Ye ná Liloba
bakómaki eloko bobele moko. Bótala malamu.
181 Azalaki na ntina ya kosala mindondo te. Ayebaki ete
Ye ná Liloba bazalaki ndenge moko. Ayebaki ete Azalaki
Liloba na Nzambe oyo etalisami, pe ete sukasuka, motíndo ya
Nzambe ekokonza mokili. Ayebaki yango, Liloba na Ye. Azalaki
na kondima. Ayebaki esika Atelemaki. Azalaki na ntina ya
kowelana te, mpo na koloba: “Tala, okoki koya awa.”
182 Zabolo alobaki: “Sikawa, tala, Okoki kosala bikamwa.
Oyebi ete Ozali na kondima monene. Okoki kosala bikamwa.
Nakotongela Yo ndako ya monene mbala mibale, koleka oyo
ya Oral Roberts. Mpo, bato nyonso…E—eloko bobele moko
Osengeli kosala, lakisa bango. Pumbwa longwa na ndako oyo,
mibwaka na nse, mpo ekomami, omoni: ‘Banje bakomemaYo, ete
lokolo na Yo étutana na libanga te.’” Bomoni?

Ayebaki ete Azalaki na nguya. Ayebaki ete Akokaki kosala
yango. Ayebaki ete ezalaki kati na Ye, kasi Alingaki kosalela
yango te soki Nzambe ayebisaki Ye te. Bomoni? Alingaki ete
ézala Nzambe kati na Ye, ézala Liloba kati na nyonso. Pe
Ayebaki yango, ete ntango Ye alobi likambo, ezalaki Liloba na
Nzambe; pe atako likolo ná nsé eleki, mokolo moko, Liloba wana
ekokonza.
183 Azalaki kosala mindondo pe kotomboka te. Azalaki koloba
bobele Maloba na Nzambe. Liloba nyonso oyo ezalaki kobima na
bibebu na Ye ezalaki Liloba naNzambe oyo epakolami.

Elingaki kozala kitoko mingi soki tokokaki koloba: “Liloba
na ngai ná Liloba na Nzambe ezali ndenge moko. Oyo ngai
nalobaka, Ye akokisaka yango, mpo nasalaka eloko moko te kino
Ye áyebisa Ngai naino liboso,” boye te? Oh, wana nde ndakisa na
bino.Wana nde bomoi oyo elongobani naNsango-malamu.
184 Ezalaki banganganzambe wana te, oyo bayekolá pe batángá
mingi, oyo bazalaki na lokumu nyonsowana, batelemakampo na
kosala mabondeli milai, pe kobebisa ba-ndako ya basi bakúfélá
mibali, pe bawelelaka bakiti ya liboso na—na eyangananelo,
makambo nyonso wana. Bazalaki…Oyo wana ezalaki bomoi
oyo elongobani na Nsango-malamu te.

Kasi Ye alongobanaki na Nsango-malamu, mingi mpenza,
na lolenge ete Nzambe alobaki: “Oyo azali Mwana na Ngai ya
bolingo, Nasepeli na Ye mingi. Bóyoka Ye. Liloba na Ngai ezali
Ye. Ye azali Liloba naNgai. Ye náNgai tozali ndengemoko.”
185 Bóyeba, bótala likambo oyo malamu sikawa. Ayebaki ete
Liloba na Ye, sukasuka, ekokonza mokili. Ayebaki epai wapi
Liloba na Ye eutaki. Ayebaki ete Ekokaki kokweya ata moke te,
yango nde ntina oyoAlobaki: “Likolo ná nse ekoleka, kasi Liloba
na Ngai ekokweya ata moke te.” Bomoni? Ye akokaki koloba
bongo. Azalaki Moto oyo Ye ná Liloba na Nzambe bakómaki
ndenge moko. Alobaki na bango…

“Osengelaki kosala boye na boye.”
186 Alobaki: “Nani akoki kokweisa Ngai na ntina na lisumu?
Nani akoki kofunda Ngai?” Lisumu ezali “kozanga kondima.”
“Soki Ngai, na mosapi ya Nzambe, nazali kobengana milimo
mabe, bana na bino babenganaka bango na nini?” Bomoni?
Ezalaki yango te, boye esengelaki kozala eloko mosusu. Bomoni?
“Soki Ngai…”

Balobaki: “Ee, biso tobenganakamilimomabe.”
187 Alobaki: “Soki Ngai nazali kosala yango na mosapi ya
Nzambe, Liloba na Nzambe oyo etatolami, na bongo bana na
bino babenganaka bango na nini? Binomoko bókata likambo.”
188 Bato ya mikolo oyo na Ye, bato batiolaki Ye, balobaki-lobaki
na ntina na Ye. Kasi, Ye, bayokisaki Ye nsoni, na lolenge nyonso
oyo bakokaki kosala. Balobelaki Ye mabe ndenge na ndenge,
mpo na Ye, kasi Akendeki liboso.

Sikawa nalingi kosukisa naminiti moke, na koloba boye.
189 Bato ya mikolo oyo bazali na mwa bolémá. Bato ya mokolo
oyo bazali etonga na bato ya bolémá. Bazali kobanga kondimela
bilaka ya Nzambe. Bato ya lingomba, ebongiseli ya lingomba,
bibongiseli ya mangomba bazali kobanga kokamata móndengé
ya Makomi ya Nzambe mpo na ntango oyo. Bayebi yango.
Bayebi ete lolenge na bango ya mikolo oyo pe mateya na
bango ya bomengo oyo bateyaka ekotelema te mpo na kozongisa
móndengé ya eleko oyo, ndenge Samsona akokaki kozongisa
yango te, na lolenge oyo azalaki kati na yango. Esengelaki
Nzambe ásala.

Pe oyo ndemwango oyo elakaki yango. Nakokómawana sima
na ntango moke.
190 Nalingi kotelema na liloba yango, mwa miniti moke. Atako
bamibengaka Baklisto, bazali kondima bindimeli, bindimeli
bato basali, mpo ézua esika ya Liloba na Nzambe. Boye, bakoki
kondima endimeli, mpo moto nde asali yango. Kasi bazali
kobanga kotia kondima na bango na Nzambe oyo balobaka ete
balingaka Ye. Ya solo. Bongo bolobi ete bomoi wana elongobani
na Nsango-malamu? Ekoki kosalema te, atako bazali bandimi
ya mangomba. Kasi yango elongobani na Nsango-malamu te. Te,
ata moke te.
191 Nsango-malamu! Yesu alobaki: “Bókende na mokili
mobimba koteya Nsango-malamu na bikelamo nyonso. Bilembo
oyo ekolanda bandimi.”

Kasi soki ondimi te ete ezali kolanda bandimi, ndenge nini
okoki kozala na bomoi…Ata ndenge nini, ntango mosusu olobi
liloba ya mabe ata moko te, okoki kotosa mibeko zomi nyonso,
etali yango na eloko ata moko te. Elongobani kaka na Nsango-
malamu te. Bomoni? Ekoki kosalema te.

Banganganzambe wana batosaki yango, kasi balongobanaki
kaka te. Alobaki: “Bouti na tata na bino, zabolo.” Nani oyo
akokaki kolakisamosapi namoko na batowana? Soki asali mabe
mwamoke, bazalaki kobomabango namabánga, kozangamawa.
Bato ya bosantu! Kasi Yesu alobaki: “Bouti na tata na bino,
zabolo,” ntangoNsango-malamu ekómelaki bango.
192 Atako bazomibenga Baklisto, balingaka kotingama na
bindimeli, na bindimeli na bango. Oh! Bindimeli yango ezali
kofandisa pe kokokisa makanisi ya bato ya mikolo oyo, ya
eleko oyo. Moto oyo alingi kolonga na eleko oyo, asengeli
kolanda lolenge ya makanisi ya mikolo oyo. Bótika náloba
yango malamu pe polele. Bomoni? Moto, soki olingi kolonga,
osengeli kolanda lolenge ya makanisi ya eleko oyo. Yango…
Bakendeke, balobaka: “Oh, azali mpenza moto malamu, boye
te? Azali malamu mingi, boye te? Akoki kotikala wana sémba
mpenza, pe aumisaka biso koleka miníti zomi na mitano te. Pe
mokengeli na biso atombokelaka biso te ntango nyonso mpo na
makambo wana.”

Nsoni na mokengeli wana. Moto nyonso oyo akoki kotelema
na eteyelo pe kotala masumu ya mokolo oyo, pe kozanga
kopamela yango, eloko moko ezali kotambola malamu te ná
moto yango. Alongobani te na Nsango-malamu oyo alobaka
ete ateyaka yango. Ya solo. Boye, wana esali bango bongo,
bazomilongisa, na kolobáká: “Sikawa, bótala, eyanganelo
na ngai!”
193 Mo—moto moko ayaki awa, kala mingi te, na losambo moko
ya monene, azalaki kokoma buku ya likanisi na ye. Alobaki:
“Nazali kokoma likolo na lobiko na nzoto kouta na Nzambe.”
Alobaki: “Ndeko Branham, tolingaka yo, na denomination na
biso.” Moko na ba-denomination ya minene koleka, moko ya oyo
ya minene na ekólo, to na mokili. Pe alobaki: “Tolingaka yo,
na denomination oyo.” Azalaki mpenza awa na Villa Jefferson.
Kasi, alobaki: “Nayei mpo náyeba na ntina na lobiko na nzoto
kouta na Nzambe.” Alobaki: “Ezali bobele na libunga moko oyo
lingomba na ngai emoni mpenza.” Bomoni? Alobaki: “Ozalaka
nzinganzinga na ba-Pantekotiste ebele mingi.”

Nalobaki: “Ee, sikawa, oyebi, ezali ya solo.” Nalobaki: “Ezali
solo. Oyebi, nalukaka ntango nyonso libaku ya komibenda
mosika na bango.” Nalobaki: “Nakoloba boye. Nakoya na
engumba na bino, sala ete lingomba na bino ésunga mayangani
na ngai.”

“Oh,” alobaki, “bakolinga te.”
Nalobaki: “Yango nde nakanisaki. Yango nde nakanisaki.”

194 Alobaki: “Omoni, denomination na ngai ekolinga kozua
ngambo yango te.” Ezali mpenza komilongisa, lokola: “Nauti
kobala mwasi,” to “kosomba ngombe mibale.” Etali ngai te
ba-diplóme ya doctorat boni ozali na yango, pe boni boni

denomination na yo basepelaka na yo. Mosala ya koteya ya
ndenge wana elongobani na Nsango-malamu oyo ekomami na
Buku oyo te. Ya solo.
195 Mondimi nyonso ya lingomba, oyo akozua ngámbo ya
makambo ya ndenge wana, pe akomibenga Moklisto! Oyo
akobima kuna pe kobika…Pe basi oyo bakataka suki na
bango, balataka bilamba oyo Biblia epekisi bango kolata. Mibali
bazosala bisalasala oyo bakómi kosala sikawa, “na lolenge ya
basantu,” komela masanga pe komela makaya yaminene, kobala
mbala ebelé pe kokóma basungi na lingomba pe ata bakengeli,
pe bongo na bongo. Pe bato oyo basalaka makambo ya ndenge
wana, bomoi ya lolengewana elongobani naNsango-malamu te.
196 Mwasi oyo akokende, akozua telephone mpo na kotónga,
pe kobanda mindondo na lingomba, ná makambo ya ndenge
wana, bomoi wana elongobani te na Nsango-malamu oyo tolingi
kotalisa. Moto nyonso oyo akokabola losambo, pe akokotisa
kowelana kati na bato, námakambo ya ndengewana, alongobani
na Nsango-malamu oyo toteyaka te. Ya solo mpenza. “Ezali
lolenge ya basantu, kasi bazali koboya nguya na yango,”
nguya ya Nzambe oyo ebatelaka bino mosika na makambo ya
ndenge wana.
197 Bótala, sikawa, bango basalaka yango te. Bakosala na bango
yango te. Bamilongisaka, ete lingomba na bango endimaka
Yango te. Bango…

Ee, kasi, Yesu akoki koloba—koloba na moto moko, na
mpokwa oyo, kosolola na motema na ye pe koloba: “Nalingi ete
ókende koteya Nsango-malamumobimba.”

“Lingomba na biso endimaka Yango te, Nkolo. Limbisa ngai,
soki Olingi. Nazali na mokumba ya motuya. Na—na—na, Oyebi,
nazali mokengeli, moko na ba-losambo ya monene koleka na
engumba oyo, Nkolo. Oh, tokumisaka Nkombo na Yo kuna!
Iyo, misie. Tosalaka yango mpenza. Nakoki kosala yango te.”
Komilongisa ndenge moko, ndenge moko. Boye, bakoya na feti
yamolimo te, ya Liloba na Ye oyo elakamaki, oyo etatolami.
198 Yesu alobaki te ete: “Esika oyo ebembe ezali, bampóngo
bakoyangana wana”? “Bampóngo,” banzéngó te, sikawa.
Bampóngo! Esika mai ya mbindo ezali, ná e—ná e—epoli, bongo
nde banzéngó bakoyangana. Kasi esika Mosuni ya sika pe ya
peto ezali, bampóngo bakoyangana. Bomoni? Na ntembe te.
Esika Liloba, Bilei ya bampóngo ezali, bakoyangana.
199 Boye, bakoya na feti ya molimo te, epai babengisi bango.
Bondimi ete Nzambe asili kobianga Amerika, na mibu zomi na
mitano oyo eleki, ya kolamuka monene moko, na feti ya molimo?
[Losambo balobi: “Amen.—N.D.E.] Bayaki? Te, misie. Te, misie.
Na bongo, koboya koya, bomoi wana nde elongobani na Nsango-
malamu, atako bazali komibenga bongo?

200 Ntango moto moko ayaki epai na ngai, kala mingi te,
afandaki na mesa, pe alobaki: “Ndeko Branham, nalingi
kosémbola loboko na ngámbo ya mesa,” moto monene, “nalingi
kopesa yo mbote ya loboko. Nalingaka yo.” Nazalaki na
losambo moko pe nayokaki ye koteya. Alobaki: “Nalingaka yo.
Nandimaka ete ozali mosali na Nzambe.”

Nalobaki: “Matondi, docteur. Ngai pe nalingaka yo.”
Alobaki: “Nalingi koyebisa yo ete nalingaka yo mingi, lokola

ndeko.” Pe alobaki: “Omoni mwa mwasi-mokonzi na ngai oyo
afandi awa, mwasi na ngai? Oyebi ye lisusu?”

Nalobaki: “Nabosani ye te.”
Alobaki: “Monganga alobaki atikali bobele namposo mibale

na bomoi, azalaki na cancer ya sarcome. Oyaki na engumba pe
obondelaki mpo na ye. Otómbolaki miso, pe omonaki emononeli.
Otalaki ngai lisusu pe olobaki: ‘YANGO ELOBI NKOLO,
akobikisama.’” Litóno monene moko ezalaki na mokongo na ye,
ezalaki ya kozinda boye, ezalaki komonana lokola eloko moko
ya monene mpenza…lokola eteni ya libéle ya mwasi ekoti na
ngambo ya kati, ya mokongo na ye, tee kino namokesa na ye. Ata
litóno moko na yango etikali te, lelo. Alobaki: “Mwasi-mokonzi
na ngai ye wana afandi, azali na bomoi lelo.” Alobaki: “Ndenge
nini nakoki kozanga kolinga yo, ndenge obondelaki libondeli
wana ya kondima? Ndenge nini nakoki kozanga kondima yo
lokola mo—mosali na Nkolo, na ntango oyo omonaki ngai,
pe oyebisaki ngai mpenza likambo oyo elingaki kosalema?”
Alobaki: “Sikawa nazali na likambo moko mpo na yo, Ndeko
Branham.” Alobaki: “Nazali moto ya lisanga ya monene koleka
ya ba-Pantekotiste oyo ezali.”

Nalobaki: “Iyo, misie. Nayebi yango.”
Alobaki: “Nasololaki ná bandeko, kala mingi te, pe

bayebisaki ngai ete nákutana na yo, pe náyebisa yo ete ezalaki
likambo ya nsoni ndenge omemakimosala ya koteya oyoNzambe
apesi yo epai ya bato yamboka ná bisika ya ndengewana.”

Nalobaki: “Ya solo?”
Alobaki: “Iyo.” Alobaki: “Nzambe atindi mosala wana mpo

ékende na bisika yamotuya, bisika yaminene, ya lokumu.”
201 Namonaki zabolo koloba, na mbala moko. Namilobelaki:
“Iyo. ‘Mibwaka longwa na ngomba oyo, pe lakisa, boyebi, longwa
na ndako oyo.’” Bomoni? Bomoni?

Namilobelaki: “Memá ye mwa mosika koleka.” Mobange ya
mama na ngai azaláká koloba: “Soki opesi ngombe singa ya
molai, akomilínga ye moko.”

Nalobaki: “Ezali solo?”
“Iyo.” Alobaki: “Ezali nsoni, na oyo ókosala?” Alobaki:

“Eloko nini yo okomi? Lelo, okomi komisombela bilei na

mpasi.” Pe alobaki: “Tala Oral Roberts ná bamosusu, oyo, bakoti
na likambo yango, pe bakendeke kuna ná moko likolo na
mokama ya mosala ya koteya oyo yo ozali na yango. Tala oyo
bango bazui.”

Nalobaki: “Iyo. Ya solo.” Bomoni?
Pe alobaki: “Etónga na ngai ekoyamba yo. Tokoyamba yo na

mbala moko, lokola—lokola moko na bandeko na biso. Bango
bakopesa yo loboko ya boyokani kati na bondeko, tokofutela
mpepo, pe tokopesa yo lifuti na yo ya nkama mitano na mposo
moko, to koleka soki olingi. Pe tokotinda yo na bingumba
minene nyonso ya ekólo.” Likambo yango esalemaki mpenza na
Phoenix, na Arizona, mpenza na mesa yango. Pe alobaki: “Pe
tokofutela yo…” Alobaki: “Bongo tika ete mokili, mokili ya
libanda, tika ete bato ya lokumu, bato minene, ba-nkúmú…”
Alobaki: “Olobelaka ntango nyonso babólá. Biso tozali na
baoyo ya bozui.” Alobaki: “Sala ete bango bámona loboko
ya Nkolo. Bongo, nakotika bango bámema mwasi na ngai,
ná baoyo bamosusu, bákoka kotalisa ete makambo olobaka
ekokisamaka.”
202 Nalobaki: “Iyo, misie. Ekozalampenzamalamu.”

Sikawa, bomoni, moto yango, azali docteur na lettre, docteur
na droit, mokomi ya ba-búku, bomoni, docteur na literature,
mokomimalamu,motomalamu. Bomoni? AyebakiMakomi te.

Boyebaki ete Mwanje oyo asalaki misala ya ndenge wana
akendeki na Sodoma te? Atikalaki elongo na etónga oyo
ebengamaki mpo na kobima, Abraham.

Ye ayebaki na ye yango te. Natikaki ye kimia, nafandaki
wana mwa moke. Nalingaki bobele koyeba eloko oyo
ebombamaki na sima. Nalobaki: “Ee, ekosenga ete ngai násala
nini?”

Alobaki: “Ee, Ndeko Branham, eloko bobele moko oyo
balobaki…Tolobelaki yango, makambo mosusu, mwa malakisi
mike-mike oyo oteyaka, ete ótia yango bobele pembeni.”

Nalobaki: “Ndakisa, nini, ndeko?”
“Oh,” alobaki, “libatisi na yo, oyebi. Oyebi, obatisaka mwa

moke lokola ba-unitaire, eloko moko ya ndenge wana.” Alobaki:
“Mwamakambo ya ndenge wana.”

Nalobaki: “Oh?” Nakobaki koloba.
Pe alobaki: “Ndangá ya liboso; pe batei ya basi; pe mwa

makambo mike-mike ya ndenge wana.”
203 Nalobaki: “Ah-ha?” Nalobaki: “Oyebi, nazali kokamwa ete
mosali na Nzambe moko ásénga na mosali na Nzambe mosusu,
sima na kokúmisa nyonso oyo okúmisaki ngai, kobenga ngai
mosakoli, pe koyeba ete Liloba na Nkolo, to emoniseli ya Liloba,
eyaka epai na mosakoli. Bongo obaluki, Docteur Pope, (etalisaka

bolamu ya mayele na yo te), olobi pe osengi, mosali na Nzambe
moko, osengi na mosali na Nzambe mosusu ete ákakola likambo
oyo…?…ezali na motuya monene mpo na ye, koleka bomoi
yango moko.” Nalobaki: “Te, misie, Ndeko Pope. Ata ndenge
nini, nakosala yango te. Te, misie.”

Ezali nini? Mbuma moko ya Bomoi na Seko ezali kuna;
kobika to kokufa, ózalamotomonene tomotomonene te.
204 Nalekelaki kuna,mokolomosusu…Ezali tempo na kozanga
limemia epai na bato mibale oyo. Nabwakaki miso kuna, pe fotó
moko ya monene ezalaki kuna na Tulsa, na Oklahoma; Esika ya
sika ya Oral Roberts ezali kotongama, eteyelo ya líkindo mpo na
kotángisa batei. Ekosenga misolo (Pe nayebi Demos Shakarian,
Ndeko Carl Williams, ná bamosusu oyo bazali na likita ya
bayangeli misolo na yango.) milió ntuku mitano ya ba-dollar,
ná ndako ya milió misato ya ba-dollar; elenge Pantekotiste, ezali
mpenzamingi, oyo Nzambe asili kosala mpo na ye.
205 Namilobelaki: “Ngai, ná eteyelo ya líkindo? Mpo na
kobanda, natelemelaka yango.”
206 Pe bakomaki: “Eteyelo monene ya líkindo ya Oral Roberts
na mikolo-mikoya.” Nakobaki na nzela yango, ndako monene ya
lolenge ya mikolo oyo ezalaki wana. Pe Oral Roberts ayaká na
liyangani na ngai, kati na mwa hema moko enzuluka na Kansas
City, na Kansas.

Bakomaki: “Ndako ya Tommy Osborn na mikolo ezali koya,”
oh, moninga na ngai, ndako ya milió pene na misato to minei ya
ba-dollar ezali kotongama ndenge wana.

Pe kuna, Tommy Osborn, moko na Baklisto ya malamu
koleka. Azali moto ya solosolo, moto oyo atindami solosolo
na Nzambe. Atelemaki wana na ngámbo ya balabala; elenge
mobali na motema mokuse, elenge mobali ná elenge mwasi kati
na motuka; bayaki wana, akitaki. Alobaki: “Ndeko Branham,
nazalaki wana pe namonaki ntango moto ya liboma wana ayaki
mbangu. Pe namonaki yo kolakisa mosapi na elongi na ye, pe
koloba: ‘Na Nkombo na Yesu Klisto, bimá kati na ye.’ Namonaki
ye kokweya na makolo na yo; sima na ye kopesa lisakoli na
ye, koloba: ‘Na mpokwa oyo, nakobamba yo na nse na miso
ya liyangani wana ya bato nkoto motoba na ndambo.’” Pe
alobaki: “Namonaki yo kotelema wana, omatisaki mongongo
te, pe olobaki: ‘Na Nkombo na Nkolo, lokola obeti móndengé
na Molimo ya Nzambe, na mpokwa oyo, okokweya likolo na
makolo na ngai.’ Alobaki: “Nakolakisa yo soki nakokweya likolo
na makolo ya nani.’”
207 Pe nalobaki: “Bimá kati na ye, Satana.” Akweyaki na
mokongo pe afinaki makolo na ngai na nse.

Alobaki: “Nzambe azali Nzambe, Ndeko Branham. Esili.”
Alobaki: “Namikangaki na ndako mikolo mibale to misato.”
Atiaka mai na monoko te. Akolobela yango. Ayokelaka yango

nsoni te. Alobaki: “Okanisi ete nazali na likabo ya kobikisa
babeli?”
208 Nalobaki: “Bósana yango, Tommy. Yo otindámá mpo na
koteya Nsango-malamu. Kende koteya Yango. Kende elongo ná
Ndeko Bosworth wana.”
209 Natalaki kuna, pe namonaki. Ngai nabandaki liboso na
bango mibale.

Namilobelaki: “Oral Roberts ye wana ná masíni nkama
mitano, oyo ata loboko ya moto esimbaka mikanda yango te;
ayambaki milió minei ya ba-dollar ya mikanda na post, na mobu
eleki.” Milió minei; moko likolo na minei ya mabonza nyonso
oyo bakongolaki, epai ya Baklisto ya mokili mobimba, koleka.
Moko likolo na minei ya mbongo ya Baklisto nyonso eyaki epai
na moto bobele moko. Oyo nde esika! Nakendeki kuna mpo na
komona yango.
210 Pe, sikawa, Oral azali ndeko na ngai. Oh! la la! Nalingaka
ye. Azali moto ya solosolo, moto malamu, pe nalingaka ye. Pe
alobaka ntango nyonso bolamu mpo na ngai, ngai pe mpo na ye.
Bobele ete toyokanaka te na—naMakomi.

Pe, Tommy Osborn, moko te aleki ye. Nakaniselaka ye
bolamu ntango nyonso. Azali moko na bato ya malamu koleka,
oyo nakútáná na bango, Tommy Osborn.

“Pe bato yango,” namilobelaki, ntango nakotaki na ba-biró
na bango pe namonaki biloko oyo bazali na yango, “nakanisi
ete nakoyoka bango nsoni soki bayei kotala oyo ya ngai”:
mwa masíni ya kokomela bobele moko, pe tomekaka kotinda
mikanda. Pe oyo mpenza kitoko! Na ntango wana, tozalaki na
suka ya esika ya mituka oyo ezalaki lokola ndako. Namilobelaki:
“Ekozala ndenge nini?”

Bongo nabimaki. Nakanisaki: “Ee: ‘Ndako ya Oral Roberts
na mikolo ezali koya.’ ‘Ndako ya Tommy Osborn na mikolo ezali
koya.’ Bango mibale balobanaka te.”

Na bongo, nakobaki nzela na ngai. Namilobelaki: “Kasi,
bongo ngai?”
211 Pe Elokomoko elobaki: “Tombola miso.”
212 Nakanisaki: “Iyo, Nkolo, tika námibombela biloko na ngai
ya motuya na Likolo, mpo kuna nde epai oyo motema na ngai
ezali.” Sikawa, nazali koloba yango te mpo bato báyokela ngai
mawa. Nazali koloba yango bobele mpo esalemaki, pe Nzambe
ayebi ete ezali ya solo. Bomoni?
213 Biloko na yo ya motuya ezali wapi? Olingi kozala moto
monene moko boye? Soki ozali bongo, ozali moto mpamba.
Kóma na esika oyo olingi na yo kozala moto monene te. Olingi
kozala mwa mosali ya Klisto na komikitisa. Yango nde lolenge
malamu. Esili.

214 Ndeko Boze ná bamosusu bazali kobanda losambo moko
na Chicago. Basengelaki kotikela lingomba ya Filadelfí na
denomination wana. Sikawa bazalaki koloba ete bakozua moto
oyo akozala na kazaka na ye ebalúká boye, Docteur naBonzambe
moko boye. Nalobaki: “Bozokende na nzela ya kobunga. Soki
bolingi kozua mokengeli moko ya solosolo mpo na losambo
wana, bózua mwa moto ya komikitisa, oyo akoki kotánga na
mpasi nkombo na ye, kasi motema na ye ezali kopela móto mpo
naNzambe. Bozua ndemotowana. Oyowana ndemoto ya kozua,
moto oyo ayebi makambo nyonso oyo te, moto oyo akokonza na
nko te, oyo akokumba, pe akokotisa bino na banyongo ya ndenge
na ndenge te, pe nyonso wana, kasi oyo akoleisa bino bobele
Liloba naNzambe. Oyowana nde lolenge yamoto ya kozua.”

Boye, balingi na bango koya na feti ya molimo te. Esengeli
násilisa. Nasili kolekisa ntango sikawa. Na miníti pene na
motoba, tokosilisa liyangani, soki Nkolo alingi.
215 Nayokaka bato mosusu koloba: “Kasi, Ndeko Branham,
ekozalamalamu ózonga sima namalobawana.” Balobaka: “Bato
babeli libómá te. Bato oyo babeli libómá te. Batángá kaka
mingi.” Boye bazali nde bato ya mabómá oyo batángá mingi. Ya
solo. Iyo. “Babeli libómá te. Batángá ndemingi.”

Na bongo, nalingi kotuna bino motuna. Bomoni? Bososoli.
Na bongo, nalingi kotuna bino motuna. Bólimbisa, bólimbola
misala na bango ya lelo, soki bazali mabómá te. Bóyebisa
ngai eloko nini esalaka ete básala ndenge basalaka, soki bazali
mabómá te; bomoni, moto nyonso azali kotalela denomination
na ye, lokósó. Yesu azalaki bongo te. Azalaki kowela eloko moko
te. Bomoni? Azalaki na lokósó te. Azalaki ndakisa na biso.
216 Koboma, ekólo, ekólo oyo ekómi na kobomamingi koleka oyo
etikálá kosala. Likambo nini? Bilengé, bandimi ya mangomba,
bazali koboma, mibali bazali kobeta basi na bango ná mabota
na bango masasi, pe kotumba bana na bango. Pe bótala mbóngé
ya koboma. Babeli libómá te? Boye likambo ezali nini? Misala na
bango ezali nini?

Bikólo ná mposa makasi mpo na nguya, ekólo moko moko
elingi kozua nyonso…oyo etikali mpo na kokómisa yango
bendéle moko, ekólo moko, mpo ékóma bendéle na bango pe
ekólo na bango. Mposa makasi mpo na nguya!
217 Makambo ya nsoni, ee, mokili ekómi na makambo ya
nsoni mingi koleka ndenge etikálá kozala. Basi bolúmbú na
babalabala, basi bolúmbú, bongo bóloba bazali na lisosoli
malamu? Bakoki kozala na yango te. Bakoki atamoke te.
218 Bóyoka. Ezalaki na moto moko na Biblia oyo alongolaki
bilamba na ye, ezalaki Limpinga. Azalaki libómá. Ntango Yesu
akutanaki na ye pe azongiselaki ye lisosoli na ye, alataki bilamba
na ye. Ya solo.



BOMOI NA YO ELONGOBANI NA NSANGO-MALAMU? 47

Eloko nini esalaka ete bólongola bilamba? Zabolo. Ya solo.
Bongo óloba ete babeli libómá te? Kota na motuka awa, kúmbá
koleka balabala minei kozanga komona mwasi bolúmbú, pe
zonga koyebisa ngai. Malamu. Bóluka.
219 Bongo bóloba ete bazali libómá te? Likambo nini kasi?
Bakoki kozala na lisosoli ya malamu te. Mwasi na lisosoli
malamu akoki kosala bongo te; azali na lisosoli ya malamu
koleka. Ayebi liboso na nini ye azali komitalisa: liboso namilimo
mabe ya bilulela oyo ezali kuna, mibali ya mbindo, ya bosoto, ya
mobulu, yamilangwa, babomi, pe nyonsowana. Bokoloba…
220 Bamokili bakómi komela masanga ya makasi mingi sikawa.
Babebisakambongomingi mpo namasanga yamakasi, na Etats-
Unis, koleka oyo babimisaka mpo na biloko ya kolia. Nakanisi
ete ezali…Nabosani motuya ya nyongo ya masanga na mobu
moko, na ekólo oyo, ezali mbala boni, koleka liboso. Pemilangwa
esalaka nini? Etindaka bato na ndako ya bato yamabómá.
221 Cancer. Na ntango oyo minganga nyonso ya mokili mobimba
bazali kokoma na bazulunále, pe koyebisa bino: “Ezali kopesa
cancer mingi.” Makaya. Batiaki yango likolo na ba-mpúku, pe
batalisi polele ete epesaka bato cancer ya poumon. Bato ntuku
nsambo likolo na mokama bazali kozua cancer ya poumon uta
na komela makaya. Pe basi ná mibali yango bakobenda yango
pe bakofúla yango na elongi na yo. Soki wana ezali libómá te,
boye libómá ezali nini?
222 Na ntango oyo, Nsango-malamu ya Yesu Klisto ekoki
koteyama pe kotalisama polele, pe Nzambe ya Likolo, na lolenge
ya Likonzi na Móto na Ye, azali kotepa-tepa likolo na bato pe
kotalisa ete Yesu Klisto akómi mpenza pene na Boyei na Ye,
azali kopesa bango elembo ya suka. Kasi bazali koseka Yango
pe kotiola Yango, pe komibenga bandimi ya mangomba; bongo
bóloba ete babeli libómá te? Bólimbola yango. Ntango na ngai
ezali kaka koleka. Kasi nazali bobele kotuna soki babeli libómá
te. Na ntembe te. Bazali bato ya mabómá oyo batángá mingi.
Ezali ya solompenza. Bólimbola lolenge na bango. Bokokoka te.
223 Bazali kokata suki na bango, kolata bilamba ya mokili,
kotambola na balabala ndenge wana. Pe Biblia ya Nzambe
ekebisi pe epameli yango, epekisi ata mwasi kobondela na suki
bakátá. Pe elobi ete mobali…Kasi mwasi azali kosala yango.
Azali kotalisa, ye moko, na mobali na ye, ete azali na bomoi
mabe, ye moko, pe mobali azali mpenza na makoki ya koboma
libala ná ye pe kobengana ye. Ezali ya solo mpenza. Liloba na
Nzambe nde elobi yango, pe basi bayokaka yango, kasi bazokoba
kokata suki mikuse, pe komibenga Moklisto. Soki yango ezali
libómá te, libómá ezali nini? Na bongo, nalingi ete moto moko
áyebisa ngai libómá ezali nini. Iyo. Bazali mabómá.
224 Batángá mingi mpenza, ba-diplóme, université! Tolekisaka
ntango mingi na kotangisa bana na biso, na—na algèbre pe

biologie, koleka ndenge tolekisaka na Biblia pe Yesu Klisto.
Ezali na mwana moko te kati na ekólo oyo akokoka te koyebisa
yo soki David Crockett azali nani. Ezali na moko te likolo na
misato kati na bango, oyo akoki koyebisa bino soki Yesu Klisto
azali Nani. Na bongo, ezali libómá te? Na ntembe te, ezali yango.
Tokoki kokoba pe kokoba pe kokoba, kolobela ndenge basalaka!
225 Bómikanisela. Pe mangomba ezondima yango, na ntango
Biblia ezotelemela yango. Batei babeli nde libómá? Bato ya
mabómá batángá. Ezali ya solo mpenza. Mangomba ezondima
yango.
226 Bómikanisela Lota. Azalaki moto ya mayele mingi. Bótala
ye, bózelamwamoke sikawa. Te—te…Tótika te…

Bólimbisa ngai ndenge nalekisi miníti moke. Oyo ezali—oyo
ezali na motuya mingi koleka. Ekokende na…Boyaki mpo na
koyoka ngai kosala bande oyo.
227 Bótala. Bótala. Tótelema wana mwa moke. Bóndela mwa
moke, na motema na yo: “Nkolo, sala ete námona yango.”
Fungólá lisosoli na yo. Tika ete Nzambe ásala yango. Tala…Zua
bobele ekólo oyo, yangomoko. Tótala oyoNzambe alobi.
228 Biblia elobi, ete: “Masumu ya Sodoma ezalaki kotungisa
molimo ya boyengebene ya Lota mokolo na mokolo.” Azalaki
mpenza na mpiko oyo ekoki te mpo na kotelemela yango. Ezali
solo? [Losambo balobi: “Amen.”—N.D.E.] Akokaki kosala yango
te, mpo azalaki moyangeli ya engumba. Akokaki te. Kasi Biblia
elobi, ete: “Masumu ya—ya bato na Sodoma ezalaki kotungisa
molimo na ye.” Ayebaki ete ezalaki mabe, kasi azalaki na mpiko
ya kosala yango te, ya kotelemela yango.
229 Sikawa bótala. Ba-Lota boni na Amerika, lobi, batángaki
Biblia na bango, mpo na kobongisa mateya na bango ya lelo,
pe bakutanaki na libatisi na mai na Nkombo na Yesu Klisto?
Boni kati na bango bakutanaki na libatisi ya Molimo Mosantu?
“Yesu Klisto ndenge moko lobi, lelo, pe libela”? Malako 16:
“Bilembo oyo ekolanda baoyo bakondima”? Yoane 14:12: “Ye
oyo akondimela Ngai, misala oyo Nazali kosala, ye pe akosala
yango”? “Soki boumeli kati na Ngai, pe Liloba na Ngai kati
na bino, bósenga oyo bolingi pe ekokokisama”? Ba-Lota boni
bamonaki Yango? Kasi, mpo na komilongisa na bango, ya
ebongiseli na bango! Yango…Bótala malamu pe bómona kati
na Biblia.
230 Bótala eyanganelo na bango ya basi bakátá suki, pe
bayebi ete Biblia etelemeli yango. Bótala ndenge batambolaka
na balabala, bandimi ya mangomba na bango moko ndenge
batambolaka na balabala, balati bakupé, pe bayebi ete Liloba
etelemeli yango. Kasi bazali na mpiko ya kopámela yango te.
Kasi, ata bongo, moto yango azali komibenga Moklisto, molimo
na ye kati na ye ezali kotelemela yango, kasi azali na mpiko te.
Soki yango ezali Sodoma yamikolo oyo te, ezali wapi?

E Nzambe, pesa biso moto moko oyo akopámela yango. Ya
solo. Ndenge Yoane Mobatisi alobaki: “Epasoli etiami na mosisá
ya nzete.” Yango nde tosengeli na yango lelo.
231 Bótala malamu. Bazali Sodoma ya mikolo oyo.
Bómikanisela. Bomoni? Mboka mobimba ekómi Sodoma ná
Gomora ya mikolo oyo. Lota akómi kobika lisusu. Te…Akómi
kobika bongo lisusu, mpo motema sembo na ye ezali koyebisa
ye, na nzela na Liloba, ete azali na libunga.
232 Bótala na Chicago, Chicago na mobimba na yango, ntango
batei nkama misato wana bafandaki kuna. Pe Nkolo ayebisaki
ngai na butu wana makambo balingaki kosala. Bautaki kotiela
ngai motámbo. Ngai, nákende kuna. Nakendeki koyebisa
Ndeko Carlson. Nalobaki: “Bokosala yango na hotel wana te.
Ekosengela bósala yango na esika mosusu, pe ekozala ndako
moko ya lángi ya vert. Pe batieli ngai motámbo, boye te, Ndeko
Carlson?” Akitisaki motó.

Afandaki wana na biró na ngai, eleki mwa mikolo, mpo
nákende na likita ya Chicago. Alobaki: “Nakobosana yango te,
Ndeko Branham.”

Pe nalobaki: “Batieli ngai motámbo. Mpo na nini, Ndeko
Carlson? Bozali kobanga koyebisa ngai mpo na nini, yo ná
TommyHicks?” Bakitisaki mitó. Nalobaki: “Tommy, mpo na nini
okei koloba te?”

Alobaki: “Nakoki kosala yango te.”

Nalobaki: “Nakanisaki oyebisaki ngai ete okosunga ngai.”
233 Nalobaki: “Lobi na butuNkolo asololaki na ngai. Bokokende
kuna lelo, pe bokomona ete bokozua ndako yango te. Bokokende
na ndakomosusu. Docteur Mead akofanda na ngámbo oyo. Moto
moindo wana, oyo mwasi na ye ayembaka, akofanda awa, pe
bongo na bongo, bisika bango nyonso bakofanda.” Nalobaki:
“Nganganzambe moko ya Buddha akozala wana.” Pe nalobaki:
“Sikawa bókende kotuna. Batelemeli ngai mpo nateyaka libatisi
na mai na Nkombo na Nkolo Yesu Klisto. Batelemeli ngai mpo
nateyaka momboto na nyoka; pe mpo natelemelaka ndangá,
ete, moto nyonso oyo alobaka minoko na sika azali na Molimo
Mosantu, pe nyonso wana.” Nalobaki: “Bóya kuna pe bótala
Nzambe malamu.”
234 Ntango bakotaki kuna…Bakendeki kuna, pe ngonga
mibale mpenza na sima, to koleka, na ntango moko boye na
sima na nzanga wana, babengaki Ndeko Carlson. Pe alobaki:
“Moto oyo atikaki ete ázua yango, pe asilaki kofuta ndambo ya
mbongo mpo na yango, alobaki: ‘Tokosala yango lisusu te, mpo
moyangeli na yango alobi ete asilaki kolaka yango na orchestre
moko mpo na mpokwa wana, to ntongo wana.’” Pe bakokaki
kozua yango te.

235 Boye, tokendeki na Town and Country. Pe na ntongo
wana, ntango tokotaki kuna, pe tozalaki na kati, pe—pe Ndeko
Carlson alobaki: “Ezali na likambomoko. Bino, bandeko, bokoki
kozanga koyokana na Ndeko Branham, kasi,” alobaki, “ye
azobanga te koloba oyo andimaka.” Alobaki: “Ayebisaki ngai
ete makambo oyo ekosalema mpenza ndenge esalemi.” Alobaki:
“Sikawa ye oyo. Áloba mpo na ye moko.”
236 Nazuaki bobele Likomi: “Naboyi te kotosa emononeli ya
likolo,” ndenge Polo alobaki. Nalobaki: “Bokanelaki ngai, mpo
na libatisi na mai na Nkombo na Yesu Klisto. Bato koleka
nkama misato kati na bino bamitalisi lokola Docteur Songolo,
pe Docteur Mpakala.” Nalobaki: “Ngai nasílísá ata eteyelo ya
yambo te. Kasi nabeti móndengé na moto nyonso oyo azali awa
ete áyá na Biblia na ye pe átelema awa pembeni na ngai, pe áboya
moko na Maloba oyo elobami.”

Bozali na yango na bande awa, soki bolingi koyoka yango.
Wana ezalaki etonga ya bato ya kimia koleka oyo otikálá koyoka.
Nalobaki: “Likambo yango nini?” Moto moko azali awa, na
mpokwa oyo, oyo azalaki na liyangani ya ntongo wana? Tombola
loboko. Iyo. Ee, na ntembe te, bótala ndenge batondi.

Nalobaki: “Na bongo, soki bokoki kosunga yango te, botika
ngai kimia.” Ya solo. Kolobaloba ebele, ntango bazalaka bango
na bango. Kasi kokutana miso na miso mpo na kolobela likambo
yango, ekómi ndenge mosusu. Ya solo. Ezali…Bato yango
babimaki.
237 Tommy Hicks alobaki: “Nazali na mposa ya ba-bande yango
nkama misato, mpo nátindela batei nyonso oyo nayebi, oyo
bateyaka Bosato-esantu.”

Bato yango bazalaki kopesa ngai mbote ya loboko, koloba:
“Tokoya na tabernacle mpo na kobatisama lisusu.”

Bazali wapi? Komilongisa.“Nakoki kosala yango te.
Denomination na ngai ekopesa ngai nzela ya kosala yango
te. Nauti kobala mwasi. Nauti kosomba mibale ya ngombe,
to ngombe mibale, kútu. Na—nauti kosomba eteni ya mabelé.
Esengeli nákende kotala yango.” Bomoni? Mingi na makambo
wana ezali lokola komilongisa. Ezali solo? [Losambo balobi:
“Amen.”—N.D.E.] Bomoi wana nde elongobani na Nsango-
malamu? [“Te.”]

Soki Nsango-malamu ezali solo, tóteka nyonso oyo tozali na
yango pe tóbika mpo na Yango. Zala Moklisto. Iyo, misie. Amen.
Bótala sikawa, wana tozali kosilisa.
238 Kasi komilongisa na bango ezali bindimeli na bango ná ba-
denomination na bango.

Ezali lokola nzete. Nazalaki kotala Ndeko Banks, mokolo
mosusu. Nazalaki na—na nzete ya pin, nalónaki yango ntango
nakómáká kuna na ebandeli, oh, eleki mibu pene na zomi na

mitano, to koleka. Natikaki mibímbí, bitape na yango kokóla na
nzete yango ya pin, pe tozalaki kokoka kolekisamasíni ya kokata
na nse na yango kuna te. Kasi matiti ezalaki kuna te, ata bongo.
Nakendeki kuna, nazuaki mosumani pe nakataki bitape yango,
kino na mosanda oyo na nzete yango, na lolenge ete okokaki
komema masíni yango na nse na yango. Pe matiti ya kitoko
koleka, oyo bomóná naino te, etondi na nse na yango sikawa.
Ezalaki nini?Momboto ezalaki kuna. Esengelaki kozua pole.
239 Pe na ntango nyonso oyo denomination, komilongisa na yo,
ezali komeka kozipa Momboto oyo oyebi mpenza ete ezali wana,
ozali kozua ngambo ya Lota. Bwaka biloko wana, pe tika ete
Pole ya Nsango-malamu éngenga likolo na yango, nguya ya Yesu
Klisto. Iyo. Kozanga kotika Pole éngengela yango, ekopekisa
yango ézala na bomoi. Mpamba te, soki Pole engengeli yango,
yango ekozua Bomoi.

Yango nde ntina oyo bato balobaka: “Bókendeke na
mayangani ya ndenge wana te.” Babangaka ete mwa Pole
éngengela moko na bandimi na bango.
240 Bókanisa lisusumwasi oyo azalaki pembeni na libulu yamai.
Azalaki mwasi ya ndumba.

Banganganzambe bazalaki wana. Bamonaki Yesu koyebisa
Natanaele: “Namonaki yo, wana ozalaki na nsé ya nzete ya
mosúke.”

Pe banganganzambe balobaki: “Azali Belezebúla. Azali moto
na solóka. Wana ezali zabolo.”
241 Mwasi yango, ntango apusanaki kuna, na lolenge na ye ya
mwasi ya ndumba, azalaki kobika na mibali motoba. Ntango
akómaki kuna na lolenge wana, na lolenge oyo azalaki kati
na yango. Pe Yesu alobaki: “Yélá Ngai mai ya komela.” Lisolo
ebandaki.Alobaki: “Kende kozuamobali na yo pe bóya awa.”

Alobaki: “Nazali na mobali te.”
Alobaki: “Olobi solo. Ozali na bango mitano, pe oyo ozali

kobika na ye, azali mobali na yo te.”
Alobaki: “Namoni ete Ozali mosakoli, Misie. Nayebi ete

Masiya akosala bongo ntango Akoya.”
Yesu alobaki: “Ngai nazali Ye.”

242 Yango ekataki likambo. Ntango Pole wana engengelaki
Momboto oyo ezalaki na kati ya mwasi ya ndumba wana,
ntango ya bondumba esilaki. Akendeki na balabala, azalaki
kokumisa Nzambe, koloba: “Bóya komona Moto Oyo ayebisi
ngai makambo nasílá kosala. Oyo azali Masiya Yango te?”
Ezalaki nini? Pole ekómaki kino na momboto oyo ezipamaki na
nse na molili ya bondumba. Iyo, misie.

Sikawa tósilisa, na koloba boye. Nayebi te soki natikali na
nkasa boni, kasi na ntembe te na—nakozua nyonso te. Etikali



52 LILOBA LILOBAMI

pene na zomi, kasi ezali bobele pene na katikati. Kasi tósilisa,
na koloba boye.
243 Tókokanisa eloko moko, mbala moko, ya bomoi oyo
elongobani. Tókokanisa bomoi ya Santu Polo na oyo ya
moyangeli elenge mozui. Pole yango moko engengelaki bango
nyonsomibale. Bangomibale bazuakimbela yangomoko yaYesu
Klisto. Ezali solo? [Losambo balobi: “Amen.”—N.D.E.] Bango
nyonso mibale bayekolaki Makomi malamu. Bango nyonso
mibale bazalaki bato na líkindo. Bómikanisela, Yesu ayebisaki—
ayebisaki moyangeli elengemozui: “Tósamibeko.”
244 Alobaki: “Nasalaka yango, banda bomwana na ngai.”

Azalaki moto ayekolisamaki. Pelamoko na Santu Polo.
Bango nyonso mibale bayekolisamaki na Makomi malamu. Kasi,
bango nyonso mibale bazalaki na Liloba. Moko azuaki Yango
uta na boyebi; mosusu azalaki na momboto ya Bomoi kati na ye.
Ntango Pole wana engengaki, liboso na Polo, alobaki: “Nkolo,
Yo Nani?”

Alobaki: “Ngai Yesu.”
“Ngai oyo, kasi.” Abelemaki.

245 Pole engengelaki bango nyonso mibale. Moko momboto
ezuaki bomoi; mosusu azui te. Ezali pe bongo lelo: lingomba ya
molimo, lingomba ya mokili.
246 Mozui amilongisaki. Akokaki kosala yango te. Azalaki
kokangama mingi ná baninga ya mokili mingi koleka. Alingaki
te kotika kozala-zala ná bango.

Yango nde likambo ya bato mingi lelo. Bokanisaka, lokola
bozalaka na eyanganelo moko, okoki kotika bondeko wana te.
“Bango nyonso bamelaka masanga pe basalaka makambo ya
ndenge wana pe basalaka boye.” Malamu, koba ná yango; nazali
na likambo ya kotelemela loge yango te, nazali na likambo ya
kotelemela lingomba te. Nazali kolobela nde yo. Bomoni? Iyo.
Bomoni? Nazali na likambo na yango te. Mpamba te, ezali lokola
motoba ná ndambo ya zomi na mibale. Nauti koyebisa bino
kaka sikawa ete lingomba ezalaka eloko mosusu te bobele loge,
denomination, soki baboyi Liloba na Nzambe.
247 Bótala. Mozui amilongisaki. Nzokande, atikálá kosundola
litatoli na ye ata moke te. Tomoni ete mombongo na ye emataki.
Azalaki na boyébi. Pe akómaki na esika oyo asengelaki kofúluka
mingi, na lolenge ete asengelaki kotonga bibómbelo ya sika
mpo na kotia biloko na ye na kati. Pe ntango akufaki; pe
motei moko atángá mingi, ná kingo ya elamba na ye ebálúká,
ateyaki na matánga na ye, na ntembe te. Pe wana asalaki yango,
ntango mosusu alobaki…Bakitisaki ba-bendéle na katikati, pe
alobaki: “Ndeko na biso molingani, moyangeli ya engumba oyo,
azali sikawa na maboko ya Oyo-na-nguya-nyonso, mpo azalaki
mondimimonene ya lingomba. Asalaki boye na boye, pe boye.”

Pe Biblia elobi: “Kati na lífelo, atombolaki miso, wana
azalaki na monyoko.” Bomoni?
248 Pe bómikanisela, azalaki ntango nyonso na mposa ya
kobatela mosala na ye na lífelo. Amonaki Lazare, na ntólo
ya Abraham, pe alobaki: “Tata Abraham, tinda Lazare awa.”
Akobaki kobenga ye “tata.” Bomoni?

Atangisamaki boyébi na ye, pe akendeki na lingomba ya bato
yamayelemingi. Ntango Pole engengelaki ye, aboyaki Yango.

Soki yango nde lolenge ya lingomba ya lelo te, nayebi yango
te. Etali te nini oyo Nzambe angengisi liboso na bango, Likonzi
naMóto to soko eloko nini; bango bakóbaka, ná boyébi na bango,
bakoki kolimbola Yango ndenge mosusu, pe kolanda etónga ya
bato yamayele mingi, mpo na lokumu kati na bato.
249 Kasi Polo asilaki kozala na lokumu kati na bato, ná
boyébi mingi, moyekoli monene epai ya Gamaliele, motema
ya nganganzambe mokonzi, na lolenge ete akendeki epai ya
banganganzambe pe azuaki mikanda ya ndingisa mpo na
kobwaka batúntuki nyonso wana na bolóko. Kasi ntango Pole
ebetaki nzela na ye, pe asosolaki ete Likonzi na Móto moko
wana, oyo ekambaki Yisraele kati na lisobe, ezalaki Yesu Klisto,
asundolakimakambo nyonso oyo ayébáká. Azuaki Bomoi.
250 Okoki kobenga bomoi ya mozui wana bomoi oyo elongobani
na Nsango-malamu oyo ayokaki? Atako azalaki mondimi,
okoki kobenga bomoi ya ndenge wana…Elongo na bato ya
mayele pe kosala biyenga, na butu wana kuna na…wana mói
ezalaki kolala, azuaki ntango ya kosepela, pe ntango mosusu
nganganzambe moko abondelaki, na likolo kuna. Pe azalaki
komisepelisa na biyenga, wana mosengi-sengi moko alalaki
wana na ekuke na ye. Pe atombolaki kopo ya masanga, wana
alobelaki kondima na ye monene oyo azalaki na yango na
Nzambe. Pe liboso ntongo étána, na mokolo oyo elandaki, liboso
mói ékoka kobima, akómaki na ewólo. Ya solo. Bato na bino ya
mayele bango wana.
251 Kasi Polo, ntango Pole engengelaki ye, tókokanisa bomoi
na ye mpo tóyeba soki elongobani. Eloko nini esalemaki? Polo,
ntango Pole engengelaki ye, asundolaki boyebi na ye nyonso,
abimaki na etónga ya bato na mayele wana, pe atambolaki na
Molimo ya Yesu Klisto. Nkembo na Nzambe! Ná mayele nyonso
oyo azalaki na yango, atikálá kosalela ata maloba ya kafukafu
mokolo moko te.

Ntango akómaki epai ya Bakolinti wana, alobaki: “Nayaka
epai na bino na bwanya ya bato atamoke te. Nayaka epai na bino
ná maloba ya bato minene ata moke te, mpo botiaka kondima na
bino na yango. Kasi nayaka epai na bino na komikitisa, na nguya
ya lisekwa ya Yesu Klisto, mpo kondima na bino ézala kati na
yango.”Wana nde bomoi. Bótala yangomalamu.

252 Atikálá kosalela mayele na ye ya kelasi ata moke te. Atikálá
kotambola elongo na bato ya mayele ata moke te. Atambolaki na
Molimo ya Klisto, na komikitisa, na botosi ya Liloba na Nzambe,
na ntango oyo Yango ekesanaki mpenza na bindimeli na bango.
Kasi Polo amonaki Pole yango pe atambolaki kati na Yango (Ya
solo?), atikaki ete Bomoi ya Klisto étalisa Yesu Klisto na eleko
oyo abikaki kati na yango, mpo bato bámonaMolimo ya Nzambe
kati na ye.

Pe bato na komikitisa bandimaki yango, mingi mpenza,
na lolenge ete bakómaki ata na mposa ya komema miswále.
Bazalaki kozua oyo esilaki komama nzoto na ye. Pe bandimaki
yango, mingi mpenza, akómaki mpenza etaliseli ya Yesu Klisto,
na lolenge ete, nyonso oyo azalaki kosimba, bazalaki kondima
ete epambolami. Iyo. Azalaki moto ya ndenge nini, apesaki
bomoi na ye, bozui na ye, pe nyonso oyo azalaki na yango!Mayele
na ye ya kelasi; abosanaki nyonso, mpo na kotambola elongo na
balóbi mbisi, basengi-sengi pe bato mpamba na balabala, kotika
ba-póle na ye étalisa bolingo ya Yesu Klisto.

Alobaki: “Babetaki ngai fimbo na mokongo, mbala ntuku
minei na libwa; etungisi ngai te.” Alobaki lisusu: “Nazali
komema na nzoto na ngai bilembo ya Yesu Klisto.” Mobali
wana anyokwamaki na lolenge moko ya somo, alobaki: “Nazali
komema na nzoto na ngai bilembo ya Yesu Klisto.” Oyo bokeseni
mpenza ná moto monene ya lokumu oyo ná banganganzambe
nzinga-nzinga na ye.
253 Pe ntango azalaki na Roma, moto moko te azuaki ngambo
na ye. Pe bazalaki kobongisa esika, mpo na kokata motó na
ye likolo na yango, kuna. Kuna nde epai mwasi yango alobaki
yango. Oh! la la! Alobaki: “Babombeli ngai motole moko, oyo
Nkolo, Mosambisi na boyengebene akopesa ngai na Mokolo
wana; pe bobele na ngaimoko te, kasi ná baoyo nyonso balingaka
komonana na Ye.” Oyo wana nde bomoi oyo elongobani na
Nsango-malamu, mwana ya solosolo.
254 Azuaki ngámbo ya Klisto. Atikaki ete Nsango-malamu
émitalisa na nzela na ye. Liboso ákoma bongo, akendeki
koyekola Nsango-malamu. Akendeki kofanda na Arabí mibu
misato, mpo na koyekola Kondimana na Kala. Pe atalisaki, na
nzela na Kondimana na Kala, ete Ye azalaki Yesu Klisto. Pe
atikaki ete Émitalisa na nzela na ye, epai na bato ya komikitisa.
Ete, ye, ntango…Alobaki: “Nayebi kozala na libumu ya
kotonda, pe nayebi kozala na nzala pe kozanga.”

Moto oyo atángá kelasi lokola ye, pe moto ya mayele
mingi lokola ye, atelemaki pembeni na…ná boyekoli kouta na
Gamaliele, moko na balakisi ya minene koleka na eleko wana, pe
atelemaki loboko na loboko ná nganganzambe mokonzi. Ndeko,
akokaki kozala na bamilió ya ba-dollar pe ba-ndako ndenge na
ndenge. Ya solo. Kasi alobaki: “Ngai…”

255 Azalaki na kazaka bobele moko. Pe Demasi amonaki moto
oyo azalaki na mosala ya koteya ya ndenge wana! Timoté
ya Mibale, mokapo ya 3, alobaki: “Demasi asundoli ngai, ná
bato mosusu nyonso, mpo balingi ekeke oyo.” Alobaki: “Ntango
okoya, memela ngai kazaka oyo natikaki kuna. Malili ebandi
kokóma makasi.” Moto oyo azalaki na mosala ya koteya ya
ndenge wana, akokaki kozala bobele na kazaka moko? Nkembo
na Nzambe!
256 Nakanisi lisusu Santu Martin, ntango azalaki koluka kozua
ngámbo ya Nsango-malamu, pe nyonso wana, liboso ete
ábongolamotema. Na—na buku ya Liboso naNicé, to ya likita ya
Nicé, Batata ya Nicé, na histoire. Mokolo moko, azalaki koleka
kuna na bikuke. Autaki na Tours, na France. Pe bato bazalaki…
Mobange moko mosengi alalaki wana, pene na liwa, azalaki
na bilamba te. Pe bato bazalaki koleka pembeni, oyo bakokaki
kopesa ye bilamba, kasi basalaki yango te. Bazalaki koleka ye
pembeni pe bazalaki kotala mobange yango te. Pe Santu Martin
atelemakiwana pe azalaki kotala yango. Balobaki ete ye…
257 Sodá nyonso azalaki na—azalaki na moto oyo azalaki
kopangusela ye sapato. Kasi ye azalaki kopangusa sapato ya
basali na ye.

Alongolaki kazaka na ye, azuaki mbeli pe apasolaki yango,
na katikati, na biteni mibale, na mopanga na ye. Azipaki
mobange mosengi wana na yango, alobaki: “Biso mibale tokoki
kozala na bomoi.”

Azongaki na ndako pe akendeki kolala. Ntango alalaki
kuna, akanisaki ete ayokaki mobange yango koganga. Na mbala
moko, Eloko moko elamusaki ye. Atalaki. Na kati ya chambre,
amonaki Yesu Klisto atelemi azipami na mwa eteni ya elamba
oyo ye azipaki mosengi ná yango. Alobaki: “Ntango nyonso oyo
bosalelaki yango moko na bato oyo baleki mike oyo, bosalelaki
yango Ngai.” Wana nde bomoi oyo elongobani na Nsango-
malamu. Boyebi pe ndenge atiaki elembo na bomoi na ye,
boye te?
258 Bótala Polycarpe, azuaki ngámbo ya libatisi na Nkombo na
Yesu, atelemelaki lingomba Katoliko ya Roma. Pe batumbaki ye
likolo na nkoni; babukaki bisika ya kosukola pe batumbaki ye.
Bótala Irené, ná bamosusu, oyo banyokwamaki mpo na likambo
oyo. Wana nde bomoi oyo elongobani.
259 Bótala oyo Polo alobaki na Buku ya Baebele, mokapo ya
11. Alobaki: “Bakatamaki na mosumani, biteni mibale; bazalaki
koyenga-yenga, balataki mposo ya mpate pe mposo ya ntaba,
bazalaki na bilíki, pe bazalaki kokélela pe bongo na bongo;
bomoi oyo mokili oyo ebongi na yango te.” Yangompenza. Bomoi
wana nde elongobani na Nsango-malamu. Oyo ya ngai ná oyo ya
yo ekozala ndenge nini na Mokolo ya Kosambisama, ná bato ya
ndenge wana?



56 LILOBA LILOBAMI

260 Bótala sikawa Polo. Tokokoba kotánga. Azuaki ngámbo ya
Nsango-malamu, atikaki ete Yesu átiola mpenza kati na ye.
Ata ndenge nini, ata nini, etali te oyo moto nani akanisi na
ntina na yango. Ézala nganganzambe mokonzi, ee, akendeki
pe bakataki ye motó, mpo na Yango. Azalaki etaliseli oyo
elongobani ya Nsango-malamu. Atikaki…Bótala kuna. Etali te
oyo bato bakanisaki, atikaki ete courant ya Bomoi na Seko étiola
kati na ye, na lolenge ete alobaki: “Nakolinga ete nálakelama
mabe na Klisto, mpo na bandeko na ngai.”

Sikawa oyebi nini osalaka na ntango ozui Bomoi na Seko?
Yango nde motuna na yo. Yango nde eyano na yo. Ozuaka
ngámbo ya bato ya mayele; to, ozuaka ngámbo Oyo, soki ozali
mpenza na Bomoi na Seko. Yango nde esalemaka.
261 Yango nde esalemaki. Polo, abelemaki mpo na kolakelama
mabe mpo na Klisto, mpo na kotika bato na ye…Bakufi-miso,
bayínga oyo baboyaki koyokaNsango-malamu na ye!

Nakanisi, nsoni na ngai moko. Etikalaki moke násundola
bango, mpo bazalaki kolinga koyokela ngai te. Nayoki mposa ya
kobongolamotema. Pe nasílá kobongolamotema. Bomoni?
262 Bótala. Etali te nini bato mosusu bakanisaki, bomoi ya
lolenge oyo nde elongobani na Nsango-malamu.

Sikawa nazali kosukisa.
263 Mozui, lokola mingi kati na biso lelo, aboyaki kokotisa
Liloba ya Bomoi, pe akómaki mondimi ya lingomba; pe
atalisaki bomoi oyo etalisami polele na Biblia, ete elongobanaki
na Nsango-malamu te, oyo ye asengelaki koyamba. Ya solo?
[Losambo balobi: “Amen.”—N.D.E.] Ndenge nini Nsango-
malamu ekokaki kongenga na nzela na pole oyo ekómaki molili
ndengewana, wana azalaki kowangana nguya naNzambe?
264 Sikawa, nzela bobele moko mpo na kobika bomoi oyo
elongobani, ezali kotika Klisto pe Liloba na Ye (elingi koloba,
Ye azali Liloba) émitalisa Yango moko mpneza na ndenge ebongi
be kati na yo na lolenge ete Nzambe átatola oyo Alobi kati na
Liloba. Mpamba te, Klisto akufaki mpo Ákoka komitalisa Ye
moko liboso na Nzambe, lokola Mbeka. Pe Ezongaki na lolenge
ya Molimo Mosantu, mpo na komitalisa Ye moko na nzela ya
libota na Ye, mpo na kokoba mosala na Ye; komitalisa Ye moko
na nzela na bino, mpo na kokokisa Liloba na Ye oyo elakamaki
mpo na mikolo oyo ezali koya.

Lokola YoaneMobatisi ayokaki, ntango ayokaki Klisto koya.
Pe Klisto akotaki na mai. Pe Yoane alobaki: “Tala Mwana Mpate
ya Nzambe.”

Moto mosusu amonaki Yango te. Kasi ye amonaki Yango,
Pole oyo ekitaki longwa na Likolo, lokola ebenga. Pe Mongongo
elobaki: “Oyo azali Mwana na Ngai ya bolingo oyo Nasepeli
kofanda kati na Ye.” Amonaki Yango koya.

Pe Yesu akotaki na mai, Emanuele, liboso na mo—motei oyo
asengelaki kozala na makambo makasi. Akotaki na mai, liboso
na bato, pe Alobaki: “Nalingi kobatisama na yo.”
265 Yoane alobaki: “Nkolo, ngai nde nasengeli kobatisama
na Yo. Mpo na nini Yo oyei epai na ngai?” Miso na bango
mibale ekutanaki, mosakoli ná Nzambe na ye. Amen. Bokoki…
Ngai…Nakolinga kosepela kozala wana mpo na kotala yango
malamu, boye te? Komonamiso ezindá, ya eyóngi wana, ya Yoane
kotala malamu pe kokutana na miso ezindá, ya eyóngi wana, ya
Yesu; bango bazalaki bana ya ba-cousine, na nzoto.
266 Yesu alobaki: “Yoane, ndima ete ézala bongo sikawa,
mpamba te totindami kosala bongo. Tozali Nsango ya eleko oyo.
Totindami kokokisa boyengebene nyonso.”
267 Yoane akanisaki: “Iyo, Azali Mbeka. Mbeka esengeli
kosukolama liboso Yango épesama.” Na bongo alobaki: “Yaka.”
Pe abatisaki Ye. Amen. Na elobeli mosusu: “Totindami kokokisa
boyengebene nyonso.”

Yesu, koyeba ete mobali yango azalaki moto ya solosolo,
alobaki: “Moto ata moko te, oyo abótámá na mwasi, asílá kozala
lokola ye. Azali koleka mosakoli; bokoki koyamba yango, oyo
ezali koleka mosakoli.” Pe Yesu, atalaki na motema na ye, pe
ayebaki yango. Cousin na Ye moko nde akutanaki na Ye kuna,
miso na miso.
268 Yoane alobaki: “Nkolo, ngai nde nasengeli kobatisama na Yo.
Kasi mpo na nini Oyei epai na ngai?”
269 Alobaki: “Ndima ete ézala bongo, Yoane. Kasi, mikaniselá,
totindami kokokisa nyonso oyo Nzambe asili kolaka. Pe Ngai
nazali Mbeka. Nasengeli kosukolama liboso ya kopesama.” Oh!
la la! la la!
270 Pe, lelo, wana ba-Pole ya mpokwa ezali kongenga, na ntango
oyo moto moko te, oyo azali na lisosoli, akoki kozanga koloba
(moyekoli nyonso ya Biblia, oyo aluká-luká na Biblia, ayebi
yango) ete oyo ezali ntango ya suka. Na bongo, totindami
kokweya longwa na bitutú minene oyo, to kobima na makambo
oyo, pe kokota na boyengebene ya Yesu Klisto na ntango oyo ya
suka, mpo na kozua Elembo ya Nzambe liboso ete zabolo ápesa
biso elembo na nyama. Oh! la la! Iyo.
271 Bóndela Nzambe mpo ákólisa Pole ya mokolo oyo kati na yo,
mpo ókóma mosali ya botosi mpo na Nzambe. Na sima tika ete
mbuma yaMolimo ézala ntango nyonso na bomoi na yo. Pe yango
nde bomoi oyo elongobani na Nsango-malamu.
272 Náloba boye, mpo na kosilisa. Nzela bobele moko, nzela
bobele moko mpo ókoka kobika bomoi oyo elongobani na
Nsango-malamu, ezali ete ótika Nsango-malamu Yango moko,
eteni moke moko moko ya Nsango-malamu, ékota kati na yo pe

étalisa lisusu bilaka na Ye, étatola yango. Tika ete Nzambe ábika
kati na yo, mpo na kotatola bilaka yamokolo oyo.

Kaka ndenge Yoane, ndenge Yesu alobaki na Yoane: “Ndima
ete ézala bongo, Yoane. Ya solo. Kasi biso tozali batindami ya
mokolo oyo, pe tosengeli kokokisa boyengebenemobimba.”

Pe soki tozali Baklisto ya ntango oyo, tóyamba Yesu Klisto
na mitema na biso. Pe Ye azali Liloba. Koboya eteni na Yango
moko te. Loba: “Ezali Solo.” Pe tia Yango na motema na yo, tala
malamumbuma yaMolimo likolo na yo, pe kokisa elakamoko na
moko oyo Apesaki kati na Biblia. Nzambe alingi kokokisa Liloba
na Ye, kasi Ye azali na maboko mosusu te bobele oyo ya ngai ná
oyo ya yo. Azali na miso mosusu te bobele oyo ya ngai ná oyo ya
yo. Azali na lolémo mosusu te bobele oyo ya ngai ná oyo ya yo.
“Ngai nazali Mobimbi. Bino bozali bitape.” Bitape nde ebotaka
mbuma. Mobímbi epesaka mpiko na bitape. Yango nde bomoi
oyo elongobani.
273 Libondeli na ngai ezali ete, mpo na baoyo bazali kolanda
na radio to na…na esika oyo bazali koyoka bande, pe baoyo
bazali awa. Tika ete Nzambe ya ngolu nyonso, ya Lola, ángengisa
Molimo Mosantu na Ye oyo epambolami likolo na biso nyonso,
mpo, kobanda na mpokwa oyo, kobanda sikawa, tókoka kobika
bomoi oyo ekosala ete Nzambe áloba: “Nasepeli mingi. Kota
na bisengo ya Libela oyo ebongisamaki mpo na yo longwa na
ebandeli ya mokili.” Tika ete Nzambe ya Lola átinda mapamboli
na Ye likolo na bino nyonso.
274 Nabondeli ete Nzambe ápambola bino, na mpokwa oyo, basi
oyo bozali na suki mikuse, na lolenge ete bómona, bókende
mosika na kobendama ya ntango oyo, pe bósosola ete Biblia elobi
ete bosengeli kosala bongo te. Pe soki okweisami na likambo ya
kolata bilamba ya nsoni, tika ete Nzambe ya Lola ásopa ngolu
na Ye na motema na yo, ete okosala yango lisusu ata moke te,
ete okokweisama lisusu na likambo ya ndenge wana ata moke
te. Tika ete Molimo Mosantu áfungolela yo yango pe átalisa yo.
Tika ete bino, baoyo bozangi MolimoMosantu…
275 Tika ete bino mibali oyo bozali na basi na bino, pe botikaka
bango bákóma bakonzi na ndako pe bákamba bino, tika ete
Nzambe ya Lola ápesa bino ngolu ya kotelema ngwi pe kozongisa
mwasi yango na lisosoli malamu, iyo, pe kososola ete oyo wana
nde esika na bino kati na Klisto. Patron te, kasi ozali motó
ya ndako. Bómikanisela, mwasi azalaki ata na kokelama ya
ebandeli te. Azali bobele ekelamo oyo euti na yo, epesameli epai
na yo, na Nzambe, mpo na kosunga yo, kosukolela yo bilamba,
kolámbela yo bilei, pe bongo na bongo. Azali mokonzi na yo
ya nko te.
276 Bino basi ya Amerika oyo botambolaka ná bipakólá-pakola
na elongi, pe botomboli zolo na likolo, soki mbula ebeti, ekoki
kozindisa yo, bongo na sima okanisi ete ozali lokola mokonzi ya

nko moko boye. Ozali yango, mpo na mobali oyo ya zololo, kasi
mpo namwana naNzambe ya solosolo te. Ya solo.
277 Tika ete Nzambe ápesa bino mibali ngolu, lokola bana na
Nzambe, ya kosukisa bolémá ya ndenge wana. Ya solo. Tika ete
Ápesa bino ngolu, ya kobwaka makaya wana, ya kotika koyoka
maseki ya mbindo wana, bolémá nyonso wana. Tika ete tózala
bana mibali ya Nzambe, mpo tókoka kotambola na bomoi oyo
elongobani na Nsango-malamu.

ete moto oyo ákotambola na balabala, áloba: “Soki Moklisto
moko atikálá kozala, moko ye wana azoleka. Moko ye wana azali
koleka, oyo Nzambe Amitalisaka na nzela na ye, pe mobali wana
azali Moklisto ya solosolo, soki Moklisto moko atikálá kozala.
Bokoki kokanisa ete mwasi yango asilá ngala. Ye azali mwasi ya
solosolo.” Yango mpenza.
278 Zala Moklisto ya lokumu, mpo tozali bapaya awa. Oyo ezali
Epai na biso te. Epai na biso ezali na Likolo. Tozali bana-mibali
pe bana-basi ya Mokonzi, ya Mokonzi yango. Tóbík-…tika ete
bomoi na biso ézala bo—bomoi ya lokumu. Tóbík-…tózala na
bomoi oyo ekopesa lokumu na oyo tolobaka ete tozali: Moklisto.
Kasi soki okoki kobika bomoi ya ndenge wana te, na bongo
bábenga yo Moklisto te, mpo ozali bobele koyokisa Likambo
yango nsoni.
279 Matóndi, baninga na ngai, oyo bofandi awa na mpokwa
ya molunge boye. Natii motema ete ata moko te kati na bino
akobunga, na Mokolo wana. Na—na—natii motema ete bino ná
ngai, elongo, tokozua ngolu liboso na Nzambe, ete nakokoka
ntango nyonso kozua ngámbo ya oyo ezali Solo, kosala bino
mpasi ata moke te, kasi kozanga ata moke te kosembola
bino na etingia nyonso. Bomoni? Soki nasali bongo, nakozala
papa ya malamu te, soki natiki mwana na ngai ásala nyonso
ye alingi. Nakosembola ye. Bolingo nyonso esalaka bongo.
Bolingo esembolaka. Nakanisi lisusu ndenge okomelaki ngai
mwa mokanda wana, Pat. Nazali na yango kaka. Pe bolingo
esembolaka. Biblia nde elobi bongo. Pe soki ezali malamu te,
yangowanaNzambe asembolaka biso. Alingi biso.
280 Tika ete, bándá lelo, tóbika bomoi oyo elongobani, ya bopolo
pe boboto. Kolanda te, bokoloba: “Ee, Nzambe ápambolama,
nayebi ete mwasi wana azali na Yango. Alobaki na minoko
na sika. Abinaki na Molimo.” Ezali malamu. Kasi soki azali
na mbuma ya Molimo te, Molimo ezali kuna te. Azali bobele
komekola kotúntuka moko boye, to eloko moko boye, mpo
Molimo Mosantu akoki bobele kobika bomoi ya mbuma ya
Molimo. Yango nde lolenge bobelemoko oyoAkoki kosala.
281 Nzambe ápambola bino. Tógumbamitó, mwamoke.

Tika ete…Nzambe, oyo asili kosopa Pole na Ye na ntango
oyo ya suka…Oyo Biblia na Ye ezali awa liboso na ngai; ná
fotó ya Banje oyo, Pole ya kokamwa oyo na lolenge ya pyramide,

oyo ata bato ya science bayebi ndenge Ekómaki awa te, bakoki
kolimbola Yango te. Kasi, Tata, tozongisi matondi. Oyebisaki
biso, basanza ebele liboso ékokisama, pe tozongisi matondi
epai na Yo.
282 Tika ete libota oyo ebengami na Nkombo na Yo, bátika
masumu, na mpokwa oyo, Nkolo, kozanga kondima. Tika,
ndenge…Nasengelaki koloba makasi boye mpo na kopamela
bandeko na biso ya basi, ezali te mpo nalingaka bango te, Nkolo,
kasi naboyi komona zabolo kokanga bango kino bákweya pe
bákufa, moko na mikolo oyo, na sima báluka kokutana na Yo
na lolenge wana, sima na koyoka Solo ya Nzambe, boye. Tika
ete bámiyoka ete batindami kokende koluka-luka na Makomi,
mpo báyeba soki ezali solo. Bábuka mabólongo, na bosembo,
pe báloba: “Nzambe, yango ezali Solo?” Na bongo yango nde
ekozala nyonso oyo esengeli, Nkolo, soki bakozala sembo na
likambo yango, mpamba te Liloba na Yo ezali Solo.
283 Bato bafandi. Mingi kati na bango, ntango mosusu, bazalaki
na makambo oyo esalaki bango mpasi. Kasi Molimo ya Nzambe
elobeli bango, bafandi kimia pe bayoki. Ntango ezali koleka.
Ntango esili kopusana na mpokwa oyo, pe epusani pe na ntango
oyo tozali kobika na yango. Mói ezali kolala. Mokili ezali
kokende na kokóma malili. E Nzambe, molili ekokota kala
mingi te, na bongo Koya na Nkolo ekosalema mpo na komema
Lingomba na Ye. Totondi Yomingimpo na yango, Nkolo!
284 Tobondeli sikawa ete Ópambola moto nyonso oyo azali
Liboso na Nzambe. Moto nyonso oyo akoyoka bande oyo, Nkolo,
na mokili mobimba, tika ete bátika bindimeli pe biloko wana,
báya kosalela Nzambe na bomoi, báya kotia bozui kati na Yango,
básala ndenge mwasi-mokonzi ya Súdi asalaki. Ayaki, asalaki
sanza misato mpo na kokóma epai oyo moto moko azalaki
kotalisa Yesu Klisto, to Nzambe ya Lola; Salomó. Yesu alobaki:
“Autaki na suka ya mokili, mpo na koyoka bwanya ya Salomó,
kasi tala, oyo aleki Salomó azali awa.” Pe toyebi ete “oyo aleki
Salomó” azali awa, Molimo Mosantu ya nkembo Ye moko azali
awa, azali kosala na nzela na bato. Totondi Yo mingi mpo na
yango, Tata. Nasengi mapamboli sikawa.
285 Pambola mokengeli na biso molingami, Ndeko Neville.
Nkolo, ntango na—ntango natalaka ye pe nakanisaka misala
na ye ya bolingo, motema na ngai etondaka na nsai. Nalingi
ye. Komona ye ndenge abatelaka mwasi na ye pe bana na ye,
na—nabondeli, E Nzambe, ete Ópesa ye makasi. Pesa ye mpiko.
Pambola ye na mibu mingi, mingi lisusu ya mosala, na elanga
monene ya kobukambuma oyo tozali kati na yango.
286 Pambola bandeko batei nyonso oyo bazali awa na mpokwa
oyo. Mingi kati na bango bazali bapaya oyo bauti na bisika
mosusu. Nabondeli ete Ózala na bango kuna, Junie ná Ndeko
Ruddell, ná bato ya motuya oyo ba-losambo na bango ezali

na boyokani na bondeko ná losambo oyo, oyo batelemi pe
basimbi Pole ya Nsango-malamu na bisika ndenge na ndenge na
bingumba ya zinga-nzinga, mpo na Pole moko oyo, oyo bazali
kobunda mpo na Yango. Totondi Yo mpo na bato yango, Nkolo.
Pesa bango mpiko. Pe pesa bango ngolu ya kotelema liboso na
mimekano pe makambo oyo eyaka na mokili mpo na komeka
Baklisto nyonso.

287 Bikisa babeli pe bato na bolozi, Nkolo. Zala na biso na
mposo oyo ezali koya sikawa. Pesa biso mpiko. Tika ete mwa
mateya ya biteni-biteni ya eteyelo ya lomingo ya lelo étika
mitema na bango ata moke te. Tika ete bákanisa yango, butú pe
mói. Kokisa mapamboli oyo, Tata. Na Nkombo na Yesu Klisto,
nasengi bongo. Amen.

288 Bolingi Ye? [Losambo balobi: “Amen.”—N.D.E.] Bondimi
Yango? [“Amen.”] Tóyemba lisusu loyembo na biso ya malamu
wana: “Nalingi Ye, nalingi Ye,” wana tosangani biso nionso
elongo. Ndeko mwasi Ungren azali wapi? Azali awa, moko na
bango, to ndeko mwasi oyo autaki kobeta piano, moko na ba-
madame ya awa? Nazali komona ye te. Iyo, ye oyo, madame oyo
awa. Malamu.

289 Nalingaki, na mpokwa oyo, na limemya nyonso, kasi namoni
Ndeko mobali Ungren te. Nalingaki ete áyembela ngai, na
mpokwa oyo, Ozali Monene Mingi Mpenza! Nabanzi ndeko
yango asilaki kozonga na ndako. Bomoni? Nayokaki loyembo
yango na ntongo ya lelo, pe nasepelaki na yango mingi mpenza.
Oh! la la! la la! Eyokanaki mpenza na motema na ngai. Pe na—
na—nalingaki koyoka ye koyembaOzaliMoneneMingiMpenza!

290 Sikawa tóyemba Nalingi Ye, biso nyonso, elongo. Bókanga
bobele miso. Pe tótalela Ye sikawa, lobá: “Nkolo, soki moko na
misala wana ya mosuni ezali kati na ngai, longola yango, sika-
sikawa. Longola yango.” Pe yo, kuna, oyo ozali koyoka bande
oyo, ntango oyoki loyembo oyo, yemba elongo na biso, kaka na
kiti na yo epai ofandi.

Soki ezali, soki Liloba ekweisi yo, soki ondimi te ete Ezali
Liloba, luká-luká na Makomi, mpo ómona soki Ezali ya solo.
Otindami kosala yango. Ezali likambo ya Bomoi to liwa.

Na bongo wana tozali koyemba loyembo yango, soki misala
ya mosuni ezali na bomoi na yo, okoki kotombola loboko, na
kiti na yo, boye te? Yebisa bana pe mwasi na yo ete bátombola
maboko, balingami na yo oyo bazali pembeni na yo. Yemba
Nalingi Ye, pe pesa Ye bomoi na yo. Loba: “Petola ngai, Nkolo,
na mabe nyonso.”

Wana tozali koyemba sikawa, tótelema.

Nalingi Ye, na…

Nkolo Yesu, Nabondeli ete Óbikisa bato, baoyo bakolata
miswále oyo. Napamboli yango, na Nkombo na Yesu Klisto.
Amen.

Pe Asombi lobiko na ngai
Likolo na Ekulusu.

291 Sikawa, kati na lipamboli monene oyo! Koba kaka kobeta
yango, ndeko mwasi. Kanga kaka miso na yo pe kanisa, mwa
moke sikawa. Tóbondela, na kati ya mitema: “Nkolo Yesu, luka-
luka kati na ngai. Nalingi Yo mpenza? Olobaki: ‘Soki bolingi
Ngai, bokotosa malako na Ngai. Soki bolingi Ngai, bokotosa
Liloba na Ngai.’” Na bongo, na motema na yo, lobá: “Nkolo, sala
ete nátosa Liloba na Yo. Sala ete nábomba Yango na motema na
ngai, mpo násala lisusu masumu kotelemela Yo te, elingi koloba,
kozanga kondima likambo oyo Osílá koloba.”
292 Sikawa wana tozali koyemba Nalingi Ye, tópesana mbote
ya loboko ná bato oyo bafandi pembeni na biso. Sembola kaka
loboko, loba: “Nzambe ápambola yo, ndeko mobali, to ndeko
mwasi.” Na kimia nyonso sikawa.

“Na…” Nzambe ápambola yo, ndeko mobali. “Na…”
Nzambe ápambola yo, ndeko na ngai ya mwasi. Nzambe
ápambola yo, ndeko mwasi. Nzambe ápambola yo. Nzambe
ápambola yo, ndeko mwasi. “Pe Asom-…” Nzambe ápambola
yo, ndeko na ngai ya mwasi. Nzambe ápambola yo. Nzambe
ápambola yo. Nzambe ápambola yo. “…-kulusu.”
293 Sikawa totombola maboko epai na Ye.

Na—nalingi Ye
Mpo…

Ozali na likambomosusu, olingi kosala?Nalingi ete ósilisa.
…ngai
Pe Asombi lobiko na ngai
Likolo na Ekulusu.

294 Bolingi Ye? [Losambo balobi: “Amen.”—N.D.E.] Azali
malamu mingi, boye te? [“Amen.”] Nakobondela mpo na moko
na moko na bino, bana. Ekosunga ngai na nini ete nátelema awa
pe náloba makambo oyo soki ngai, na motema na ngai, nakanisi
te ete ekosunga bino? Sikawa, nalembi mingi mpenza. Natelemi
awa na mpasi. Makolo na ngai ezali kosala mpasi. Pe sapato
na ngai, makolo na ngai ezali kati na yango pe etokí kuna na
kati, pe nyonso wana, na lolenge ete makolo na ngai esali mpasi.
Pe nalembi mpenza! Nazali lisusu mwana moke te. Pe natéyá
mateya ya ngonga misato to minei, kobondela mpo na babeli,
pe kokoba butu pe moi. Nakolinga kotelema awa, kosala yango,
mpo na nini?

Boyebi, na mibu ntuku misato oyo, soki ezalaki mpo na
lokumu, nakimá yango. Boyebi ete nazuaka mbongo te. Boyebi

yango. Nalobá te…Nasílá koyebisa bino likambo na Nkombo
naNkolo kozanga ete ékokisama? Boyebi ete ezali ya solo.

Nalingi bino. Bolingo na Nzambe nde ezali na motema na
ngai mpo na moko na moko na bino. Elingaki kozala malamu
soki nakokaki…Elingaki kozala malamu soki nakokaki
kotelema liboso na Nzambe, pe koloba: “E Nzambe, tika—tika—
tika ete násunga bango. Tika—tika ete násala boye.” Nakoki
kosala yango te. Moto na moto asengeli kotelema ye moko.
Bomoni?

295 Na—na—nandimi ete biso nyonso tokomata, moko na mikolo
oyo. Pe soki esalemi ete tólala liboso na ntango yango, ete
nalongolami kati na bino, bóbosana te, nakokutana na bino
Kuna. Nayebi ete Ezali kuna. Bobele bimónoneli oyo eyebisaki
binomakambo nyonso, oyo ebongi be, ekokisami mpenza ndenge
Alobaki. Moto moko te, na mibu nyonso oyo, akoki koloba awa
ete nasílá koyebisa bino likambo oyo ekosalema kozanga ete
ékokisama.Mokili mobimba, bayebi yango. Bomóná yango naino
na etumbelo mokolo moko te, bobele Solo mpenza élobama na
moto na moto. Bomoni? Ezalaka ntango nyonso bongo. Bobele
Nzambe moko yango atikaki ngai nátala ngámbo mosusu ya
ridó ya ntango. Namonaki basi pe mibali wana kozinga ngai na
maboko pe koyamba ngai, koloba: “Oh, Ndeko Branham.”

296 Na—nakokaka kofanda te. Boye, soki nalembi, nakobaka, ata
bongo. Mokongo esalaka ngai mpasi. Pe ngai, mikolo nyonso…
Na—na—nakómi na mibu ntuku mitano na minei. Boyebi, mpasi
ebakisamaka mokolo na mokolo.

Libondeli na ngai ezalaka: “E Nzambe, sunga ngai. Sunga
ngai, mpo náteya Liloba, nákangama na Solo yango, kino
námona mwana na ngai, Joseph, akólí mpenza, pe atondisami na
Molimo Mosantu; nákoka kozua Biblia ya kala oyo elembi, nátia
Yango na loboko na ye, náloba: ‘Mwana na ngai, mema Yango
kino na suka ya bomoi na yo. Komeka kokakola Yango te.’”

297 Nazalaki kokanisa ete ntango mosusu Billy akoteya Nsango-
malamu. Nzambe atikálá kobenga ye te.

Kasi nandimi ete Joseph, atako azali mwana moke ya
mobulu-mobulu, nandimi ete Nzambe asili kobenga ye. Yango
nde ntina oyo bana mike bakokaka koyokana na ye te, azali
mokambi. Pe na—na—nayebi ete Nzambe asili kobenga ye.
Nalingi kolakisa ye nzela ya Liloba, nzela ya Liloba ya Nkolo,
mpo ásundola Liloba yango te. Nalingi kosala yango ngai moko,
sokiNzambe alingi. Pe ntango nakokómamobange pe nakofanda
na sima, nákoka komona ye kuna, atelemi na eteyelo, koloba:
“Nsango-malamu moko oyo papa na ngai azuaki ngámbo na
Yango. Afandi kuna, na mpokwa oyo, anuní pe alembi. Kasi
nalingi kozua esika na ye pe kokitana na ye, kotelemawana.”

298 Bongo nakotombola miso na likolo, pe nakoloba: “Nkolo,
tika moombo na Yo ákende na kimia.” Yango nde oyo nalingi
komona, namposamakasi. Kino ntango yango ékoka…
299 Bongo, ekozala boni soki nasekwi na ekeke mosusu? Nakoki
te. Nasengeli kosekwa na ekeke oyo. Nasengeli kotelema elongo
na bino. Bino bozali oyo nasengeli kotalisa, pe kozongisamonoko
liboso na Nzambe, mpo na Nsango-malamu oyo nateyi. Bokanisi
ete nakotelema awa pe nakoluka kobuba bino, mpo na kobimisa
bino na Eloko oyo nakanisaki ete ezali solo? Nakozala nde
koléndisa bino mpo bókende kosala Yango. Kasi nayebi ete, soki
ezali lokuta, nakolinga nde kobimisa bino kati na yango, mpo na
kokotisa bino na eloko ya solo. Ya solo, uta na motema na ngai,
Nzambe atatolaka ngai yango, nalingi bino, moko na moko, na
bolingo mpenza ya Baklisto pe ya Nzambe. Nzambe ápambola
bino. Bóbondelaka mpo na ngai.
300 Nayebi te oyo ezali liboso mpo na ngai na mikolo ekoya, kasi
nayebi Nani asimbi mikolo na ngai oyo ezali koya, boye, napemi
kati na yango.
301 Nazongisi eteyelo oyo na moto oyo natielaka motema
koleka, lokola mosali ya Yesu Klisto, mokengeli na biso, Ndeko
Neville. 

